
nuachta idirlín beo Dé
Sathairn chun ár gcuid
léitheoirí a choinneáil ar
an eolas faoi na scéalta is
deireanaí ó na hionaid
toghcháin ar fad na tíre.

Chomh maith le scéal-
ta scríofa beidh físeáin
ann ó ionaid toghcháin i
nGaillimh, i gCiarraí
agus i nDún na nGall. 

Beidh idir fhíseáin
agus scéalta á gcraoladh
agus á bhfoilsiú ar ár
suíomh idirlín –
www.gaelsceal.ie – an lá
ar fad. Beidh léitheoirí in
ann trácht a dhéanamh
ar gach scéal acu. 

Is féidir sinn a
leanúint ar Twitter ar
www.twitter.com/gaelsc
eal agus ar www.twit-
ter.com/ciarandunbar. 

Is féidir sinn a
leanúint ar Facebook ar
www.facebook/gaelsceal 

Má tá scéal ar bith agat
is féidir é a chur, mar is
féidir i gcónaí, chuig
nuacht@gaelsceal.ie.

PIC. EOIN MCGARVEY“Is deachtóireacht
den chéad scoth é
MFG” 
Dar le Gearóid Ó Fátharta, duine
den cheathrar ar briseadh as a
bpost iad in oifigí le MFG  ar an
gCéadaoin seo caite.

Treasa Bhreathnach 

TUGADH litreacha scoir do
cheathrar as an naonúr fostaí
de chuid Mheitheal Forbartha
na Gaeltachta (MFG), in oifigí
Ros Muc ar an gCéadaoin seo
caite: Gearóid Ó Fátharta,
Máire Uí Ghiobúin, Deirdre Nic
Dhonnacha agus Tríona Ní
Ráinne. 
Is an mhí seo chugainn agus i
mí Aibreáin a bheidh críoch á

cur acu lena gcuid oibre.  “Níl
tuairim againn cén fáth gur
fostaithe in oifigí Ros Muc a
piocadh taobh istigh d’ea-
graíocht atá ceaptha a bheith
náisiúnta.  Ní dhearnadh plé ar
bith linn faoi seo, níor tháinig
príomhfheidhmeannach MFG
[Gearóid de Faoite] riamh
chugainn le ceist a chur orainn
cén sórt oibre a bhíonn ar bun
againn.   

Ar lean ar leathanach 3

Meadhbh Ní Eadhra

D’FHÓGAIR ceannaire Fhine
Gael, Enda Kenny, inné, nach
mbeadh stádas na Gaeilge
mar ábhar éigeantach don
Ardteist á athrú go dtí go
mbíonn iniúchadh iomlán
déanta ar an gcuraclam. 

Dúirt sé gur saineolaithe
teanga a bheadh ag tabhairt

faoin bpróiseas athbhreith-
nithe agus ag breathnú ar
mhúineadh na Gaeilge sna
scoileanna. San áireamh san
athbhreithniú beidh measúnú
ar cé chomh hábhartha agus
atá an curaclam Gaeilge i
dtaca le saol an lae inniu, agus
an éifeacht atá aige ar
infheistíocht reatha i 

Ar lean ar leathanach 2

COGG ag fáiltiú
roimh athrú intinne
Enda Kenny
Ach imní orthu faoin ardú ar 
mharcanna don scrúdú cainte

Triail d’fhear, 55, 
as Tír Chonaill as 
ionsaithe gnéis
Eoin Mc Garvey

CUIREADH fear 55 bliain
d’aois as iarthuaisceart Thír
Chonaill siar faoi choinneáil ag
Cúirt Dúiche na nGleanntaí De
Céadaoin agus é curtha na
leith go ndearna sé ionsaithe
gnéis ar bhuachaillí óga.

Tá 84 cúis d’ionsaithe gnéis
agus éigniú ar cheithre
bhuachaill curtha i leith an fhir
a deirtear a tharla  idir na
blianta 1999 agus 2004. Bhí na
buachaillí idir 12 agus 14 ag an
am.

Thug an Garda James Can-
ning le fios sa chúirt gur chuir
sé an leabhar fianaise os
comhair an chosantóra sna
Gleanntaí De Máirt an tseach-
tain seo. Dúirt an Cigire Garda
Sylvie Henry sa chúirt go
bhfuil cead tugtha ag
Stiúrthóir na n-Ionchúiseamh
Poiblí na cúiseanna uilig a chur
chuig an Phríomh-Chúirt
Choiriúil.

Tá cúis eile curtha in éadan
an chosantóra – sin gunna
bheith ina sheilbh ar an 29ú
Iúil anuraidh.

Dhiúltaigh an breitheamh
Seamus Hughes bannaí a thab-
hairt de bharr chomh trom is
atá na cúiseanna agus an méid
acu atá ann. Dúirt sé go
mbeadh sé ag moladh triail
luath agus d’ordaigh go gcuir-
fear an cosantóir siar faoi
choinneáil go Príosún an
Chaisleán Riabhaigh le bheith
tugtha os comhair an
Phríomh-Chúirt Choiriúil.

Níl ainm ná seoladh an
chosantóra á thabhairt ag an
am seo le cosaint a thabhairt
do na híobartaigh.

Aer Lingus
agus Oifig na
gCoimisinéirí
Ioncaim ag
lorg réiteach

Meadhbh Ní Eadhra

TÁ Aer Lingus le €32.5 milliún a
chur ar leataobh mar iarracht chun
teacht ar réiteach le hOifig na
gCoimisinéirí Ioncaim faoi iomar-
caíochtaí conspóideacha. Rin-
neadh na hiomarcaíochtaí seo sa
bhliain 2008 faoi chláir ath-
struchtúrú. In 2009, briseadh 913
ball d’fhoireann Aer Lingus óna
gcuid poist, agus athfhostaíodh 715
acu seo le dualgais dhifriúla agus
tuarastail níos ísle. 

Aontaíodh an t-athstruchtúrú
seo ar an gcoinníoll go nglacfaí leis
na híocaíochtaí téarfa a íocadh leis
an fhoireann mar iomarcaíocht
faoi reachtaíocht, agus go mbeadh

lacáistí agus faoiseamh cánach ann
do na hoibrithe a bhí i gceist. 

Dúirt Aer Lingus go raibh an
Roinn Fiontar, Trádála agus
Nuálaíochta ag ardú ceisteanna
faoi na hoibrithe a d’fhill ar an aer-
líne. Ní raibh siad cinnte ar cheart
go ndéileálfar leo mar chásanna
iomarcaíochta ar chor ar bith. Tá
Aer Lingus anois i ndiaidh teacht ar
an gcinneadh gur cheart dóibh féin
agus Oifig na gCoimisinéirí Ion-
caim teacht ar chomhréiteach
éigin. 

Tá Oifig na gCoimisinéirí Ion-
caim i ndiaidh dearbhú gur cheart
go mbeadh PAYE agus PRSI tógtha
ó na híocaíochtaí deiridh a rin-
neadh leis na hoibrithe in 2009. Tá
an dá dhream fós i mbun caintean-
na le chéile. Ní chreideann Aer Lin-
gus go bhfuil sé ceart an t-airgead
seo a lorg ó na hoibrithe ag an staid
seo, go háirithe i ndiaidh dóibh
dearbhuithe a dhéanamh leo ar an
gceist.

COGG ag fáiltiú roimh
athrú intinne Enda Kenny

Ar lean o leathanach a haon
dtraenáil teanga do mhúinteoirí.
Beidh an t-athbhreithniú seo
bunaithe ar thaighde eolaíoch,
dar leis. Ach, níl an tUasal Kenny
nó páirtí ar bith i ndiaidh dul i
dteagmháil le COGG maidir leis
an iniúchadh nó an t-athbhreith-
niú seo atá beartaithe má éiríonn
le FG dul isteach sa rialtas, cé
gurb iad sin ceann de na hea-
graíochtaí is mó a mbeadh baint
acu leis an Ghaeilge ar an gcura-
clam scoile. Deir Muireann Ní
Mhóráin, Príomhfheidhmean-
nach COGG, go bhfáiltíonn
COGG roimh an ráiteas a rinne
Enda Kenny inné maidir leis an
iniúchadh eolaíochta ar theagasc
agus foghlaim na Gaeilge sna
scoileanna.  “Táimid sásta tab-
hairt faoi seo de réir ár bhfei-
dhmeanna mar atá siad leagtha
síos san Acht Oideachais,” ar sí.

Bunaíodh COGG i 2002 faoi
théarmaí Alt 31 den Acht
Oideachais (1998) tar éis feach-
tais a cuireadh ar bun le go
mbeadh sainstruchtúr ann le
freastal a dhéanamh ar riach-
tanais oideachais na scoileanna
Gaeltachta agus lán-Ghaeilge. Ar
cheann de na feidhmeanna
reachtúla atá acu tá ‘comhairle a
thabhairt don Aire maidir le

straitéisí a bhfuil de chuspóir leo
feabhas a chur ar éifeachtacht
mhúineadh na Gaeilge’, rud a
chiallaíonn gur cheart go
mbeadh COGG lárnach san
athbhreithniú seo.

Tá sé ráite ag an Uasal Kenny
freisin go mbeidh 50% de na
marcanna san Ardteist ag dul
don scrúdú cainte, agus go mbei-
dh pointí breise tugtha don
Ghaeilge ag leibhéal gnáthleib-
héal agus ardleibhéal, san
Ardteist.  “Maidir le marcanna
breise don scrúdú cainte, tá aigh-
neacht seolta ag COGG chuig an
Roinn Oideachais agus chuig
Coimisiún na Scrúduithe, ag léir-
iú imní faoin gcur chuige atá le
cur i bhfeidhm ó 2012 ar aghaidh,
sé sin gur fiú 40% an scrúdú
cainte,” a deir Muireann.

Tarraingeoidh an méid atá
ráite ag Enda Kenny faoi phointí
breise a thabhairt don Ghaeilge
san Ardteist  neart aird. Pléifear
ceisteanna maidir le ráiteas Enda
Kenny agus glacfar le ceisteanna
nó moltaí ag cruinniú a bheidh
ar siúl ar an Aoine, 11 Márta 2011,
ag 14.00 in., san óstán Menlo
Park i nGaillimh. Is iad Guth na
Gaeltachta agus Conradh na
Gaeilge atá ag eagrú an cruinniú
seo.

Tá físeán ceol nua de chuid na ‘Rubberbandits’
beo ar www.youtube.ie/rubberbandits ó inné,
Déardaoin an 24 Feabhra. San amhrán seo,   “I
Wanna Fight Your Father”,  táthar ag labhairt
amach faoi fháil fisiceachl chun do ghrá geal a
bhuachan! Úsáideadh os cionn 60 aisteoir , 3 sri-
antóir ainmhí agus 500 punt trosc chun an físeán
seo a thaifead i Luimneach agus i mBaile Átha
Cliath!  Tá an t-amhrán ‘I Wanna Fight Your
Father’  ar fáil ar Itunes anois.

Príomhoifigeach i 
gClár Ioncaim Oifig
Bainistíochta.
An bhfuil tú ag cuardach gairme spreagúil agus saibhir le
sár-ionchas?

An bhfuil tú ag iarraidh obair in eagraíocht bheomhar agus
éagsúil a ofrálann réimse leathan oibre agus dushláin
shuimiúla? An bhfuil taithí úrnua agat ag leibhéal sinsireach
ag comhlíonadh athrú phróiséas gnó agus tograí bunaithe
ar theicneolaíocht fhaisnéise?

An bhfuil tú i do chompórd a bheith mar cheannaire agus
oibriú le foirne il-fhoinseach?

Mar Phríomhoifigeach i gClár Ioncaim Oifig Bainistíochta,
beidh tú i gceannas ar aonad  atá freagrach don
mbainistíocht ar réimse fhairsing feidhmeanna comhlachta
an Ioncaim, ina measc; punann, pleanáil cláir agus tograí
agus réadú buntáistí. Beidh tú freagrach as Achmhainní
Eachtrannach agus Bainistíocht Airgeadais, ag cinntiú luach
maith ar airgid agus toradh ar infheistíocht. Mar
Bhainisteoir Sinsireach beidh ort tionchar a bheith agat ar
stráitéis Urrainne agus beidh deis agat cur le tograí
náisiúnta Ioncaim.

Tá Oifig Bainistíochta na gClár lonnaithe i mBaile Átha
Cliath. Tá sé páirteach leis an Urrainne ICT & Lóistíochta, a
bhfuil ina bpríomh chumasaigh do stráitéis gnó Ioncaim, a
bhfuil freagrach do ritheacht,fás agus athrú feidhmeanna
chomhlachta agus ag tacú le ailtireacht agus
infreastruchtúr.

Beidh na foirmeacha iarrtais agus eolas breise le fáil ar
www.revenue.ie/go/014

Is é spriocdáta na n-Iarratas ná Dé Máirt 15ú Márta 2011 
ag 4.00 in.

Is fostóir comhionannas deiseanna é Ioncaim.

www.revenue.ie

Gairmeacha in Ioncaim

An bhfuil folúntas agat?
Tóg fógra le Gaelscéal, lascaine le fáil ar leathanach folúntais.

Déan teagmháil le Patricia ag 086–0234251 nó fograi@gaelsceal.ie

“Is deachtóireacht
den chéad scoth 
é MFG” 

Ar lean ó leathanach a
haon

Tá easpa próiseas ann in
MFG, le cur chuige iomlán
mícheart, agus unilateral.
Níl siad ag iarraidh dada a
phlé ach ultimatums a
chaitheamh againn,” a deir
Gearóid Ó Fátharta. 

Is comhairleoir
oideachais é Gearóid Ó
Fátharta leis an eagraíocht,
tá Máire Uí Ghiobúin ag
obair le ‘Te Teolaí’, Deirdre
Nic Dhonnacha le fion-
traíocht agus Tríona Ní
Ráinne ag obair le forbairt
phobail agus leis na hao-
saigh go mór mór.  

Dar le ráiteas a rinne
príomhfheidhmeannach
MFG, Gearóid de Faoite, ar
Raidió na Gaeltachta an
tseachtain seo, is de bharr
cúrsaí buiséid atá baill den
fhoireann á mbriseadh as a
bpost, ach síleann Gearóid
Ó Fátharta nach é airgead
leigheas an scéil.  “Le trí
bliana anuas bhí an iomarca

airgid sa tír agus airgead á
chaitheamh ag gach fadhb,
ní hiad na milliúin atá ag
teastáil mar is féidir linn a
lán oibre a dhéanamh gan
tuilleadh airgid,” a deir
Gearóid.  

Deir sé chomh maith,
más cúrsaí buiséid is cúis
leis an gcaillteanas post, go
mbeadh siad sásta plé a
dhéanamh faoi thuarastal
níos ísle don fhoireann, ach
ní dhearnadh aon phlé den
chineál sin. 

Gan na seirbhísí seo á
gcur ar fáil ag MFG anois, cá
bhfágann sé sin cuid den
phobal is scoite amach i
gConamara? 

“Tá sé i gceist go mbogfar
an chuid eile d’fhoireann
MFG go dtí oifigí na hea-
graíochta in Indreabhán,
ach an luíonn sé seo isteach
le critéar MFG go mbeidh
siad ag freastal ar na pobail
is scoite amach? Tá
Indreabhán níos lárnaí ná
Ros Muc agus níos mó fáil
acu ar sheirbhísí ná mar a

bheadh ag pobail Chamuis,
Iorras Aithneach nó Ros
Muc,” a deir Gearóid Ó
Fátharta.  

Tá ceist oiriúnacht oifige i
gceist chomh maith, le
neart spáis in oifigí Ros Muc
d’fhoireann ach gan spás
ach d’fhoireann bheag in
Indreabhán, mar sin an
mbeidh tuilleadh airgid á
chaitheamh ar oifigí úra in
Indreabhán, nó daoine eile
á mbriseadh as a bpost? 

Tá ballóid á heagrú ag
comharchumann fostaithe
MFG i Ros Muc don
Chéadaoin seo chugainn
agus iad ag caitheamh vóta
ar ghníomhaíocht thion-
sclaíoch.  Dar le Gearóid Ó
Fátharta, “Cheapfainn go
gcaithfidh an fhoireann
vóta ar son gníomhaíocht
thionsclaíoch. Cén rogha
eile atá againn?”

Agus Gaelscéal ag dul i
gcló ní raibh aon fhreagra le
fáil ar aon cheann de na
ceisteanna thuas ó bhain-
istíocht MFG. 

‘SAORVIEW’
Treasa Bhreathnach 

D’FHÓGAIR an tAire
Cumarsáide, Fuinnimh agus
Acmhainní Nádúrtha,
Pádraic Ó Ciardha, an
tseachtain seo go mbeadh
cúig chainéal teilifíse sa
bhreis ceadaithe dóibh don
tseirbhís SAORVIEW. Tá sé i
gceist an tseirbhís
SAORVIEW a fhógairt i mí
Bealtaine agus is iad na
cainéil a bheidh le fáil ná
RTÉ a hAon, RTÉ a Dó HD,

TV3, TG4, RTÉ News Now,
3e, RTÉjr, RTÉ a hAon + 1
and RTÉ Digital Aertel.  Ní
mó ná sásta atá TV3 faoin
fhógra seo agus príomhfhei-
dhmeannach TV3, Dave
McRedmond, ag rá go gcial-
lóidh na cainéil bhreise go
mbeadh caillteanas post san
earnáil teilifíse. Deir Mary
Curtis, stiúrthóir athraithe
dhigitigh (digital
switchover) RTÉ, “Is scéal
iontach é an cainéal
SAORVIEW agus an tseirb-

hís atá fógartha ag an Aire Ó
Ciardhra  do lucht féachana
teilifíse na hÉireann.  Do
timpeall 340,000 lucht
féachana nach bhfaigheann
ach an ceithre chainéal saor
go haer, is ardú suntasach
atá i gceist leis an rogha
seo.”  Tá sé i gceist go gcuir-
fear tús le feachtas
poiblíochta i mí an Mhárta
chun an pobal a chur ar an
eolas faoi cén chaoi le
hathrú go dtí an tseirbhís. 

McCausland ag maolú? 
Anton Mac Cába

DON chéad uair le tamall tá seasamh nach
bhfuil go hiomlán conspóideach glactha ag
Aire Cultúir, Ealaíon agus Fóillíochta an Tuais-
cirt i leith na Gaeilge. 

Chuir an Comhalta den Tionól Reachtach,
Barra Mac Giolla Duibh, ceist ar Nelson
McCausland – an mbeadh ranganna Gaeilge ar
fáil ag státseirbhísigh sa Roinn?

Dúirt McCausland go spreagtar foireann na

Roinne le húsáid a bhaint as réimse mór
deiseanna foghlama agus forbartha, chun
cuidiú lena gcuid oibre. “Cuirtear gach iarratas
pleanála faoi chaibidil i gcomhthéacs spriocan-
na gnó na roinne s’agamsa,” arsa McCausland.

Dúirt Janet Muller ó Pobal, an scáthea-
graíocht Gaeilge, nár chuir an freagra iontas
uirthi. “Is ábhar imní é,” ar sise. 

Dar léi, tá sé mar dhualgas ar an Roinn
freastal a dhéanamh trí Gaeilge ar phobal na
Gaeilge.

Imní ar Phoblachtaigh ó thuaidh
tar éis ciontú Iarbhall den IRA
Anton Mac Cába 

TÁ imní ar Phoblachtaigh ó thuaidh
faoi chiontú Gerry McGeough, iar-
chomhalta den IRA. Ciontaíodh
McGeough an tseachtain seo caite
as iarracht ar dhúnmharú i 1981 ar
chomhalta den UDR. Níor gearradh
pionós air go fóill. Tá sé faoi ghlas i
bpríosún Mhaigh gCabraí.

Bhí McGeough ar a choimeád le
blianta. Bhí sé seal faoi ghlas i
Meiriceá; seal eile sa tSualainn; seal
fada i mBaile Átha Cliath, é ar Ard-
Chomhairle Shinn Féin. 

D’éirigh sé as Sinn Féin nuair a
thiontaigh sé ina Chaitliceach
bunchreidmheach. Leathdhosaen
bliain ó shin, d’fhill sé ar Thír
Eoghan. Chuir sé faoi ina áit
dhúchais, an Bréantar. Réitigh sé go
maith lena chomharsa béal dorais, a
bhfuil mac leis ina chomhairleoir ag
an DUP. Dála cuid mhór eile, níor

bhain na fórsaí slándála dó. 
Ceithre bliana ó shin, sheas sé

mar phoblachtach neamhspleách
don Tionól. Bhí sé go láidir in éadan
Shinn Féin, ar bhonn traidisiúnta
poblachtach – agus Caitliceach.
Fuair sé 814 vóta i bhFear Manach-
Tír Eoghain Theas. 

Ghabh na péas taobh amuigh den
chomhaireamh é.

Sa chúirt, fuair sé tacaíocht nach
mbeifeá ag súil leis. Thug William
‘Plum’ Smith, dílseoir sinsearach
agus iarchime, fianaise ar a shon. 

Dúirt Peter Corrigan, dlíodóir
McGeough, nár cheart don
chúiseamh bheith ann. “Ba cheart a
chaitheamh leis, mar a caitheadh le
daoine eile, trí Phardún Ríoga a
thabhairt dó,” arsa Corrigan. “Is lei-
thcheal é. Táthar ag déileáil leis
taobh amuigh de Chomhaontú
Aoine an Chéasta. Níl daoine dá
gciontú as eachtraí a tharla roimh

1998.”
Ba in éadán an Sinn Féinigh

Michelle Gildernew a sheas sé. Dúirt
sise gur cheart McGeough a

scaoileadh abhaile chuig a theagh-
lach. “Táimid go láidir den bharúil
nár cheart don chiontú seo tarlú
riamh,” ar sise. “Na cúiseanna as ar
ciontaíodh Gerry McGeough, ba faoi
bhráid Chomhaontú Aoine an
Chéasta a bhí siad. Dá mba rud é go
raibh sé faoi ghlas tráth Chomhaon-
tú Aoine an Chéasta, scaoilfí saor é.” 

Ainneon na ráiteas seo, tá neart
daoine míshásta le Sinn Féin. Is
barúil coitianta í nach de thaisme a
gabhadh é i ndiaidh dó seasamh
don Tionól. 

“An le teachtaireacht a thabhairt
d’easaontóirí a rinneadh sin?” arsa
poblachtach amháin. 

Glactar leis gur éan corr i measc
na n-éan corr é McGeough. Níl
móran de lucht tacaíochta aige. Tá
sé ina uachtarán ar Ord Ársa na
nIbeirneach i dTír Eoghain.  D’fhoil-
síodh sé iris ‘The Hibernian’. 

Ba é an mana a bhí aige seo ná “Ar

son an chreidimh, an teaghlaigh
agus na tíre.” Scríobh sé: “Diúl-
taímid do choincheap na hÉireann
ilchultúrtha, ilchreidmhí, saolta –
mar nach bhfuil ann ach raiméis. Ní
féidir ach Éire amháin bheith ann –
ceann Caitliceach, atá dílís dá
préamhacha Gaelacha. Sin í an
fhíor-Éire, agus is bréag é achan rud
eile.”

“Níl mise ar aon intinn le tuairimí
polaitiúla Gerry McGeough – ní
thiocfadh leat bheith ar aon intinn,”
arsa fear as Tír Eoghain. “Ach caith-
fidh trua bheith agat dó, nó tá sé ag
dul ar ais faoi ghlas agus é caoga bli-
ain d’aois.” Má ghearrtar téarma
príosúnachta air, glactar leis nach
gcuirfidh sé ach dhá bhliain isteach. 

Mar sin, tá imní ar neart poblach-
tach. “Cé hé an chéad duine eile?”
arsa fear amháin, a chaith sealanna
ar a choimeád agus faoi ghlas. “An
ngabhfaidh siad mise?”

Easaontas na nEasaontóirí 
Anton Mac Cába

Tá easaontas fíochmhar arís
idir easaontóirí poblach-
tacha de bharr airgead a
chuir ‘Friends of Irish
Freedom’ i Meiriceá chuig

19 gcime phoblachtacha.
Seasann ‘Friends of Irish Freedom’

(FOIF) leis an cháineadh a rinne siad
ar an ‘Republican Network for Unity’
(RNU), dream a thugann tacaíocht
d’Óglaigh na hÉireann. 

Foilsíodh an cáineadh ar an bhlag
‘The Pensive Quill’. 

Is le Anthony McIntyre an blag,
poblachtach a cháineann Gerry
Adams go tréan. 

Dúirt FOIF gur chuir siad airgead
chuig 19 gcime ag an Nollaig. Triúr
fear i nDoire a rinne é. I ngan fhios
dóibh, chuir seisean an t-airgead
chuig Carl Reilly, cathaoirleach an
RNU. Ag tús mhí Eanáir, ghabh na
péas na cártaí i ruathar ar chaifé Reil-
ly. “Ní bhfuair Friends of Irish Free-
dom teagmháil ar bith ón RNU faoin
ruathar, ná faoi stádas ár gcuid airgid,
ná faoin rud a bhain dó,” arsa an
ráiteas.  D’oscail Reilly, cathaoirleach
an RNU na cártaí. “Cuireadh na cártaí
chuig teaghlaigh cimí – ní chuig
eagraíocht ar bith,” arsa FOIF.
Cuireadh airgead chuig triúr cimí a
bhí bainteach leis an RNU. Shocraigh
Reilly airgeadh an triúir a roinnt go
cothrom idir an naonúr a bhí bain-
teach leis an RNU.

Dúirt Cathleen O’Brien, urlabhraí
thar ceann FOIF nár iarr siad riamh ar
an RNU na cártaí agus an t-airgead a

dháileadh. “Bhí an t-airgead i gclú-
daigh litreach a bhí séalaithe,” ar sise.
“Ar bhealach éigin, fuair (an RNU)
seilbh orthu – gan fios bheith againn.
D’oscail siad litreacha a seoladh
chuig daoine nach raibh bainteach
leis an RNU.”

Ní hé seo an t-aon ábhar gearáin
atá aici leis an RNU. Dúirt sí nach
raibh sí sásta leis an dóigh gur chuir
beirt ionadaithe ón RNU i Stáit Aon-
taithe Mheiriceá brú uirthi. Tháinig

an bheirt chun an tí chuici. 
Ní raibh sí compordach lena n-

iompar. Dar léi, bhí an RNU ag iar-
raidh seilbh a fháil ar achan
tacaíocht.  

“Agus dlí Stáit Aontaithe Mheiriceá
mar atá, ní thig linn tacaíocht a thab-
hairt d’eagraíochtaí áirithe,” ar sise.
“Tig linn tacaíocht dhíreach a thab-
hairt do theaghlaigh.”

Séanann an RNU na líomhaintí. Ba
de bharr deacrachtaí de bharr na

drochaimsire fá Nollaig a
chríochnaigh na cártaí le Reilly.
Shocraigh an RNU an t-airgead a
cuireadh chuig cimí dá gcuid a roinnt
go cothrom idir a gcuid cimí ar fad.
Fuair siad cead fána choinne ó athair
cime. Cuireadh na cártaí eile chuig na
heagraíochtaí cuí poblachtacha. Tá
seo ar an easaontas fíochmhar is
deireanaí i measc easaontóirí. 

Anuraidh, bhí scoilt nimhneach i
Sinn Féin Poblachtach agus san IRA
Leanúnach. Faoi láthair, áfach, níl na
grúpaí seo ábalta dúshlán Shinn Féin
a thabhairt – gan caint ar rialtas na
Breataine.

Gerry McGeough a ciontaíodh Dé
hAoine seo chuaigh thart as iarracht
a dhéanamh chun ball den UDR,
Sammy Brush, a mharú siar i 1981.

“Agus dlí Stáit Aontaithe
Mheiriceá mar atá, ní thig
linn tacaíocht a thabhairt
d’eagraíochtaí áirithe,” ar
sise. “Tig linn tacaíocht
dhíreach a thabhairt do
theaghlaigh.”

Postaer de chuid an RNU ar cheist na
bpríosúnach poblachtach

Meitheal Bhratach de chuid an RNU ag máirseáil i mBéal Feirste

Treoraí/Oifigeach Eolais
(Poist sealadach)

Tá Oifig na nOibreacha Poiblí ag earcú
Treoraí/Oifigeach Eolais. 

Tugtar do d’aire go thairgfear foistaíocht shealadach
do na hiarrthóirí a néiríonn leo do bhun an chomórtais
seo.

Ba cheart go mbeadh

• taithí san obair cheanna,

• scilleanna cumarsáide maithe,

• gealtanas don phost,

• agus tuiscint ar ár n-Oidreacht ag an Iarratasóir.

IARRATAIS:

Ba chóir d’iarrthóirí a n-iarratas a dhéanamh ón
suíomh gréasáin www.publicjobs.ie. (Beidh do sheoladh
ríomhphoist agus d’uimhir PPS ag teastáil).

Is féidir go ndéanfar gearrliosta I gcomhair de bhun an
eolais a chuirtear ar fáil ar an bhfoirim iarratais.

Beidh an áis iarratais ar líne ar fáil ó Dé
Deardaoin 24 Feabhradh 2011 go dtí meanoiche
Dé Deardoin 03 Márta 2011. 

Ní ghlacfar le hiarratais dhéanacha.

Is féidir na téarmaí agus na coinníollacha a bhaineann
leis an gceapachán seo a fheiceáil ar an suíomh
gréasáin again www.opw.ie www.heritageireland.ie,
and www.publicjobs.ie.

DÍCHÁILEOIDH CANBHASÁIL GO HUATHOIBRÍOCH.

Is fustóir comhdheiseanna é an Oifig na nOibreacha Poiblí.

FOLÚNTAS

Rinne Óglaigh na hÉireann cleachtadh Diús-
cairt Feiste Pléascaí Seiftithe (IEDD) Cheim-
iceach Bhitheolaíoch Raideolaíoch Núicléach
(CBRN) i bPort Bhaile Átha Cliath. Ghlac sain-
phearsanra ó Óglaigh na hÉireann agus baill
d’Fhoireann Diúscartha Buamaí an Airm páirt
sa chleachtadh.  Tá an cineál sin cleachtaidh
deartha chun freagairt Óglaigh na hÉireann a
thástáil i dtaobh eachtraí lena mbaineann
ábhar Ceimiceach Bitheolaíoch Raideolaíoch
nó Núicléach, nó ‘Buamaí Salacha’ mar is fearr
aithne orthu. Bhí Óglaigh na hÉireann ann leis
an trealamh is nua-aimseartha agus speisialta
ó thaobh CBRN agus IEDD, m.sh. feithiclí
uilethír-raoin M-GATOR, SEGWAYS, feithiclí
faireachas aimsiú targaid RG 32, gluaisrothair
cheathair-rothacha agus cultacha diúscairt
buamaí le sainfhearas le haghaidh análú. Thug
sé seo léargas uathúil ar dhomhan
speisialaithe an CBRN agus IEDD. 
(PIC. SASKO LAZAROV/PHOTOCALL IRELAND)

Costas mór
le bileoga
fríd an
phost
Tá costas de na milliúin euro

ag baint le seachadadh na
mbileog a chuir gach
polaiteoir sa tír fríd an
phost le coicís agus iad ag

lorg vótaí sa toghchán.
Cé nach bhfuil figiúirí cruinn le fáil

ó iarrthóir ar bith ó thaobh an chostais
a bhaineann leis na bileoga féin, tá sé
tugtha le fios do Gaelscéal go bhfuil na
milliúin euro d’am breise á n-íoc le
hoibrithe poist sa tír leis na bileoga a
chur fríd na doirse.

Ní amháin go bhfuil gach duine thar
ocht mbliana déag i ngach teach sa tír
ag fáil bileoga fríd an phost, ach tá
mórchuid na bpolaiteoirí agus a gcuid
foirne ag cur bileoga breise fríd na
boscaí litreacha chomh maith agus
gan iad de dhíth ar mhór-chuid an
phobail.

Tá eolas faighte ag Gaelscéal go
bhfuil oibrithe poist ag saothrú suas le
€1,000 in am breise le coicís agus iad
ag seachadadh na mbileog toghcháin
agus an ceart sin acu de bharr an
ualaigh oibre breise atá orthu. Glacann
mórchuid na ndaoine leis nach bhfuil
gá leis na bileoga seo mar nach ndéan-
faidh siad intinn mórán a athrú. Fiú de
réir ar n-eolais tá mórchuid an phobail
ag insint do na hoibrithe poist go
bhfuil na bileoga ag dul díreach

isteach sa tine.
Bhí thar 6,000 oibrí poist sa tír ag

obair Dé Sathairn seo caite de bharr an
bhrú leis na bileoga toghcháin agus
bhí an mhórchuid acu ag obair ar a
laghad trí huaire thar an ghnáth-am
gach lá le coicís. Fiú muna mbeadh
gach duine den 6,000 ag saothrú
€1,000 in am breise bheadh na mil-
liúin euro i gceist. 

Thug oibrí poist amháin le fios do
Gaelscéal nach bhfuil siadsan ag rá
nach bhfuil an t-am breise de dhíth
orthu, ach tá mórán ag ceistiú an ghá
atá leis an chaiteachas seo in am nach
bhfuil cúrsaí go maith sa tír.

“Is uafásach an méid airgid atá á
chaitheamh ag polaiteoirí ar bhileoga,
fógraíocht agus a leithéid in am nach
bhfuil airgead sa tír. Cuir costas na pri-
ontála ar mhullach an chostais
seachadta agus tá na milliúin eile i
gceist. B’fhearr i bhfad an t-airgead
seo bheith caite ar sheirbhísí sláinte
nó a leithéidí,” a dúradh linn.

Rinneadh tagairt don chaiteachas
seo le linn an chláir speisialta
toghcháin ar ‘Bharrscéalta’ ar RTÉ
Raidió na Gaeltachta an tseachtain seo
áit a raibh iarrthóirí thoghcheantar
Dhún na nGall thiar-theas ar an
phainéal ach níor ghlac aon duine de
na polaiteoirí an deis é a phlé.

Feabhas ar chaighdeán
uisce na tíre
Treasa Bhreathnach 

DAR leis an tuarascáil is
déanaí de chuid na
Gníomhaireachta um
Chaomhnú Comhshaoil
(EPA), tá fianaise faighte acu
go bhfuil feabhas tagtha ar
chaighdeán uisce na hÉire-
ann.  Deir an tuarascáil, áfach,
go mbeidh orainn tuilleadh
feabhais a dhéanamh i réimsí
áirithe má tá Éire chun a
hoibleagáid ó thaobh
chaighdeán uisce na hEorpa

de a bhaint amach. 
Deir an EPA go bhfuil riocht

maith ar 70% d’aibhneacha na
tíre agus go gcaithfidh muid
bearta a dhéanamh chun an
caighdeán uisce a fheabhsú sa
30% d’aibhneacha atá truail-
lithe.   Tá líon na n-aibh-
neacha atá truaillithe go dona
síos go leath, 20, i gcomparáid
leis an méid a bhí truaillithe
go dona in 2004-2006.
Chomh maith leis sin tá líon
na n-iasc maraithe laghdaithe
go 72 in 2007-2009 i gcom-

paráid le 120 sna trí bliana
roimhe sin. 

Go ginearálta tá caighdeán
maith uisce le fáil inár lochan-
na, le riocht maith ar 90%
díobh, ach fós féin tá 25 loch a
bhfuil stádas bocht nó dona
acu.  Tá 85% dár n-inbhir
neamhthruaillithe ach tim-
peall 5% den chuid thaoidm-
hear truaillithe.  Deir Micheál
Ó Cinnéide, stiúrthóir oifig
mheasúnú comhshaoil de
chuid an EPA, “I gcomparáid
le baill eile san AE, tá

caighdeán uisce níos fearr ná
an meán ag Éirinn.”  

Cé go bhfuil an fhianaise
ann go bhfuil ardú tagtha ar
chaighdeán an uisce in Éirinn,
caithfear tuilleadh
gníomhartha a dhéanamh
chun cinntiú go mbaineann
muid amach na spriocanna atá
leagtha síos dúinn ón Chreat-
treoir Uisce do 2015 agus 2021.
Beidh an EPA ag obair leis na
húdaráis áitiúla agus le grúpaí
eile chun dul i ngleic le dúsh-
láin an chaighdeáin uisce.  

Crith Talún marfach sa Nua-Shéalainn
Treasa Bhreathnach 

DÉ Máirt seo caite bhuail
ceann de na tubaistí nádúrtha
is tragóidí i gcuimhne na
ndaoine an Nua-Shéalainn.
Bhuail crith talún de
chumhacht 6.3 ar an scála
Richter in aice le Christchurch
Agus Gaelscéal  ag dul i gcló
bhí 98 duine fógartha marbh,
agus fear Éireannach, Eoin
McKenna ina measc. 

Is as Contae Mhuineacháin
é Eoin ó dhúchas agus bhí sé
ina chónaí sa Nua-Shéalainn
le 6 bliana. Maraíodh fear eile,

Sasanach, a raibh pas Éirean-
nach aige ós rud é go raibh sé
pósta le bean Éireannach ach
ní raibh a hainm scaoilte do
na meáin agus Gaelscéal ag
dul i gcló. Tá imní láidir ar an
Roinn Gnóthaí Eachtracha
maidir le beirt Éireannach eile
atá ar iarraidh sa tír.  

Bhí an lucht tarrthála ag
úsáid a lámh nocht, madraí
agus trealaimh chun iarracht
a dhéanamh daoine a aimsiú
sna spallaí.  Bhí an rialtas ag
cur iallaigh ar dhaoine
fanacht sa bhaile agus an
lucht tarrthála ag díriú orthu

siúd i gcruachás.  
Tá timpeall 226 duine fós ar

iarraidh, 17 Éireannach, ach
ní chiallaíonn sé seo go bhfuil
siad sáinnithe.  Deir ard-
cheannasaí na bpóilíní, Rus-
sell Gibson,  “Tá coirp i ngach
áit ar na sráideanna, tá siad
sáinnithe i gcairr, brúite faoin
salachar agus in áiteanna
agus é soiléir go bhfuil siad
caillte, tá muid ag díriú
isteach orthu siúd atá fós
beo.”  

Is ag timpeall 1in a tharla an
crith talún nuair a bhí na
sráideanna lán le daoine ag

obair nó ag siopadóireacht nó
turasóirí.  Cé nach raibh an
crith talún chomh
cumhachtach céanna agus an
crith talún a bhuail an tír i mí
Mheán Fómhair, dar le saine-
olaithe, bhí sé níos tubaistí
mar gheall go raibh an oiread
daoine ar na sráideanna agus
mar gheall gur bhuail sé níos
gaire don chathair. 

Má tá imní ar aon duine
faoina gcairde ná a muintir is
féidir leo eolas a fháil trí
ghlaoch ar an Roinn Gnóthaí
Eachtracha ar (01) 4780822.

Deireadh
le Gaddafi
an Gealt
“Níor ordaigh mé úsáid fórsa
go fóill, nuair a dhéanfaidh
mé sin, beidh gach rud trí
thine”: Gaddafi

Ciarán Dunbar

BA ghreannmhar an radharc é
dá mba rud é nach raibh na
céadta ag fáil bháis ar na
sráideanna, ‘Ceannaire na
Réabhlóide’ ag míniú nach n-
éireodh sé as agus é ina shuí i
sean charr faoi scáth báistí agus
sean fhoirgneamh thart air –
bhí cuma ar an scéal go raibh sé
i bhfolach seachas a bheith ina
dheachtóir láidir go fóill.

‘Ceannaire na Réabhlóide’ a
thugann Gaddafi air féin, ag cur
in iúl nach féidir leis éirí as ar an
ábhar nach bhfuil sé i seilbh
aon oifige oifigiúla. 

Don chuid is mó de na
daoine sa Libia anois, is ionann
‘Ceannaire na Réabhlóide’ agus
deachtóir. 

Tá Muammar al-Gaddafi i
gcumhacht ó bhí 1969 ann agus
tá sé 68 bliain d’aois. 

Agus Gaelscéal ag dul i gcló
bhí gach cuma ar an scéal go
raibh réimse Gaddafi ag teacht
chun deiridh agus go raibh
smacht caillte aige ar an chuid
is mó den tír.

Tá na céadta duine maraithe
ag fórsaí dílis dó, saighdiúirí a
thaobhaigh leis an lucht
agóidíochta san áireamh. 

Bhí sé á thuairisciú go raibh
córas polaitíochta na tíre ag
titim as a chéile agus go raibh
na cathracha in oirthear na tíre
faoi smacht ag lucht
agóidíochta agus iad 75km ar
shiúil ón phríomhchathair,
Tripoli.

Tuigtear áfach go bhfuil
Tripoli go fóill faoi smacht ag
fórsaí dílis do Gaddafi agus go
bhfuil na fórsaí seo ag ullmhú
chun frith-ionsaí a dhéanamh.
Tá tancanna le feiceáil ar
shráideanna na cathrach sin
fiú.

Tá íomhanna ag teacht
amach as an Libia de
shaighdiúirí gorma ar na
sráideanna; ós rud é nach
bhfuil an gnáth-Libiach chomh
dorcha sin, creidtear gur
saighdiúirí tuarastail iad seo
agus tuairiscítear gur i bhFrain-
cis atá siad ag caint, leid gur as
Sead iad.

Tuigtear gur baineadh úsáid
as eitleáin troda chun lucht
agóide a ionsaí le húsáid idir
bhuamaí agus ghunnaí. Dar le
mac Gaddafi, áfach, níor
úsáideadh an fórsa seo ach
chun saighdiúirí a mharú.
Téann an leagan seo den scéal
salach ar chuntas ar thug dhá
phíolóta de chuid Aerfhórsa na
Libia, iad beirt ina gcornail, gur
roghnaigh siad eitilt go Málta
seachas sibhialtaigh a
bhuamáil. D’ainneoin a
maíonn Gaddafi, tuigtear go
ndearna baill dá theaghlach iar-
racht chun teitheadh chun
tíortha Arabacha eile ach gur
diúltaíodh cead dóibh tuirlingt
sna tíortha sin.  

Tá gunnaí a glacadh ón arm á
dtabhairt do dhaoine san oirt-
hear agus táthar ag súil nach
mbeidh ‘Cath Tripoli’ fada
uainn anois.

Bunaitheoir WikiLeaks ag iar-
raidh achomhairc ar a chás
Meadhbh Ní Eadhra

TÁ Ardchúirt Londan i ndiaidh
faomhadh a thabhairt d’ordú
chun bunaitheoir WikiLeaks,
Julian Assange, a
eiseachadadh chun na
Sualainne, áit a bhfuil coirean-
na gnéis curtha ina leith. Tá sé
ráite ag dlíodóir Julian Assange
go mbeidh sé ag déanamh
achomhairc ar an gcinneadh
seo. Bhí trí lá d’argóint
dhlíthiúil ann níos luaithe an
mhí seo inar mhaígh dlíodóirí
an Uasail Assange nach bhfaig-
headh sé triail chothrom sa
tSualainn. Dúirt siad freisin go
bhféadfadh Assange,
Astrálach 39 bliain d’aois, a
bheith curtha chun na Stát
Aontaithe má eiseachadtar ó
Shasana é. Má tharlaíonn sé

sin, d’fhéadfadh pionós an
bháis a bheith tugtha dó. Chuir
Assange an-fhearg go deo ar
rialtas na Stát Aontaithe mar
gheall gur eisigh sé na mílte
foinsí eolais rúnda de chuid na
tíre ar a shuíomh idirlín. Tá
cúisitheoirí Sualannacha ag
iarraidh an tUasal Assange a
cheistiú faoi na líomhaintí de
mhí-iompar gnéasach a rinne
beirt oibrithe deonacha de
chuid WikiLeaks i mí Lúnasa
seo caite. Tá Assange ag
séanadh na líomhaintí seo. I
ndiaidh chinneadh an lae inné
sa chúirt, caithfear Assange a
eiseachadadh laistigh de dhe-
ich lá. Tá seacht lá ag Assange
chun achomharc a dhéanamh
chun na cúirte.

Julian Assange

An Cornal Muammar Abu Minyar al-Gaddafi, ceannaire na Libia

Rinne an tAerchór iarracht sibhialtaigh na hÉireann a thabhairt amach as an Libia oíche Dé Chéadaoin ach níor éirigh leo
duine ar bith a bhailiú agus bhí orthu filleadh ar Mhalta.(PIC: PHOTOCALL IRELAND)

Le Scott de Buitléir

Bhí tráth ann nuair b’io-
nann na focail ‘aerach’
agus ‘áthasach’ – nGaeilge
agus i mBéarla araon. I
ndomhan Iarthar an lae

inniu, cé gur difriúil ciall na bhfocal
anois, is féidir le duine aerach a bhei-
th áthasach freisin. 

Go teoiriciúil. Ach i dtíortha áirithe
san Afraic, ní hé sin an cás ar chor ar
bith. 

Nuair a maraíodh David Kato,
gníomhaí chearta aeracha in Uganda,
chas aire na meán agus na ngrúpaí
LADT áirithe i dtreo na tíre sin. Ion-
saíodh agus maraíodh é ina theach
féin i Kampala roimh dheireadh mhí
Eanáir, i ndiaidh don iris Ugandach
Rolling Stone a ainm, ghrianghraf
agus sheoladh a fhoilsiú cúpla mí níos
luaithe. 

Faraor, níorbh eisean an t-aon
dhuine a raibh ionsaí déanta air, ach
toisc gurbh ghníomhaire é ar son
cearta aeracha in Uganda, b’eisean an
té a fuair an aire is mó.

I mí Dheireadh Fómhair na bliana
seo caite, d’fhoilsigh foilseachán darb
ainm Rolling Stone (nach bhfuil cean-
gailte leis an iris cháiliúil Mheiriceá-
nach) thart ar 100 ainm de homaigh-
néasaigh, i ndiaidh dó a fhógairt go
nochtfar céad Ugandach homaigh-
néasach go poiblí. Foilsíodh cúig
ainm déag faoin gceanntheideal
“Croch Iad.”

Is ansin a thóg an grúpa um chear-
ta LADT, Mionlaigh Ghnéasúlachta
Uganda (Smug) chun na cúirte iad, a
deir go raibh ionsaithe déanta ar roin-
nt de na daoine a raibh luaite sa
bhfoilseachán. Chuaigh an bre-
itheamh i bhfábhar leis an grúpa, á
chur bac ar Rolling Stone le hainm-
neacha agus grianghraif de dhaoine
atá homaighnéasach, dar leis.

Dúirt Giles Muhame, eagarthóir an
pháipéir, áfach go rachfadh sé in
aghaidh an bhaic. “Foilseoimid tuil-
leadh grianghraf ach ar shlí níos
daonlathaí, ionas go mbeimis in ann
an dlí a sheachaint.” Dar leis, tá sé ag
iarraidh Ugandaigh a chosaint uathu
siúd “a bhfuil ag iarraidh páistí a
fhostú do hómaighnéasachas.”

Dúirt breitheamh na hArdchúirte
Vincent Musoke-Kibuuka go raibh an
foilseachán “ag sárú cheart an
phríobháideachais” ar na daoine a
raibh luaite ann. Thug sé an breithiú-

nas i ndiaidh dó a chloisteáil ón ngrú-
pa Smug go ndearadh ionsaithe ar
roinnt dá chuid ball i ndiaidh an
chéad eagráin. Dúirt Frank Mugisha ó
Smug gurbh éigean gur maraíodh
bean amháin nuair a chaith a cuid
comharsan clocha i dtreo a tí. 

Tháinig an Bille in Aghaidh an
Homaighnéasachais chun solais
idirnáisiúnta agus conspóide nuair a
chuireadh os comhair an rialtais
Ugandaí anuraidh ag an bhfeisire
David Bahati. Ní raibh plé oifigiúil
déanta air go fóill, cé go dtuairiscítear
ó fhoinsí laistigh den tír Afracach ag
bhfuiltear á chur tríd.

Tá Uganda ar cheann de na tíortha
is dáinséaraí do dhaoine aeracha agus
leispiacha. Tá gnéas idir fhir
neamhdhlíthiúil ann, agus thug
feisire bille chun an Rialtais Ugandaí
anuraidh a chuirfeadh pionós an
bháis ar dhaoine aeracha agus leispi-
acha.

Idir an dá linn, tá na meáin ag
caitheamh solais ar an gcuid seo den
domhan. Chuaigh an láithreoir raidió
cáiliúil de chuid an BBC, Scott Mills,
chun Uganda chun stádas shaol
daoine LADT san Afraic a fhiosrú do

chlár faisnéise dar teideal The World’s
Worst Place to be Gay? “Tá an cás i
bhfad níos measa ná mar a shíl mise
é, fiú,” a dúirt Mills agus é ag caint
sula gcraoladh an clár teilifíse. 

Bhuail Mills le David Bahati, feisire
de chuid an Rialtais Ugandaí i gcóir
agallaimh don gclár nua. Cé go bhfuil
sé ráite ag Bahati gur mian leis “gach
uile dhuine aerach a mharú”, dúirt an
láithreoir raidió le Bahati go raibh sé
féin aerach. 

D’éirigh sé ar buile agus bhí air agus
a fhoireann cheamaradóireachta éalú
chun a n-óstáin. “Bhí an-chuid eagla
orainn uilig,” a dúirt Mills. “Níorbh é

a saghas rud é a bheifeá ag súil le tar-
lúint, agus dúradh linn gan mórán
raice a dhéanamh. Ní raibh ar eolas
dom an méid a bhí ar siúl in Uganda
sula ndeachaigh mé ann... tá sé
chomh haisteach le smaoineamh go
bhfuil cúrsaí [sa Ríocht Aontaithe]
chomh difriúil má eitlíonn tú ar feadh
cúpla uair a’ chloig.”

Ní ró-dhifriúil iad cúrsaí i dtíortha
eile de chuid na hAfraice, ach an
oiread. Thar an deireadh seachtaine
seo caite, dúirt feisire de chuid na
Botsuáine (Botswana) “nach nglac-
faidh sé choíche” le fir aeracha ná
leispiaigh. Is insan Botswana Gazette
a dúirt Pono Moatlhodi, ceann
comhairle de chuid Thionól Náisiún-
ta na Botsuáine, go n-aontaíonn sé “le
hUachtarán Siombáibe Robert
Mugabe, a dúirt gurb é [hómaigh-
néasachas] iompar mhadraí an
Iarthair; ní maith liom na daoine aer-
acha siúd agus ní ghlacfaidh mé leo
go brách.” Is san agallamh céanna a
dúirt sé go maródh sé gach duine aer-
ach, dá mbeadh an cumhacht aige.

Ní hiontas é, mar sin, go moth-
aíonn daoine LADT san Afraic go
bhfuil siad i mbaol fíordháiríreach.

Agus é ag taifeadadh dá chlár, bhuail
Scott Mills le daoine aeracha i dtithe
sábháilte [safe houses] toisc go
mbrúadh amach as a mbailte féin iad
mar gheall ar a ghnéasúlacht. “Bhí
scéalta uafáis ag gach ceann acu, iad
ionsaithe agus gortaithe ag sluaite.
Bhuail muid le fear amháin in
ospidéal a raibh SEIF aige, ach toisc
go raibh a fhios [ag an oispidéal] go
raibh sé aerach, níor bhfuair sé an
leigheas ceart. Tá sé marbh anois.”

Agus é ag caint faoi thodhchaí an
phobail aeraí san Afraic agus Uganda
ach go háirithe, dúirt Scott Mills nach
raibh a fhios aige céard a bheadh i
ndán don gceantar. “Bhí an Iarthar –
agus an tUachtarán Obama ach go
háirithe – an-ghlórach i gcoinne na
ráiteas homafóbaigh, ach is leis an
Eaglais an chumhacht. Dar leo, tá
hómaighnéasachas frith-Afracach
agus i gcoinne an teaghlaigh... ní
raibh in ann duine amháin a aimsiú
[nach raibh aerach] a bhí den tuairim
nach raibh fadhb ann leis.”

Craoladh The World’s Worst Place
to be Gay? ar 14 Feabhra ar BBC Three
ag 9i.n., agus tá sé ar fáil ar BBC iPlay-
er. 

An áit is measa ar domhain
le bheith aerach? 
Amharcann Scott De Buitléir ar shaol dhaoine Aeracha san Afraic

Cé go bhfuil sé ráite ag
Bahati gur mian leis “gach
uile dhuine aerach a
mharú”, dúirt an láithreoir
raidió le Bahati go raibh sé
féin aerach.

David Kato a dúnmharaíodh
ar 26 Eanáir na bliana seo.
Ba ghníomhaire é ar son
chearta na nAerach.



Iron Man 70.3 
Treasa Bhreathnach 

BHEADH oraibh an traenáil a thosú
anois, más mian libh a bheidh san
áireamh don chéad ‘Iron Man 70.3, a
bheidh ar súil i nGaillimh ar an 4
Meán Fómhair. Is é Iron Man 70.3
ceann de na trí-atlain is clúití ar fud
an domhain, le himeachtaí ar siúl i
44 tír ach is é seo an chéad uair atá
Éire ina measc. 

Tosóidh an Iron Man le snámh 1.9
ciliméadar ar fhad i mBóthar na Trá,
ina dhiaidh sin beidh rothaíocht 90
ciliméadar timpeall ar Chonamara
agus críochnóidh sé le
leathmharatón tríd an gcathair ag
críochnú san Fhaiche Mhór i lár na
cathrach.   Tá iarratas déanta ag níos
mó ná 1,800 duine cheana féin le
bheith san áireamh sa chomórtas.
Beidh an chéad 35 duine sa chomór-
tas ag dul ar aghaidh chuig an
gcraobh ceannais a bheidh á
reáchtáil in Las Vegas ag deireadh na
bliana. 

Beidh Iron Man 70.3 agus Gaillimh
le feiceáil ar neart craoltóirí teilifíse
ar fud an domhain, Channel 4,
Setanta Sports, Eurosport agus ESPN
chomh maith le neart craoltóirí eile.
Ceaptar gur fiú timpeall €25 milliún
euro é don gheilleagar áitiúil. 

Cruinniú cinn
bhliana
BEALACH
Treasa Bhreathnach 

IS AR an 15 Márta a bheidh a gcruin-
niú cinn bhliana ag an eagraíocht
‘BEALACH’ in Óstán na Páirce ag 2in.
Is iad an eagraíocht ‘BEALACH’
Páirtnéireacht Iompair Áitiúil
Chonamara, agus é mar aidhm acu
seirbhísí iompair a sholáthar dóibh
siúd le soghluaisteacht laghdaithe,
líonra iompair áitiúil cuimsitheach a
fhorbairt agus a bheith mar áis don
phobal. Freastalaíonn ‘BEALACH’ ar
phobail iargúlta fud fad na Gaeltach-
ta, ó Leitir Mealláin agus na nOileáin
Árann go hEachréidh na Gaillimhe.
Bunaíodh BEALACH in 2002  agus
faigheann siad maoiniú ón Roinn
Iompair, ó Údarás na Gaeltachta, ó
Choiste Gairmoideachais Chontae na
Gaillimhe agus ó Chomhairle Chon-
tae na Gaillimhe.  Tá 25 seirbhís á
reáchtáil acu faoi láthair agus
ritheann cuid acu ar feadh 5 lá sa
tseachtain agus beidh roinnt acu á
reáchtáil faoi dhó sa tseachtain.  Is
féidir le paisinéirí a bpas saor in aisce
a úsáid má tá ceann acu nó íoctar €3
ar thuras fillte nó €2 do scoláirí. Is trí
chonradh le BEALACH atá na

hoibreoirí príobháideacha bus ag cur
na seirbhíse ar fáil.  

Ceardlann
damhsa ar an
sean-nós i
nGaillimh
Treasa Bhreathnach 

TÁ ceardlann damhsa ar an sean-nós
á eagrú ag Conradh na Gaeilge mar
chuid d’imeachtaí  Sheachtain na
Gaeilge i nGaillimh.  Is é Páraic Ó
hOibicín, atá aitheanta mar cheann
de na múinteoirí sean-nóis is fearr sa
chontae agus a bhuaigh an tOireach-
tas leis an damhsa sean-nóis, a bhei-
dh mar theagascóir na gceardlann.
Do thosaitheoirí atá an cheardlann á
reáchtáil acu agus, ós rud é go bhfuil
áiteanna teoranta, b’fhiú duit dul i
dteagmháil le Conradh na Gaeilge
más mian leat páirt a ghlacadh.  Ar
an Satharn an 5 Márta a bheidh an
cheardlann á reáchtáil.  Chun d’áit a
chur in áirithe is fiú an dusta a
shéideadh uaidh do bhróga damhsa
agus glaoch a chur ar (091) 567824. 

‘Ciorcal na
Beatha’ 
Treasa Bhreathnach 

SEOLADH pleananna maidir le
Gairdín Náisiúnta Comórtha agus
Buíochais do Pháirc Bhóthar na Trá i
nGaillimh ar an deireadh seachtaine.
Is ag ócáid i bPáirc an Chrócaigh a
seoladh na pleananna don ghairdín
agus é mar aidhm ag an ngairdín a

bheith mar shiombail comórtha agus
buíochais dóibh siúd a bhronn baill
bheatha agus fíochán agus dá muin-
tir agus cairde.  

Is í an eagraíocht ‘Fondúireacht
Deontóirí Baill Bheatha Strange
Boat’ atá mar eagraíocht tiomantais
don togra ar a nglaofar ‘Ciorcal na
Beatha’.  Beidh tábhacht shuntasach
ar leith ag baint leis do dhaoine ar
bronnadh baill bheatha orthu agus
do mhuintir, do chairde agus do na
daoine a raibh grá ag deontóirí baill
bheatha dóibh. Beidh na clocha
snoite, na híomhánna agus na hin-
scríbhinní cloiche a úsáidfear ar fud
an ghairdín ina n-ábhar inspioráide
agus compoird araon.  

Tá sé i gceist ag an eagraíocht
‘Fondúireacht Deontóirí Baill
Bheatha Strange Boat’ maoiniú a
fháil don togra trí shraith imeachtaí,
trí bhronntanais daonchairdis agus
trí chabhair ó dheontais.  Is iad Denis
agus Martina Goggin, tuismitheoirí
Éamoinn ar bronnadh a bhaill
bheatha tar éis a bháis i dtimpiste in
2006 a bhunaigh ‘Fondúireacht
Deontóirí Strange Boat’.  Is é cuspóir
na fondúireachta ná compord agus
tacaíocht a thabhairt dóibh siúd a
bhfuil ceisteanna faoi bhronnadh
baill bheatha ag goilleadh orthu agus
an leibhéal feasachta faoin gcúis tar-
rthála beatha seo a ardú. 

Cé nach bhfuil an cead pleanála
cinnte go fóill, tá tacaíocht fhor-
leathan faighte acu ó mheascán
ollmhór d’eagraíochtaí, gnólachtaí

agus cumainn.  Ina measc tá; An
tSeirbhís Soláthair Orgán & Comhor-
daitheoirí Trasphlandaithe

ag Ospidéal Beaumont, Líonra
Deontóirí na hÉireann agus Cumann
Duán na hÉireann. 

Ag labhairt dó ag an ócáid seo
dúirt an tUas. David Hickey, máinlia
in Ospidéal Beaumont agus iar-
imreoir le foireann peile Bhaile Átha
Cliath, go raibh 600 duine, a bhfuil
go leor páistí ina measc, ag
feitheamh ar obráidí nódaithe tar-
rthála in Éirinn.  “Braitheann a dtod-
hchaí go hiomlán” a dúirt an tUas.
Hickey, “ar chineáltas strainséirí
agus flaithiúlacht mhuintir daoine a
cailleadh chun baill bheatha duine
muinteartha a bhronnadh de dheas-
ca tragóide”.

Chun tuilleadh eolais a fháil faoin
togra nó faoin bhfeachtas chun tion-
scnaíocht leanúnach a dhéanamh ar
bhronnadh baill bheatha agus nódú
in Éirinn, téigh chuig www.strange-
boat.org

Titim na 
Réalta
Treasa Bhreathnach 

AR an Aoine an 4 Márta a bheidh an
saineolaí dreigí, an Dr Mathew
Parkes ó Mhúsaem Stair an Dúlra ag

tabhairt léachta dar teideal ‘Mete-
orites and Famous Irish Falls’ ag
Ollscoil na hÉireann, Gaillimh. Is
ócáid shaor in aisce do chách í seo a
bheidh á reáchtáil ag a 8in in Amhar-
clann Uí Dhuilleain agus beidh tais-
peántas dreigí ón gcnuasach Éirean-
nach i Músaem Stair an Dúlra san
áireamh chomh maith. 

Beidh deis ag an lucht freastail súil
a chaitheamh ar roinnt bloghanna
carraige annamh a ceannaíodh le
déanaí ón nGealach nó ó Mhars.
Beidh seans acu chomh maith
scrúdú a dhéanamh ar roinnt
bloghanna carraige a tháinig trí
dhíon bheairic an RUC i dTuaisceart
Éireann i 1969, ceann a thit i gContae
Cheatharlach i 1999 agus an dreige
cháiliúil a thit i Luimneach in 1815.
Deir an tOllamh Markus Woerner ó
Chumann Réalteolaíochta na Gail-
limhe, “Tá an comhoibriú idir réalte-
olaithe gairmiúla agus amaitéaracha
i nGaillimh ag tabhairt deise don
ghnáthphobal taithí ‘hands-on’ a
fháil ar an taighde idirnáisiúnta is
déanaí atá chun tosaigh i gcúrsaí
réalteolaíochta agus geoifisice.
Cruthóidh léacht Dr Parkes é seo.  

Beidh siad siúd atá in amhras go
fóill in ann an t-ábhar atá le fáil inár
ngrianchóras a láimhseáil.”  Más
mian leat tuilleadh eolais a fháil
faoin léacht seo is féidir dul i
dteagmháil le
markus.worner@nuigalway.ie (091)
553353 nó andy.shearer@nuigal-
way.ie (091) 493114.

CONNACHTA
NUACHT

Seoltar scéalta chuig:
nuacht@gaelsceal.ie

Kathleen Ni Dhiomsaigh, Baile na hAbhann, agus Roisin Heaney, Carna, Co na Gaillimhe, ar bronnadh teastas Aosu
le Muinin orthu ag an Aire Coimirce Soisialai Eamon O Cuiv ag dinnear bliaintuil  Tearmann Eanna, An Tulach, Baile
na hAbhann, Co na Gaillimhe. PIC SEAN O MAINNIN



Cúrsaí
iarchéime
Gaeilge in
UCD
Meadhbh Ní Eadhra

CUIRFEAR seisiún faisnéise ar fáil
faoi na cúrsaí iarchéime i Scoil na
Gaeilge, an Léinn Cheiltigh,
Bhéaloideas Éireann agus na
Teangeolaíochta in Ollscoil
Chathair Bhaile Átha Cliath (UCD)
ar an Déardaoin 3 Márta, ó 3.30in
go 5.00in, i seomra B204, Áras
Newman  (Áras na nEalaíon),
Belfield, Baile Átha Cliath 4.
Pléifear Cláir na Teangeolaíochta,
is é sin an MA i dTeangacha agus
Litríocht Mheánaoiseach Cheil-
teach, ag 3.30in, agus ag a ceathair

a chlog, pléifear na cláir Nua-
Ghaeilge, is iad sin an MA sa Nua-
Ghaeilge agus an MA i Scríobh
agus Cumarsáid na Gaeilge.

Is féidir teagmháil a dhéanamh
le riarthóir na Scoile ar 01
7168200, nó r-phost a sheoladh
chuig sicsifl@ucd.ie.

Gradaim
Ghlór na
nGael 
Meadhbh Ní Eadhra

TÁ sceitimíní ar mhuintir
Cheatharlach ar chloisteáil dóibh
go bhfuil an baile i measc na
mbuaiteoirí i gcomórtas Ghlór na
nGael 2010. Is comórtas náisiúnta
é Glór na nGael, ina bhfuil forbairt
agus caomhnú theanga agus
chultúr na Gaeilge mar spriocanna
lárnacha. Is trí mheán comórtais
pobail a dhéantar é seo. Is í aidhm
an chomórtais ná aitheantas a
thabhairt don phobal a dhéanann
an dul chun cinn is fearr i rith na
bliana ar son na teanga agus ar son
an chultúir. Reáchtáiltear an
comórtas idir mí Eanáir agus mí
na Nollag. 

Fógraíodh torthaí chomórtas
2010 le déanaí agus tá Ceatharlach
ainmnithe ar an ngearrliosta de
chúig phobal do phríomhdhuais
náisiúnta na bliana. Bronnfar na
gradaim ag ócáid mhór cheil-
iúrtha a reáchtálfar i Má Nuad ar
an Satharn, an 16 Aibreán agus
beidh ionadaithe ó Ghlór
Cheatharlach i láthair chun
glacadh le duais an bhaile. Is cin-
nte nach dtiocfar abhaile le pócaí
folmha mar beidh réimse

Piaras Ó Raghallaigh ar chlé ag caint le Berverly Cooper-Flynn ag seoladh Mayo.tv Dé Luain na seachtaine seo.  Deir
Piaras go bhfuil cúigear ag obair leis an bhealach teilifíse faoi láthair agus tá sé ag súil go mbeidh fiche fostaithe acu
faoi dheireadh na bliana. Tá Mayo.tv le feiceáil ar www.mayotv.ie.

Tugadh cuireadh d’amhránaithe ó dhlúthdhiosca nua An Béal Binn, Aifre-
ann na nAingeal, gluaiseachtaí a chanadh do Jesse Jackson i gCaisleán BÁC
an 14 Feabhra. 

Plean Teanga an
Spidéil Seolta
Ciarán Dunbar

D’FHREASTAIL beagnach 60
duine ar ócáid oíche Dé
Céadaoin i gColáiste Chon-
nacht, an Spidéal chun Plean
Teanga do Cheantar an Spidéil
2011-2016 a sheoladh, plean a
bhfuiltear ag súil gur féidir leis
dul i ngleic leis an ghéarchéim
theanga sa cheantar Gaeltachta
seo.

Cé go bhfuil an Ghaeilge láidir
go leor i gcónaí mar theanga
phobail sa Spidéal, le 66% den
daonra ag caint i nGaeilge go
laethúil de réir an daonáirimh is
déanaí, níl ach 5% de dhéagóirí
na meánscoile ag caint i
nGaeilge eatarthu féin, cé go
mbíonn daltaí as ceantair
Ghaeltachta atá níos laige ag
freastal ar an scoil chéanna.

Is é croí-sprioc an phlean ná
go mbeidh 70% de mhuintir an
cheantair ag caint Gaeilge go
laethúil faoin mbliain 2016.

Labhair Seosamh Ó Laoi,

Cathaoirleach Chomhlacht For-
bartha an Spidéil, ar dtús ar an
oíche agus leag sé an-bhéim ar
an luach eacnamaíochta atá ag
an Ghaeilge don cheantar ach
go bhfuil an teanga “ag sleamh-
nú de réir a chéile.”

Bhí macalla de sin i ráiteas a
rinne Páid Ó Neachtain, ó fho-
choiste plean teanga CFG agus
Oifigeach Gaeilge Chomhairle
Chontae na Gaillimhe, a labhair
ina dhiaidh agus a chuir in iúl
gur ceantar láidir Gaeltachta é
an Spidéal ach go bhfuil laigí
ann.”

Dúirt saineolaí ar phleanáil
teanga a d’oibrigh ar an phlean,
Colm Ó Cinnseala, cé go bhfuil
“an-dea-thoil don Ghaeilge, níl
rudaí ag breathnú go maith”
don Ghaeilge sa ceantar. 

Luaigh sé go bhfuil an-bhrú ar
pháistí an Béarla a labhairt ó
thosaíonn siad sa naíonra ar
aghaidh ach mar ábhar dóchais
dúirt sé, cé bhfuil níos mó páistí
á dtógáil go dátheangach le

Béarla agus Gaeilge ná mar atá
dá dtógáil leis an Ghaeilge
amháin, gur mó líon na bpáistí
atá á dtógáil leis an Ghaeilge
amháin ná líon na bpáistí atá a
dtógáil leis an Bhéarla amháin. 

Ba é Pádraig Ó hAoláin, iar-
phríomhfheidheamnach
Údarás na Gaeltachta, aoi-
chainteoir na hoíche. Dúirt sé
go raibh ríméad air a bheith
ansin agus thug sé caint
spreagúil faoin dóigh ar ghnáth
le foireann iomána an Spidéil
iad féin “a mhisniú leis an
Ghaeilge agus griúchtáil.”

Dúirt sé go raibh an plean
oibre leagtha amach agus go
raibh ar mhuintir na hairte
úinéireacht a ghlacadh ar an
bplean. Dúirt sé freisin go
mbeadh sé ag brath ar tha-
caíocht láidir stáit.  

Tá an plean ar fáil mar
leabhrán, ar CD Rom agus ar
líne ar www.anspideal.ie/.
Déanfar mionscrúdú air in
Gaelscéal amach anseo.

An bhfuil scéilín agat? Ba mhaith linn freastal ar gach Gaeltacht is 
Gaelphobal sa tír. Má tá scéilíní nó nótaí áitiúla agaibh, cuirigí iad chuig an
seoladh rphoist seo le bhur dtoil, nuacht@gaelsceal.ie, agus déanfaidh
muid ár ndícheall iad a chur i gcló. 

An bhfuil scéilín agat? Ba mhaith linn freastal ar gach Gaeltacht is Gaelphobal sa tír. Má tá scéilíní nó nótaí áitiúla agaibh, cuirigí iad chuig an seoladh
rphoist seo le bhur dtoil, nuacht@gaelsceal.ie, agus déanfaidh muid ár ndícheall iad a chur i gcló. 

duaiseanna ar fiú idir €5,500 agus
€40,000 ag dul do na pobail atá ar
an ngearrliosta. Ina theannta sin
bronnfar gradam speisialta agus
€1,500 ar Cheatharlach as cur chun
cinn an Fháinne.

Tá gach coiste Ghlór na nGael ina
chuid de ghréasán náisiúnta le
breis agus 100 grúpa eile ar féidir
leo a bheith ag comhoibriú agus ag
cothú nasc leo. Is cúis mhór áthais
do Ghlór Cheatharlach gur
bunaíodh Glór Bhalána anuraidh
agus gur bhuaigh an pobal sin an
duais don iontráil nua is fearr
chomh maith le €1,000. Gach eolas
faoi Ghlór na nGael ar www.glor-
nangael.ie

Comórtas
Díospóireachta
i gCeatharlach
Meadhbh Ní Eadhra

REÁCHTÁLANN Gael Linn Comór-
tas Díospóireachta d’Iarbhun-
scoileanna na tíre agus i measc na
scoileanna a bhí páirteach i
gcomórtas na seachtaine seo caite
bhí foireann na sinsear as Acadamh
Naomh Muire, Scoil na mBráithre,
Ceatharlach. Is sa scoil féin a
tionóladh an díospóireacht áirithe
seo áit ar bhailigh na foirne, na

múinteoirí, na moltóirí agus lucht
tacaíochta na scoileanna éagsúla.
Is í an phríomhaidhm atá leis an
gcomórtas ná an Ghaeilge a chur
chun cinn, mar aon le scileanna
díospóireachta agus caint phoiblí a
chothú i measc na hóige. Agus le
40% de na marcanna san Ardteist

ag dul don bhéaltriail amach anseo
is buntáiste iontach é do scoláirí a
bheith páirteach i ndíospóireachtaí
dá leithéid. Chomh maith le foire-
ann bhuachaillí an Acadaimh bhí
foirne ó scoileanna i dTiobraid
Árann, i gCo. Laoise agus in Uíbh
Fháilí páirteach i gcomórtas na sin-

sear. Phléigh na cainteoirí an rún
“Is féidir linn ár muinín a chur sa
chéad ghlúin eile”. Bhí caighdeán
díospóireachta na gcainteoirí uile
thar barr agus d’éirigh le foireann
Cheatharlach dul ar aghaidh go dtí
an chéad bhabhta eile den chomór-
tas a bheidh ar siúl i Mí an Mhárta.

Triúr atá ar an bhfoireann, is iad sin
Conchbhar Mag Uidhir, Stiofán Ó
Briain agus captaen na foirne
Peadar Mac Muiris. Comhghairdeas
leo triúr agus leis na múinteoirí a
threoraigh iad, Iníon Uí
Mhaoldomhnaigh agus An tUasal
Pól Ó Cofaigh. 

Nascanna.com
TÁ Beidh léacht ar siúl Déardaoin
seo chugainn, an 3ú Márta, i
gCumann na nInnealtóirí, Droic-
head na Dothra,  Baile Átha Cliath,
bunaithe ar shuíomhanna idirlín
nua.  
Foilsíodh suíomh idirlín le déanaí
ina bhfuil cur síos ann ar na fei-
dhmchláir ríomhaireachta is táb-
hachtaí i nGaeilge mar aon le
míniú ar conas teacht orthu. Ainm
an tsuímh ná www.nascanna.com
agus tá sé beo anois le seachtain
nó dhó.  Togra eile é seo ón
gcuideachta Dúrud Teoranta atá
bunaithe i mBaile Átha Cliath,
agus tagann sé sna sála ar an
suíomh www.scriobh.ie a foil-
síodh an bhliain seo caite. 
Tá www.nascanna.com ag plé leis
na háiseanna ginearálta atá ann i
nGaeilge, leithéidí brabhsálaithe
idirlín, cláir ríomhphost, cluichí,
áiseanna ilmheán, suíomhanna
comhráite agus comhluadair ar an
idirlíon agus fiú córais oibriúchán
ar nós Windows XP. Déanann an
suíomh nua seo eagar a chur
orthu seo. Chuir  Foras na Gaeilge
maoiniú ar fáil chun na tograí seo
a chur i gcrích. Tá sé i gceist seo-
ladh oifigiúil a dhéanamh ar na
suíomhanna ar ball, nuair a bhei-
dh roinnt leasaithe ar
www.nascanna.com curtha go
hiomlán i bhfeidhm.
Is iad Ciarán Ó Bréartúin,
innealtóir, a bheidh ag cur na
léachta ar i láthair, agus beidh
Seanán Ó Coistín, aistritheoir, ag
tabhairt cuntas ar an próiseas
logánaithe. Tá tuilleadh sonraí ar
fáil faoin léacht ar  www.nascan-
na.com faoin gcluaisín “Nuacht”. 
Tá an léacht saor ó chostas agus ní
gá áit a chur in áirithint.

Léann na
hÉigse
Meadhbh Ní Eadhra

BEIDH an chéad seimineár eile sa
tsraith Léann na hÉigse ar siúl
inniu ag 3.30 sa HII (Institiúid na
hÉireann don Léann Daonna) in an
Coláiste Ollscoile Baile Átha Cliath
(UCD) . Labhróidh an Dr Marie
Whelton (Coláiste Mhuire Marino)
ar 'An Nádúr mar Éisteoir agus mar
Shólásaí i bhFilíocht Iarchla-
saiceach na Gaeilge' an tseachtain
seo.Eoghan Ó Meachair agus Lisa Butler as Caladh Nua sásta le 'Happy Days' a d’eisigh an banna anuraidh. 

Díospóirí faoi agallamh ar Kclr976fm



Múscraí
Scríbhneoireacht
chruthaitheach
ag teacht le Cluas
Cleite
Seán Ó Loingsigh

CUIRFEAR tús i nGaeltacht Mhúscraí
an tseachtain seo chugainn le dhá
chúrsa scríbhneoireachta cruthaithí
atá eagraithe ag Ionad Cultúrtha
Bhaile Bhúirne.

Cluas Cleite atá mar theideal ar an
scéim scríbhneoireachta agus is é an
t-údar Ré Ó Laighléis atá ceapaithe
mar scríbhneoir cónaitheach le
haghaidh na gcúrsaí sé seachtaine do
dhaltaí meánscoile agus do dhaoine
fásta.

Is seisiún dhá uair a’ choig in
aghaidh na seachtaine agus leathuair
sa bhreis dos na daltaí a bheidh i
gceist sna cúrsaí atá maoinithe ag
Ealaín na Gaeltachta agus Coiste
Gairmodeachais Chontae Chorcaí.

‘Scríobh an Ghearrscéil agus an
Úrscéil’ atá mar fhotheideal dos na
cúrsaí ina mbeidh na rannpháirithe
ag foghlaim faoi ghnéithe éagsúla a
bhaineann leis an dá genre, agus é
mar sprioc go mbeidh sé ar a gcumas
scéalta d’ardchaighdeán a chruthú.

Beidh deichniúr dalta sa chúigiú
bliain ón dá mheánscoil i nGaeltacht
Mhúscraí - seisear ó Scoil Mhuire i
mBéal Átha ’n Ghaorthaidh agus
ceathrar ó Choláiste Ghobnatan
Bhaile Bhúirne – ag glacadh páirte i
gcúrsa na ndaltaí go gcuirfear tús leis
in Ionad Áise Réidh na nDoirí maidin
Dé Máirt seo chugainn.

“Beidh na daltaí scoile ag bualadh
leath-shlí idir Baile Bhúirne agus
Béal Átha ’n Ghaorthaidh san Ionad
Áise – theastaigh uainn, Ré agus mé
fhéin, áit neodrach d’fháil idir an dá
scoil,” a dúirt stiúrthóir an Ionaid
Chultúrtha, Bríd Cranitch.

Tá seachtar cláraithe go dtí seo
agus cúpla áit fós ar fáil do chúrsa na
ndaoine fásta a thosnóidh san Ionad
Lae nua i mBaile Bhúirne oíche Dé
Luain seo chugainn. 

Nuair a d’oscail Ionad Lae na sin-
sear i mBaile Bhúirne anuraidh chuir
an coiste deonach atá i bhfeighil an
fhoirgnimh – Comhlacht Tithe

Sóisialta agus Forbairt an tSuláin - in
iúl go mbeadh na háiseanna cruin-
nithe atá ann ar fáil do ghrúpaí eile
agus d’imeachtaí éagsúla pobail.

“Níl an áit anseo (an tIonad
Cultúrtha) fé mar atá sé i láthair na
huaire oiriúnach (do cheardlann
scríbhneoireachta) agus níor theast-
aigh uaim spás bunscoile nó meán-
scoile a bheith ann, le múin-
teoireacht ar an gclár dubh –
theastaigh uaim rud níos compordaí
dos na rannpháirtithe,” a mhínigh
Bríd Cranitch.

Tá scéimeanna cónaitheacha
éagsúla maidir le rince,
cumadóireacht agallamh fileata agus
péintéireacht, tionscanta ag Bríd ó
bhliain go bliain faoi scáth an Ionaid
Chultúrtha agus bhí sé i gceist aici le
tamall anuas scéim scríbhneoireach-
ta a chur ar bun.

“Tá sé dírithe ar dhaoine go bhfuil
suim speisialta acu sa scríbh-
neoireacht – seo do dhaoine atá
dáiríre mar gheall ar an scríbh-
neoireacht,” a dúirt sí.

Tar éis roinnt taighde a dhéanamh
chuaigh Bríd i dteagmháil leis an
scríbhneoir Ré Ó Laighléis a bhíonn
ar fáil chun cuairt a thabhairt ar
scoileanna faoi Scéim na Scríbh-
neoirí sna Scoileanna, agus a bhí i
mbun ceardlann do leanaí cheana i
Leabharlann Bhaile Bhúirne i rith
Sheachtain na Gaeilge le blianta
beaga anuas.

Is as Baile Átha Cliath ó dhúchas

do Ré Ó Laighléis agus tá sé lon-
naithe anois i gceantar na Boirne i
gCo. an Chláir. Tá cáil air mar scríbh-
neoir úrscéalta i nGaelainn agus i
mBéarla do dhéagóirí agus do
dhaoine fásta, agus in 1996 foilsíodh
a shainleabhar drámaíochta d’oidí

agus do dhaltaí, Aistear Intinne.
Ghnóthaigh leabhar Uí Laighléis

Sceoin sa Bhoireann Duais Chuimh-
neacháin Sheáin Uí Éigeartaigh ag
Oirerachtas 1993, agus bhain a
shaothar Gafa an duais don Leabhar
is Fearr do Dhéagóirí ag an bhféile sin

in 1996. Bhuaigh Ecstasy agus Scéal-
ta Eile an Bisto Book of the Year Merit
Award in 1995, agus ainmníodh iar-
mhúinteoir Scoil Iognáid na Gail-
limhe dhá bhabhta don Irish Times
Literary Award. Bhain sé gradam
idirnáisiúnta NAMLLA (North Ameri-

RÉIGIÚNACH • 11GAELSCÉAL 
Dé hAoine, 25 Feabhra, 2011

MUMHAIN
NUACHT

Seoltar scéalta chuig:
nuacht@gaelsceal.ie

Díomá ar Micheál Martin faoin
Ionad Oideachais Lán-Ghaeilge
Seán Ó Loingsigh

TÁ sé ráite ag ceannaire Fhianna Fáil Micheál
Martin go bhfuil díomá air nár éirigh leis an Rial-
tas an tIonad Oideachais Lán-Ghaeilge a
d’fhogair sé féin i 1999 a bhunú ar láthair
Choláiste Íosagáin i mBaile Bhúirne.

D’fhógair Micheál Martin tionscnamh an Ion-
aid Oideachais náisiúnta le linn na tréimhse a
chaith sé mar Aire Oideachais agus Eolaíochta ó
1997 go 2000.

Bhí suíomh 1.5 acra curtha ar fáil ag Údarás na
Gaeltachta le haghaidh an fhoirgnimh dhá urlár a
bhí le tógaint ar shealúchas Choláiste Íosagáin a
cheannaigh an tÚdarás ar chostas €660,000
(£520,000) in 1998.

Ag labhairt leis agus é ag stocaireacht sa
dáilcheantar ina bhfuil Gaeltacht Mhúscraí, Cor-
caigh Thiar Thuaidh, thug Micheál Martin le fios
go raibh sé i gceist ar dtúis ag an Roinn
Oideachais an tIonad Oideachais a lonnú i mBaile
Átha Cliath.

“Nuair a thosnaigh mé mar Aire Oideachais, ’sé
an tuairim a bhí laistigh den Roinn ná ionad do
mhúineadh na Gaeilge a chur ar fáil i gColáiste na
Tríonóide i mBaile Átha Cliath – dheineas athrú
ar sin agus dúirt mé ba chóir dó a bheith (lon-
naithe) laistigh de Ghaeltacht,” a dúirt Micheál
Martin. Ceapadh é ina Aire Sláinte in 2000 agus
tháinig a chomharba sa Roinn Oideachais, an Dr
Michael Woods, go Baile Bhúirne i mí Meithimh
na bliana sin chun an fód a iompú don ionad a
bhí le tógáil ar chostas €1.5 milliún.

Ionad sármhaitheasa ar bhonn uile Éireann a
bhi le bheith ann chun ábhar, úirlisí agus áisean-
na a chur ar fáil do mhúineadh agus d’fhoghlaim

na Gaeilge ó leibhéal na réamhscoile suas go dtí
an dtríú leibhéal. Caitheadh €372,450 ag leagan
amach pleananna don Ionad nár tógadh in aon
chor. Bhí sé sáite i bpróiseas tairisceana ar feadh
tamaill agus cuireadh é ar chláir tógála scoile arís
ar feadh cúpla bliain nuair a bhí Noel Dempsey
mar Aire Oideachais.

In 2006 tháinig sé chun solais go raibh an
Chomhairle um Oideachas Gaeltachta agus
Gaelscolaíochta (COGG), a bunaíodh in 2002, tar
éis dhá aighneacht a chur faoi bhráid na Roinne,
ag cur cúiseanna chun cinn nach gá agus nach
cóir an tIonad Oideachais a bhunú i mBaile
Bhúirne, an dara aighneacht ag rá nach raibh an
Ghaeilge mar ghnáth-theanga an phobail i gcean-
tar Bhaile Bhúirne níos mó, agus gur ionad lár-
nach i mBaile Átha Cliath a bheadh riachtanach
chun muintir na Gaeltachta agus na
nGaelscoileanna a thabairt le chéile.

“De réir dealraimh ní raibh fonn ar an gCoiste
(COGG) teacht go Baile Bhúirne,” a dúirt Micheál
Martin. I mí Márta 2007 d’fhógair an t-iarAire
Oideachais Mary Hanafin agus an t-iarAire
Gaeltachta Éamon Ó Cuív ‘Achmhainn
Tacaíochta agus Forbartha don Ghaeilge’ a bhí le
lonnú i seanfhoirgneamh Choláiste Íosagáin i
dteannta tionscadal eile, ceann a bhain le hIon-
taobhas Fódhla agus oidhreacht Sheáin Uí Riada
ina measc.

I mí na Samhna 2007, bhronn Údarás na
Gaeltachta conradh €490,000 ar chomhlacht
chomhairleoirí ailtireachta chun plean a leagan
amach d’fhoirgneamh Choláiste Íosagáin agus
don suíomh ar a sheasann sé.

I dtús 2009 d’fhógair an t-iarAire Oideachais
Batt O’Keefe go raibh ionad traenála tré mheán

na Gaeilge do mhúinteoirí beartaithe aige do
Choláiste Íosagáin, agus go raibh buailte aige le
lucht Iontaobhas Fódhla chun Tionscnamh
Sheáin Uí Riada a phlé leo.

I mí Bealtaine 2009 thug iarPhríomh-Fhei-
dhmeannach Údarás na Gaeltachta, Pádraig Ó
hAoláin, le fios ag cruinniú eolais i mBaile
Bhúirne go gcosnódh sé €100,000 chun cead
pleanála d’fháil don phlean a bhí i gceist do
Choláiste Íosagáin agus nach ndéanfadh sé aon
chiall cead pleanála a lorg a chosnódh an méid
sin airgid nauir nach raibh aon chinnteacht ann
go bhféadfaí aon chuid de a chur i bhfeidhm.

“Tá díomá orm faoi,” a dúirt Micheál Martin.
“Dheineas mo dhícheall ag an am é a chur sa treo
ceart agus ba chóir dúinn fós rud éigin a
dhéanamh ann i mo thuairimse - agus níl sé ró-
dhéanach.”

Thagair Micheál Martin don Straitéis 20 Bliain
don Ghaeilge a seoladh roimh an Nollaig, straitéis
ina lauitear go ndéanfar beart láithreach chun
dlús a chur le forbairt an Ionaid Achmhainí
Oideachais Ghaeilge i mBaile Bhúirne.

Dúirt urlabhraí de chuid Fhine Gael an tseach-
tain seo go bhfuil an páirtí ‘tiomanta’ don
Straitéis 20 Bliain agus má thoghfar iad chun
Rialtais, go léireoidh siad go mion na moltaí go
dtabharfar tosaíocht dóibh laistigh de chuimsí
buiséid.

Idir an dá linn tá an féar fós ag fás ar an bplásóg
mar ar iompaíodh an fód úd don Ionad
Oideachais Lán-Ghaeilge breis is deich mbliana ó
shin agus níl aon úsáid bainte as
seanfhoirgneamh folamh Choláiste Íosagáin ach
amháin mar láithreán gruama don scannán Song
for a Raggy Boy in 2003.

Ar chúl : Muiris Mac Gearailt,
Colm Ó Gealbháin, Pádraig
Firtéar. Chun Tosaigh: Uinseann
Ó Flannúra, Brian agus Seán
MacGinneá, Ryan Ó Beaglaoi,
Geraldine Breathnach (Ollmhar-
gadh Uí Mhóráin), Seán Ó Flan-
núra. Gabhann Pobalscoil Chorca
Dhuibhne, An Daingean, buío-
chas le hOllmhargadh Uí
Mhóráin as geansaithe nua peile
a bhronnadh ar an bhfoireann,
agus le Siopa Mhic Ginneá as na
cultacha spóirt a bronnadh
orthu.  Imreofar an cluiche cean-
nais de Chorn Uí Mhuirí,
Pobalscoil Chorca Dhuibhne i
gcoinne Choláiste Chríost Rí,
Corcaigh, ar an 6 Márta ar ghort
peile na gCrócach i gCill Airne.
Bhuaigh Pobalscoil Chorca
Dhuibhne ar Choláiste Bréanainn
Chill Airne sa chluiche
leathcheannais le 2-9 in aghaidh
0-8.  Tá breis agus seasca bliain
ann ó shroich foireann ón
Daingean cluiche ceannais Chorn
Uí Mhuirí cheana agus níor
bhuadar riamh é.  

can Minority Languages Literary
Award) in 1995 chomh maith.

“Tá Gaeilge álainn aige agus is
cainteoir iontach é,” a dúirt Bríd
Cranitch.

Maidir leis an dteideal ar an scéim
scríbhneoireachta, Cluas Cleite,
mhínigh Bríd go gcloiseann duine
scéalta leis an gcluas agus go dtéann
siad as san go dtí an lámh agus an
cleite, nó an peann.

“Bíonn orm teacht ar ainm i
gcomhair gach togra – cosúil le Béal
Beo (scéim na n-agallamh fileata le
Seán Ó Muimhneacháin) – ono-
matopoeic,” a mhínigh Bríd. Agus
cruthaitheach leis.

Amhras ar
Chomharchumann
Mhúscraí faoi
athbhreithniú Enda
Seán Ó Loingsigh

TÁ sé curtha in iúl do cheannaire
Fhine Gael Enda Kenny go bhfuil
amhras ar Chomharchumann For-
bartha Mhúscraí (CFM) faoin
athbhreithniú atá beartaithe aige
maidir le hoideachas na Gaeilge agus
stádas an ábhair san Ardteist.

Le linn do cheannaire FG a bheith
ag stocaireacht i mbaile Mhaigh
Chromtha i ndáilcheantar Chorcaigh
Thiar Thuaidh an tseachtain seo
caite thug bainisteoir CFM Concub-
har Ó Liatháin litir ón gComharchu-
mann dó, ag ardú ceiste faoin
athbhreithniú.

“An amhras atá ormsa go bhfuil an
chosúlacht ar an scéal go bhfuil
toradh an athbhreithnithe sin
réamh-shocraithe,” a dúirt Bainis-
teoir CFM sa litir.

Molann an Liathánach do Enda
Kenny próiseas comhairleachan a
chur ar bun agus go mbeadh
“dearcadh oscailte” aige i leith
toradh an phróisis sin.

I gcás go mbainfí an stádas éigean-
tach den Ghaeilge san Ardteist,
iarann an litir ar cheannaire FG a
dheimhniú go mbeadh an stádas
céanna ag an dteanga agus atá ag

Matamaitic agus Béarla, sa mhéid is
gur croí-ábhair iad má theastaíonn ó
dhaltaí dul ar aghaidh go dtí
oideachas tríú leibhéal.

Dúirt urlabhraí de chuid FG an
tseachtain seo go socraítear na critéir
iontrála dos na hinstitiúid tríú leib-
héal ag “leibhéal institiúid” ach go
ndéanfadh an páirtí staidéar ar aon
cheist gur gá aghaidh a thabhairt
uirthi.

Agus ar nós an fhir fhéin dírítear
duine ar an gcuid eile den bhfreagra
atá ar fáil ar an suíomh www.fine-
gael.ie, mar a luaitear athchóiriú ar
an gcuraclam agus scrúdú criticiúil
atá le déanamh ar mhodhanna oiliú-
na do mhúinteoirí.

“Ní bheidh an Ghaeilge mar ábhar
roghnach go dtí go mbeidh caintean-
na ar an dá ábhar tugtha i gcrích,”
deir an páirtí.

Chuaigh Teachta Dála áitiúil Fhine
Gael sa dáilcheantar ina bhfuil
Gaeltacht Mhúscraí, Michael Creed,
céim níos faide i ráiteas a d’eisigh sé
an tseachtain seo caite, ag rá nach
mbainfear an stádas éigeantach den
teanga san Ardteist go ceann glúine
nó dhó, agus go bhfanfaidh sí éigean-
tach go dtí go mbeidh an teanga mar
rogha nádúrtha do gach uile dhalta.

Maíonn an Teachta Creed, atá ar
dhuine de thriúr iarrthóir atá ag FG
sa dáilcheantar trí shuíochán, go
bhfuil an léargas mícheart á thab-
hairt maidir le polasaí Gaeilge a
pháirtí, agus gurb í seo an cheist ba
mhó a chur as dó agus é i mbun
fheachtas an Olltoghcháin.

Nótaí Chorca 
Dhuibhne 
Breandán Mac Gearailt

Tréidlia
BHÍ an tréidlia Uinseann Ó hUal-
lacháin ón nDaingean ar dhuine den
ngasra a bhí i láthair in Áras an
Uachtaráin le déanaí ag ócáid a d’ea-
graigh Uachtarán na hÉireann, a
Soilse Máire Mhic Ghiolla Íosa, do
thréidlianna go raibh caoga bliain
caite acu leis an ngairm.

“Bhaineas ana-thaithneamh as”,

arsa Uinseann linn, “cé gur mheasas
ar dtúis go bhféadfadh go mbeadh sé
ró-shollúnta, ach bhí sé go deas bual-
adh le sean-chairde, an tÁras a
fheiscint agus bualadh leis an
Uachtarán. Bhí go leor daoine ann go
raibh breis agus caoga bliain caite
acu leis an gceird, mé féin san
áireamh,” ar sé. Bhuail sé le cara a bhí
i gcathaoir rothaí, “ach ní aois ná
galar fé ndeara san”, ar sé, “ach gur
léim sé isteach i linn snámha blianta
ó shoin agus bhuail a cheann an bun,
rud a d’fhág ina mhairtíneach é, ó
shoin.”  Tá caoga sé bliain caite ag
Uinseann ag obair mar thréidlia agus
é fós gníomhach. Is mó duine a déar-
fadh go bhfuil a bhreithiúnas agus a
shúil fós chomh géar le súil seabhaic i
ngleann.

Filíocht
BHAILIGH gasra filí, a bhformhor
áitiúil, isteach go tigh Uí Chatháin ar
an mBuailtín le héisteacht leis an
bhfile aitheanta siúlach Pádraig de
Buis. Baile Átha Cliathach ó dhúchas
Pádraig, ach tá breis agus dhá thrian
dá shaol caite aige i nGaeltacht Uíbh
Ráthaigh. Múinteoir ba ea é a scoir le
déanaí ach tá sé ag cumadh agus ag
foilsiú filíochta le tamall maith de
bhlianta agus mórán duaiseanna
buaite aige.

Ócáid thaitneamhach ba ea í mar
go raibh cuid acu siúd a bhí i láthair
ag aithris cuid dá saothar féin, rud a
thug sos do Phádraig. Orthu siúd a
d’aithris filíocht dá gcuid féin bhí
Áine Moynihan, Marcas Mac
Lochlainn, Louis Ó Maolchatha agus
Simon Ó Faoláin, an fear a d’eagraigh
an ócáid. Tá máistreacht ar an
mBéarla agus ar an nGaolainn ag
Pádraig agus rian na maitheasa ar a
shaothar sa dá theanga. 

Bhí dánta aige fé Sceilg Mhichíl, ná
fuil ró-fhada uaidh i Uíbh Ráthach
agus dánta féna chuairt is déanaí ar
Neipeal (Nepal). D’aithris sé dán fé
leith fén siúl a dhein sé i Neipeal.
Siúlóid trí seachtaine ba ea é a
chríochnaigh breis agus dhá mhíle
méadar os cionn chothrom na far-
raige. Bhain sé taitneamh as formhór
na dtrí seachtaine sin ach bhí sé

“tugtha go maith” ag críochnú. 
Dúirt Simon Ó Faoláin, tar éis buío-

chas a bhreith do Phádraig, go raibh
súil acu file aitheanta eile a bheith ar
an láthair don chéad chúirt filíochta
eile an mhí seo chugainn. San
idirlinn tá lucht ceoil agus amhrán á
bhfáscadh féin do Scoil Cheoil an
Earraigh atá fé sheol an tseachtain
seo in Iarthar Duibhneach.

Siúlóidí
MÁ bhí Pádraig de Buis agus a bhean
chéile Fiona ag siúl i Neipeal bhí na
céadta ag siúl i gCorca Dhuibhne an
deireadh seachtaine seo caite. Bhí
gasra mór amháin fé stiúir an amhrá-
naí Tim Dennehy ó Uíbh Ráthach, Dé
Sathairn. Ghlac an dream seo béile
san óstán ar an mBuailtín tar éis allas
an lae agus ansan bhailigh scata acu i
dTábhairne Uí Mhurchú mar a raibh
amhrán ar amhrán agus dreasanna
bríomhar ceoil. B’sheo amach arís ar
an nDomhach scata acu seo agus an
oíche sin casadh a thuilleadh
d’amhráin bhreátha ó Tim agus ó go
leor de lucht na siúlóidí mar aon le
daoine áitiúla le barr feabhais a chur
ar an ócáid, rud ba léir a thaitin go
mór le lucht an tsiúil. Bhí cuid des na
siúlóirí meánaosta agus mheasfá go
raibh ‘pianta fáis’ tar éis iad a bhual-
adh ach mo ghraidhn do cheann is
amhlaidh a chuir sé faobhar agus
fonn bóthair orthu. 

Cé gur léir gur breá le scata Éireann
na siúlóidí seo tá daoine ann ná
tuigeann an caitheamh aimsire sin.
“Cén fáth ná ceannaíonn siad cúpla
caora, cúpla cearc nó cúpla beithíoch
agus iad féin a shuathadh go tair-
feach,” arsa duine de lucht an
amhrais. “Mheasfá,” arsa fear a bhí in
aice leis agus a bhí ar an bport céan-
na, “gur ag rás a bhíonn cuid acu,
bíonn siad ag gluaiseacht chomh
tapaidh sin. 

Nó ní bhfaighidh aon duine a
bhíonn ag leath-shodar mar seo, aon
chaoi le radharcanna na timpeallach-
ta a shú chucu má bhíonn an oiread
san deabhaidh orthu,” ar sé.

Ná caitheann cuid acu seo suas le
€20 a íoc le dul ag siúl,” arsa duine
eile ach mheas a chara go mbíonn
lón, árachas 7rl i gceist rud a fhágann
gur margadh maith é. Is minic níos
mó ná dhá thaobh ar aon
chaitheamh aimsire. Ní formad a
bhíonn ar lucht na gceisteanna arsa
cailín gur breá léi na siúlóidí, ach
leisce.

Bhí dream eile an deireadh seach-
taine céanna agus bhí dhá chéad
duine a chláraigh dá siúlóid, ochtó
acu san ó Chorca Dhuibhne. Bhí dhá
chúrsa acu, ceann ná beadh ró-
dhian, ‘Cosán na Naomh’ ó Fhion-
ntrá go dtí Crálí in aice le Cnoc
Bhréanainn agus ceann dóibh siúd
go bhfuil seantaithí acu. Thugadar
san fé shiúl go barr Chnoc
Bhréanainn tríd an mBaile Breac
agus anuas tré Bhaile na hAbha. Ba
léir nárbh aon nath leo é, pé acu
bheith ag siúl, nó ag dreapadh, más
ceadmhach san a rá.

Iad siúd gur labhraíomar leo bhío-
dar ana-thógtha leis an eagar agus an
chóir a cuireadh ar a raibh ag siúl.

Ní lá a bhí ag na gasraí seo ach dhá
lá siúil nó beagán trí lá. 

Beidh codladh gaiscigh ní foláir ar
chuid acu.

Peann
BHÍ slua breá i mBialann Áine [Uí
Dhúbhláine] ar an nGráig [idir an
Buailtín agus Dún Chaoin] oíche Dé
hAoine seo caite nuair a seoladh
leabhar de chuid Chaitlín Ní
Mhaoileoin Uí Shé ón mBaile Loisce.
Tá bailiúchán de scéalta, paidreacha,
nathanna, seanfhocail, amhráin,
dánta agus cuntas gearr tait-
neamhach ar a saol i leabhar Chaitlín
dar teideal Coitianta ar mo Pheann.
Thugas suntas do dhá ‘dhroch-
phiseog’, a deir Caitlin atá fíor: dá
gcuirfí uibhe fé thalamh ar d’fheirm
agus go dtógfá iad, chaillfí ainmhí
ort, nó dá dtógfaí gainimh as bothán
na mba, is rud é a d’fhágfadh na ba ar
bheagán bainne.

Bhí Caitlín i Londain Shasana agus
an chéad bhliain dá hoiliúint mar
bhanaltra críochnaithe aici nuair a
glaodh abhaile uirthi mar go raibh a
máthair breoite. Chuaigh a máthair i
bhfeabhas. Tar éis mórán cuir is
cúitimh áitíodh uirthi fanacht sa
bhaile, agus feirmeoir a phósadh, rud
a dhein. Bhí aon duine dhéag muirir
uirthi.  Chan Caitlín amhrán agus a
comharsa Páidí ‘Mhárthain’ Mac
Gearailt ceann eile..

Is í Brenda Ní Shúilleabháin a
chóirigh an leabhar ina bhfuil céad
seachtó leathanach agus Coiscéim a
d’foilsigh. Deich Euro a chostas. 

Rogha
NÍ dóigh liom gur fiú bheith ag cur is
ag cúiteamh inniu, lá na vótála, ach a
rá gur dócha gur mar seo a bheidh tar
éis na bhótaí a bheith cóirithe
amárach i gcás Dháilcheantar Chiar-
raí Theas. Dáilcheantar é seo go
bhfuil bearnaí móra idir gach
pobalbhreith a bhí againn rud a chuir
scaipeadh na mion-éan ar ár dtuair-
imí réamhfhaisnéise; Sheehan Fhine
Gael, Fleming Neamhspleách, Mal-
oney Lucht Oibre. I gCiarraí Thuaidh
dar liom go bhfuil an tuar i bhfad
níos fusa, Deenihan Fhine Gael, Fer-
ris Shinn Féin agus Spring Lucht
Oibre. 

Uain
IS dócha gur comhartha muiníne i
luach na gcaorach go bhfuil uain óga
i bhfad níos luaithe i mbliana ag scata
feirmeoirí i gCorca Dhuibhne. Bíonn
buntáiste na haoise agus dá bharr
breis meáchain ag an uan luath, ach
bíonn costas ard bia i gceist, mar gur
beag féar a bhíonn ag fás tráth seo
bliana. I gcás na n-uan a shaolaítear i
dtús an Aibreáin bíonn féar acu agus
an costas bia níos ísle, ach sin an t-
am is gnáthaí coileáin a bheith ag an
madra rua/sionnach rud a fhágann
airc ocrais ar an máthair agus a
coileáin.  Na huain a saolaítear i
mbotháin is minic go scaipeann galar
go tapaidh ina measc nó fiú i measc
na máithreacha má bhíonn siad
istigh ró-fhada de thoradh drochaim-
sire. 

Beidh maidin caife ar
son Ospidéal na Leanaí,
Cromghlinn ar siúl tar
éis an Aifrinn i mBaile an
Fheirtéaraigh, Co Chiar-
raí, ag 10.45, Dé Domh-
naigh an 27 Feabhra.
Bheimis fíorbhuíoch
d’éinne a bheadh sásta
bácáil don ócáid, nó
teacht agus a dtacaíocht
a thabhairt ar an lá. Sa
phictiúr tá Siún Ní
Eartáin ag bronnadh seic
€1,405, a bailíodh ar an
maidin caife anuraidh,
ar an Dochtúir Croí,
David Coleman ó
Ospidéal Chromghlinn.
Breis eolais: Catherine
Dunne  086 1009012



An Bhanríon
ag tarraingt
ar Thoraigh?
Eoin Mc  Garvey

TÁ cuireadh tugtha ag Rí Oileán
Thoraí amach ó chósta Dhún na
nGall do Bhanríon Shasana cuairt a
thabhairt ar an oileán le linn di bhei-
th sa tír níos moille i mbliana.

Deir Patsy Dan Mac Ruairí go
mbeadh fáilte roimpi dá dtiocfadh sí
chun an oileáin mar a bhíonn fáilte
roimh gach duine a thagann i dtír ag
an ché. 

Tá Patsy ina rí ar Thoraigh le níos
mó ná deich mbliana anois agus cé
nach bhfuil pálás ná coróin ar bith
aige féin, tá próifíl ard aige le blianta
go háirithe i measc turasóirí a théann
chun an oileáin.

“Tá saol an-difriúil aici le mo
shaolsa, saol simplí atá agam féin
ach tá meas agam uirthi. Dá ndéan-
fadh sí cinneadh ag am ar bith

theacht go Toraigh bheadh fáilte
mhór roimpi,” a dúirt sé.  

Glacann Patsy leis gur seans beag
atá ann go leagfaidh an bhanríon cos
ar an oileán agus, dá bharr, tá sé féin
sásta bualadh léi má fhaigheann sé
an seans.

“Níl mé ag dréim í a fheiceáil i
dToraigh ach má bhím fá Bhaile Átha
Cliath nuair atá sí ann níos moille i
mbliana ní bheidh fadhb ar bith

agam fáilte a chur roimpi,” a dúirt
Patsy.

Ar nóta eile bhí Patsy i measc na
gcéad daoine a chaith vóta sa tír De
Céadaoin nuair a chuaigh sé go dtí
an bothán vótála ar an oileán i ndi-
aidh don bhosca vótála bheith
tugtha go dtí an t-oileán ar ingearán
(helicopter) níos luaithe an mhaidin
sin.

Feirm ghaoithe
eile don
Ghaeltacht
Anton Mac Cába

TÍR CHONAILL : Thacaigh An Bord
Pleanála le cinneadh Chomhairle
Contae Dhún na nGall le cead
pleanála a thabhairt d’fheirm
ghaoithe sa Ghaeltacht. Tá an fheirm
29 tuirbín le tógáil ag bun an Eachla
ag an Ghrafaidh sa Ghaeltacht Láir.
Sa rialú, dhiúltaigh an Bord do shé
tuirbín a cheadaigh an Chomhairle.

Nuair a thug an Chomhairle Con-
tae cead, chuaigh réimse agóideoirí
chuig an Bhórd. Ba dhaoine iad de
bhunadh na háite, Comhairle
Caomhnaithe Phortaigh na hÉire-
ann, agus an comhlacht fóin phóca
Hutchinson 3G.

Ghlac an Bord an Ghaeilge san
áireamh agus an t-iarratas dá mheas.
Sa tuarascáil a rinne cigire an Bhoird,
shéan sé go ndéanfadh an fheirm
dochar don teanga. Dúirt sé go
mbeadh laghdú ar an daonra ar
aimhleas na teanga sa cheantar, ach
“ní heol dom fianaise ar bith go
mbeadh laghdú ar an daonra ina
thoradh ar fheirm ghaoithe i suíomh
cuí.”

Ba in ainm PJ Molloy a rinneadh
an t-iarratas pleanála. San iarratas,
dúirt sé gurb eisean an t-úinéir ar
chuid den talamh, agus go raibh sé
ina ionadaí ag úinéirí eile.

‘Gaeil Thír
Eoghain’ 
Anton Mac Cába

TÁ súil go mbeidh Gaeil Thír
Eoghain san iomaíocht i gComórtas
Peile na Gaeltachta taobh istigh de
chúpla bliain. Sin an rún atá ag an
chlub nua lán-Gaeilge seo sa chon-
tae.

Dúirt Conor Gildernew ó Ghaeil
Thír Eoghain go bhfuil ag éirí go
hiontach leis an chlub. Fuair siad
maoiniú ó chúpla comhairle áitiúil.
“Thug an club ag an Eaglais páirc
dúinn,” ar seisean. “Tá thart ar fiche
imreoir againn.” Tá siad ag fanacht
ar shocruithe a dhéanamh le Bord
an Chontae agus Comhairle Uladh.   

Is féidir teagmháil a dhéanamh le
Gildernew ag (0044)7709820334.

Ní peil amháin atá ar siúl ag na
Gaeil sa chontae. 

Tá siúlóidí rialta as Gaeilge le
bheith sna Spéiríní. Beidh an chéad
cheann ann Dé Domhnaigh an 27ú
Feabhra. 

Buailfidh siúlóirí lena chéile ag
10.30 sa charrchlós ag an ionad fóil-
líochta ar an Ómaigh. Moltar do
dhaoine idir bhróga agus éadaí
fóirsteanacha a thabhairt leo,
chomh maith le lón pacáilte. 

Tá tuilleadh eolais ar fáil ó Kevin
Goodwin ag 028 (048 ón deisceart)
8225 6220 (obair), nó 0862435218,
nó ó
Kevin.Goodwin@omagh.gov.uk

ULAIDH
NUACHT

Seoltar scéalta chuig:
nuacht@gaelsceal.ie

Bhí neart cúiseanna miongháire ag Packie McHugh, úinéir an stad freastail McHugh’s in Ailt an Chorráin, Dún na nGall, le déanaí. Dhíol sé ticéad 'Monday
Million’ a bhuaigh an phríomhdhuais, €1 mhilliún, sa tarraingt ar 7 Feabhra. Ghabh Pauric Gillespie, Ionadaí Díolachán Allamuigh an Chrannchuir Náisiúnta,
comhghairdeas le Packie agus le ball den fhoireann, Jackie Ham. Bhuaigh sindeacáit de cheathrar an duais. Níl na buaiteoirí ag iarraidh a n-ainmneacha a
scaoileadh amach. Is é seo an dara huair a dhíol McHugh’s ticéad a bhuaigh duais sa Chrannchur Náisiúnta. Mí Lúnasa seo caite bhuaigh Alan agus Anne
Louise Cowley duais EuroMillions Match 5 plus 1 Lucky Star de €691,609 nuair a cheannaigh siad ticéad i Mc Hugh’s. (Pic. Marie Mc Garvey/EMG Photos)
(Pic: Marie Mc Garvey/EMG Photos)

Vincent Breslin a d'éirigh as a phost le Pobalscoil Chloich Cheann Fhaola ag ócáid ar son dhaoine atá ag éirí as an
scoil. In éineacht leis, tá a bhean chéile Anne, a mhac Seám agus a iníon, Áine (PIC. EOIN MC GARVEY).

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Seán Ó Baoill, Cathaoirleach Chomhairle na nÓg Mhaigh Eo ag bron-
nadh geansaí Mhaigh Eo ar Stiofán Rayner ó Ghaeltacht Bhuan
Mheiriceá Thuaidh, fear atá i ndiaidh trí seachtaine a chaitheamh ag
foghlaim Gaeilge agus ag tógáil ballaí cloiche i gCeathrú Thaidhg,
Iarthuaisceart Mhaigh Eo.

Ealaíontóirí ceolmhara - Hannah Nic Éibhínn agus Shauna
Willems ag an oscailt de thaispeántas ealaíne 'Inné, Inniu,
Amárach' le daltaí na hidirbhliana, Coláiste Ghobnatan,
san Ionad Cultúrtha i mBaile Bhúirne an tseachtain seo
caite . (PIC SEÁN Ó LOINGSIGH)

John Spillane ag Dún Mhuire, An tAonach, Co. Thiobraid Árann le déanaí. Sa ghrianghraf leis an amhránaí cáiliúil tá “Trad 4” (Gaelscoil
Aonach Urmhumhan). ó chlé: Máire de Loinge, Clíona Ní Éanáin, Adam de Grás agus Jack Mac Parthaláin.

Stephen McLoughlin, Ursula Ní Dhufaigh, Fintan Mc Grath agus Niall Hare (Príomhoide Con-
fey College, Léim an Bhradáin, Co. Chill Dara ). Bhuaigh Fintan Mc Grath, as Confey College,
Léim an Bhradáin, Co. Chill Dara, an comórtas d’Aistritheoirí óga Juvenes Translatores.

An tAthair Brian Ó Fearaigh atá i ndiaidh aistriú ó Phobalscoil Chloich Cheann Fhaola ar an Fhál Car-
rach go Gaoth Dobhair ag ócáid ar son dhaoine atá ag éirí as obair leis an scoil ag glacadh féirín ó Ann
Doherty agus ón phríomhoide PCC, Patsy McVicar. (PIC. EOIN MCGARVEY).

Tá Peigí Clancy, ar chlé, agus Jude Mhicil Uí Chonghaile sásta le
cúrsaí dinnéar bliaintiúil  Tearmann Eanna, An Tulach, Baile na
hAbhann, Co na Gaillimhe. D'fhreastáil an tAire Coimirce
Soisialaí Eamon Ó Cuív ar an ócáid. (Pic: Seán Ó Mainnín)

An bosca ballóide i lámh amháin,
cnuasbhuamaí sa lámh eile
Níl barúil acu cén áit a stopfaidh an réabhlóid a thosaigh Bouazizi Mohamed nuair a chuir sé é féin le tine i mbaile beag sa
Túinéis i mbéal na Nollag. An Chuáit, an Iordáin, Maracó, Óman, Bairéin, Poblacht Éimin? An Libia, an Araib Shádach?

Eoghan Ó Néill 

An bhfuil dream ar bith
níos lofa ná Cameron is
Blair, Sarkozy is Zapa-
tero, Merkel is Clinton,
Berlusconi agus Obama

agus iad uilig ag spalpadh leo faoi
chomh samhnasach is a bhí Hosni
Mubarak is Zidi Ben Ali na Túinéise?

Ní luann duine ar bith acu nach
mairfeadh rialtas Mubarak oiread is
seachtain ach amháin go raibh sé ag
fáil deontas $1.2 billiún sa bhliain ó
rialtas Mheiriceá.

Ní thiocfadh le péas na Bairéine
duine ar bith a scaoileadh i gCearnóg
an Phéarla murab é na piléir phlais-
teacha agus an deorghás a dhíol rial-
tas na Breataine leo.

Agus gan an Fhrainc is a tacaíocht
siúd bheadh an Túinéis saor ó Ben
Ali i bhfad ó shin. 

Ach tá ceannairí an Iarthair ag
scairteadh amach ar ard a gcinn
anois faoin dóigh a raibh siad riamh i
gcoinne na ndeachtóirí Arabacha.

Iad ar a ndícheall ag iarraidh an
stair a athscríobh. 

Ar a laghad níor bhac David
Cameron leis an fhírinne a cheilt le
linn dó a bheith san Éigipt an tseach-
tain seo.

Ar bhaint amach Chearnóg Tahrir
cé a bhí aige leis ach ochtar díoltóir
airm a bhí ann chun conartha a
shíniú le harm na hÉigipte agus le
harm na Cuáite. 

An bhosca ballóide i lámh amháin
agus cnuasbhuamaí sa lámh eile.

Ní féidir Cameron a náiriú. 
Cuireann bunús againne fáilte

mhór mhaith roimh na réabhlóidí sa
domhan Arabach cionn is go dtu-
gann siad cumhacht don phobal.

Is amhlaidh áfach go bhfuil cean-
nairí polaitiúla an Iarthair ag crith le
fearg is le heagla go díreach ar an
chúis chéanna.

Níor mhaith leo cumhacht a bhei-
th ag an phobal Arabach.

Sa Róimh, i bPáras, in Bonn, i
Londain, in Washington, i Maidrid tá

siad ag breathnú ar gach foinse
nuachta agus iad ar daoraí.

Cionn is go bhfuil na puipéid a
cheap siad chun na pobail Arabacha
a choinneáil faoi smacht ag titim nó i
mbaol a dtite. 

Níl barúil acu cén áit a stopfaidh
an réabhlóid a thosaigh Bouazizi
Mohamed nuair a chuir sé é féin le
tine i mbaile beag sa Túinéis i mbéal
na Nollag. 

An Chuáit, an Iordáin, Maracó,
Óman, Bairéin, Poblacht Éimin? 

An Libia, an Araib Shádach?
Tá an tIarthar ar a seacht ndícheall

ag iarraidh na deachtóirí atá i
gcumhacht go fóill a choinneáil i
gcumhacht agus ag iarraidh na héil-
imh ar dhaonlathas ón phobal
Arabach a chur ó mhaith. 

Nó in ainneoin na cainte deise faoi
dhaonlathas níl an tIarthar i bhfách
leis ach amháin nuair a thugann an

bosca ballóide an toradh ceart – de
réir an Iarthair.

Agus is eol don Teach Bán is do
Shráid Downing gur minic a rogh-
naíonn an pobal Arabach daoine nár
fheac agus nach bhfeacfadh an
ghlúin don Iarthar.

Ligeadh do na Liobánaigh vótáil
go daonlathach. Roghnaigh siad
Hezbollah agus ó shin i leith tá an
tIarthar ag diúltú plé leo.

Nuair a tugadh faill do na
Palaistínigh vótáil go daonlathach
roghnaigh siad Hamas.

Níl oiread is ceannaire amháin san
Iarthar sásta bualadh le Hamas gan
trácht ar labhairt leo. 

Mar sin, in ainneoin na cainte
deise faoi dhaonlathas, ní thig linn
brath ar cheannairí an Iarthair
seasamh leis an daonlathas sa
domhan Arabach.

Ní dhearna siad amhlaidh riamh

agus ní dhéanfaidh siad anois é.
Ach tosaíonn gach réabhlóid le

mionghníomh, le coiscéim bheag. 
Mar sin an Domhnach seo, 27

Feabhra, beidh mé féin agus na
céadta eile i láthair ag rith urraithe 10
gciliméadar ó Lios na gCearrbhach
go Béal Feirste ar son phobal Gaza.

Tógfar airgead ag rith an Domh-
naigh chun íoc as bád Éireannach le
hearraí leighis atá le seoladh go Gaza
ag deireadh mhí an Mhárta.

Is iontach an rud é go bhfuil oiread
sin Éireannach ag déanamh rudaí,
idir bheag is mhór, chun tacú le
pobal Gaza.

Agus go bhfuil daoine cróga ann
atá sásta dul ar na longa seo agus iad
féin a chur i gcontúirt chun cabhrú le
pobal Gaza.

Bíodh a fhios agat go bhfuil siad á
gcur féin i gcontúirt nó níl sé ach bli-
ain ó shléachtaigh arm Iosrael

naonúr ar an long Mavi Marmara.
Is mór liom misneach na ndaoine

a bheidh ag glacadh páirte sa chabh-
lach seo.

Go háirithe Dervla Murphy, an
scríbhneoir taistil, atá 78 bliain
d’aois ach ar mhaith léi seasamh le
cosmhuintir Gaza.

Caithfear a lua fosta go bhfuil
éacht déanta ag Mairead Corrigan
agus í ag seasamh le pobal Gaza leis
na blianta anuas. Beirt bhan mhis-
niúil. 

Is ionann a spiorad siúd agus spio-
rad na ndaoine i gCearnóg Tahrir, in
Benghazi na Libia, i gCearnóg an
Phéarla i mBairéin. 

Is daoine iad a thosaíonn réabh-
lóidí, le coiscéim bheag agus le fís.

Agus ag obair i bpáirt lena chéile. 
Tá na rudaí sin uilig le sonrú go

tréan san fheachtas chun tacú le
pobal Gaza. 

Tá Muammar Gaddafi, ceannaire na Libia, i gcoimhlint
ghéar chun a chumhacht a choinneáil sa tír tar éis dó
smacht a chailleadh ar an dara cathair is mó sa tír, Beng-
hazi, agus smacht a chailleadh ar bhailte in aice leis an
bpríomhchathair chomh maith. 



16 • TRÁCHTAIREACHT GAELSCÉAL 
Dé hAoine, 25 Feabhra, 2011

Béarlóirí Bochta nach gcreideann go bhfuil Gaeil ann

Bernie Ní Fhlatharta 

Tá iontas orm go bhfuil
daoine fós sa tír seo ag cea-
padh nach mbaineann
muid úsáid as Gaeilge inár
saol laethúil.

Scríobh iriseoir i bpáipéar Domh-
naigh nár chreid sí go raibh ‘joyriders’
ag caint Gaeilge agus go raibh dream
óg ag déanamh teagmhála trí
Ghaeilge ar ‘chat-lines’ ar an idirlíon.

Bhí sí ag scríobh léirmheasa ar an

tsraith nua ar TG4, Corp + Anam.
Léirmheas maith a bhí ann. Bhí an
clár molta go mór aici. Cheap sí go
raibh an scéal an-mhaith agus go
raibh an obair cheamara thar barr.

An t-aon rud a chuir as di, a scríobh
sí, ná gur i nGaeilge a bhí na daoine ag
caint!

Is é an trua mar sin nár thug Comh-
lacht Forbartha an Spidéil Teoranta
cuireadh di an tseachtain seo nuair a
sheol siad an Plean Teanga atá acu
leis an teanga a fhorbairt níos fearr.
Níos fearr arís bheadh sí in ann
bogadh suas an bóthar chuig stiúideo
Éo Teilifís sa Spidéal, suíomh an
chláir Rós na Run, an t-aon ‘soap’ sa
tír as Gaeilge.

Is deacair a chréidiúnt go bhfuil
muid tagtha go dtí 2011, go bhfuil TG4

faoi lán seoil le tuairim is 12 bliain, go
bhfuil Raidió na Gaeltachta ag crao-
ladh ó 1972 agus go bhfuil níos mó
Gaeilge á labhairt anois ná mar a bhí
le scór bliain – mar go bhfuil tui-
smitheoirí anois taobh amuigh de
Ghaeltachtaí ag cur a gcuid páistí
chuig naíonraí – agus fós go bhfuil
daoine sa tír seo atá dúr faoi shaol na
Gaeilge.

Nuair a chuaigh mise ag coláiste i
mBaile Átha Cliath in 1979, cheap
cuid de na daoine a bhí i mo rang go
raibh mé ag cur i gcéill nuair a dúirt
mé gur Gaeilge a labhair muid sa
mbaile. 

Níor chuir mé aon mhilleán orthu
an uair sin mar muna ndeachaigh
siad chuig an Ghaeltacht, ní bheadh
aon tuiscint acu.

Ach inniu, agus TG4 faoi lán seoil
agus an oiread poiblíochta faoi chúr-
saí Gaeilge agus an teanga chomh
gnéasach agus faiseanta, is aisteach
an rud é go mbeadh aon duine, go
háirid aon duine ag obair sna meáin,
chomh dúr sin.

B’fhéidir nach bhfuil an Ghaeilge
atá muid a labhairt i gCois Fharraige
chomh glan ná chomh ceart agus ba
cheart di bheith, ach is í ár gcéad
teanga í agus tá an-mholadh ag dul do
mhuintir an Spidéil. 

Bhí siad tuirseach ag fanacht leis na
húdaráis chun an Ghaeilge a chothú
agus a neartú agus mar sin, tá siad
féin ag déanamh rud éigin faoi. 

Tuilleadh dhó seo atá ag teastáil.
Daoine ag togáil cúraim orthu féin leis
an jab a dhéanamh i gceart.

Táim tinn tuirseach den ‘chruthú post’

Conall Ó Móráin 

Tinn? Cuir glaoch ar
dhochtúir.  Deacrachtaí
leis an gcarr? Síos leat go
dtí an meicneoir. Lorgann
muid daoine atá oilte

chun cabhrú linn mar go bhfuil fios a
ngnó acu. 

Tá traenáil déanta acu agus de
ghnáth bíonn pé fadhb atá agat feic-
the acu iliomad uaireanta roimhe seo
agus bíonn a fhios acu conas é a
shocrú. Sin an fáth go bhfuil eolairí
cosúil leis an Golden Pages ann, ionas
gur féidir teacht ar dhaoine le taithí
chun do chuid fadhbanna a réiteach
go tapa. 

Ach, rud nach bhfuil sna Golden
Pages ná ceannteideal má tá tú ag
lorg duine nó daoine le poist ‘a
chruthú’.  N’fheadar cén fáth?  

An é nach bhfuil a leithéid de
dhuine ann?  Sin díreach é. Níl a lei-
théid ann. Ach, tá daoine ann a
chruthaíonn gnóthaí a lorgann, dá
bharr, daoine chun obair sna gnóthaí
sin. I bhfocail eile ní chruthaítear
poist. Cruthaítear fiontair. 

An téarma sin ‘cruthú post’, téar-
ma gan mhíniú a chur déistin orm ón
lá sna hochtóidí nuair a chuala mé
den chéad uair é, ná téarma a
úsáideann polaiteoirí nár chruthaigh
post ina saol amhail agus go mbeidís
in ann dul amach sa ghairdín cúil
agus teacht ar ais le dorn lán de
phoist. 

Bhí mé ag faire ar an triúr cean-
naire polaitíochta agus iad ag
díospóireacht ar oíche Dé Máirt. Mar
is gnách thosaigh siad ag labhairt faoi
‘chruthú post’. Chaith mé mo shúile i
dtreo neimhe. Múinteoir (Micheál
Martin), múinteoir le taithí cheithre
bliana agus polaiteoir proifisiúnta
(Enda Kenny) agus feidhmeannach

ceardchumainn (Eamonn Gilmore),
an triúr acu ag argóint faoi conas a
‘chruthódh siad poist’. Bheadh níos
mó iontaoibhe agam as fear dall mar
phíolóta eitleáin ná mar a bheadh
agam as an méid a bhí le rá ag ár
gceannairí polaitíochta maidir le
poist ‘a chruthú’.

Seo an méid atá le rá ag Fine Gael sa
bhforógra acu. Tá siad chun 20,000
post sa bhliain ‘a chruthú’ go ceann

cúig bliana. Sin uimhir dheas éasca
dúinn a thuiscint mar gurb ionann
cúig faoi 20,000 agus 100,000. Is
féidir leo, dá bhrí sin, ceannteideal a
lorg ag maíomh go bhfuil siad chun
100,000 post a chruthú. 

Ach, fiú dá mbeadh rialtas in ann
poist ‘a chruthú’, ní ionann 20,000
post ach gar do 1% den mhéid daoine
atá ag obair, 1.8 milliún duine, sa
gheilleagar.  Dá mbeadh méadú 1% sa

gheilleagar de bharr athrú muiníne i
gcúrsaí gnó amháin tharlódh méadú
den mhéid sin. Ní bheadh aon bhaint
in aon chor ag aon pholaiteoir leis an
gcruthú sin mura mbeadh siad iom-
lán radacach agus go ngearrfadh siad
costais iomlán orthu siúd atá ag iar-
raidh gnólachtaí a chruthú – an t-aon
bhealach réadúil chun poist a chur ar
fáil. Ós rud é go bhfuil Fine Gael chun
an t-uasleibhéal Cáin Bhreisluacha a
ardú agus iad i gcumhacht, níl seans
in aon chor go dtarlóidh na lagh-
duithe sin. 

Ós rud é nach mbeidh Fianna Fáil i
gcumhacht go ceann na mblianta is
dóigh gur cuma céard a deir siad,
seachas go bhfuil a gcuid ábaltachtaí
cruthaithe níos fearr ná Fine Gael de
réir an fhorógra acu siúd.  

Tá Fianna Fáil chun 30,000 post ‘a
chruthú’ i mbliana cé nach bhfuil eac-
namaí clúiteach ar m’aithne, agus
aithne mhaith agam ar a bhformhór,
a cheapann go ‘gcruthófar’ aon phost
glan (sin sa bhreis ar an méid post a
chaillfear) i mbliana. Ar a laghad deir
Fianna Fáil gurb iad an IDA agus
Enterprise Ireland ‘a chruthóidh’ na
poist seo. Go bhfios dom níl ceachtar
eagraíocht bainteach go díreach le
gnó. B’fhéidir go bhfuil cliaint acu a
chuirfidh poist ar fáil ach ní hiad a
bheidh dá ‘gcruthú’.

De réir fhorógra Pháirtí an Lucht
Oibre tá siad siúd níos fearr ná Fianna
Fáil agus Fine Gael le chéile ag
‘cruthú’ post mar tá siad siúd chun
‘iarracht a dhéanamh’ (a gcuid focal
féin) an 450,000 duine gan obair a
chur ag obair ar chostas €500 mil-
liún,. Dá dtabharfá an milliún sin
dóibh uilig agus dá gcuirfidís ar coigilt
é ní bheadh ar dhuine acu dul ag
obair arís. Nuair a bheidh mé
críochnaithe dá scríobh seo tá mé ag
dul díreach go dtí suíomh idirlín
Paddy Power le feiceáil cén corrlach
atá dá thabhairt acu ar Eamonn
Gilmore chun duais litríochta Nobel a
bhuachan don mhionleabhar ficsin
atá scríofa aige. 

Ceann des na rudaí ba mhó a chuir
meangadh gáire orm sa bhforógra ag

an sean-Sóisialach Gilmore agus a
chomrádaithe radacacha ná go bhfuil
siad chun Tzar Fiontair agus Trádála
‘a chruthú’. N’fheadar cén duine, fiú
ar bheagán eolais staire, a ghlacfadh
lena leithéid de phost mar, an uair
dheireanach go raibh Tzar os comhair
Sóisialach, dhúnmharaigh siad é!

Ar deireadh tá Sinn Féin agus, dar
leo, i measc nithe eile atá leagtha
amach acu, tá siad siúd chun €100
milliún a chaitheamh ar 200 (sea dhá
chéad post) ‘a chruthú’ san earnáil
phoiblí d'fhonn “an obair shuntasach
i réimsí an athshlánaithe drugaí, an
chúraim leanaí agus na ndaoine

scothaosta a choimeád ar bun… Ar a
bharr seo beidh coigilteas ann trí
dhaoine a threorú ó phríosún agus a
choimeád amach as an gcóras
sláinte.”  Sin leath-mhilliún Euro an
duine, an méid a thuillfeadh duine dá
mbeadh sé nó í ag obair 30 bliain ar an
bpá íosta. 

Mura mbeadh mé ag gáire faoinár
‘gcruthaitheoirí’ bheadh mé ag
caoineadh.

Níor ‘chruthaigh’ polaiteoir post
riamh. Ní fostóirí iad. Riarthóirí ar ár
gcuid airgid iad. Fágaimis an
riarachán ag na polaiteoirí agus an
‘cruthú’ ag na fiontraithe. 

Ach déan cinnte pé riarthóirí a
roghnaíonn tú go gcaitheann tú do
vóta inniu.

An téarma sin ‘cruthú
post’, téarma gan mhíniú a
chur déistin orm ón lá sna
hochtóidí nuair a chuala
mé den chéad uair é, ná
téarma a úsáideann
polaiteoirí nár chruthaigh
post ina saol amhail agus
go mbeidís in ann dul
amach sa ghairdín cúil
agus teacht ar ais le dorn
lán de phoist. 

An mbeidh ár gcéad Taoiseach eile ina órang-útan? Tá postaeirí
'toghchanaíochta' crochta ag Zú Bhaile Átha Cliath! (PIC LEON FARRELL/PHOTOCALL IRELAND)

B’fhéidir nach bhfuil an
Ghaeilge atá muid a lab-
hairt i gCois Fharraige
chomh glan ná chomh
ceart agus ba cheart di
bheith, ach is í ár gcéad
teanga í agus tá an-mho-
ladh ag dul do mhuintir an
Spidéil. 

Labhair le Joe...
Páidí Ó Lionáird

Bhrisfeadh do chroí ag
éisteacht leis. Ar ndóigh
sin cuid den cháil atá
bainte amach aige, é i
suíochán an

chathaoirligh ar an díospóireacht is
mó agus is poiblí in Éirinn le dosaen
blianta anuas. 

Tá an uile ní pléite ag an gclár
Liveline faoi stiúir Joe Duffy agus ar
shlí d’fhéadfá a rá, ó thóg seisean
seilbh ar an gclár ó Marian Finu-
cane i 1999, go bhfuil léargas níos
cruinne agus níos cuimsithí aige
agus ag an gclár ar conas gur tharla
gach ar tharla d’Éirinn le linn ré an
chait dhiamhair cheiltigh (nach n-
ainmnímid a thuilleadh) sin, ná
mar atá ag seomra nuachta RTÉ nó
fiú staraithe na n-ollscoileanna ar
fad. 

Glaotar ar Joe nuair nach bhfuil
aon treo eile le dul. Glaotar air nuair
a theipeann ar gach córas eile;
córais pobail, iompair, seirbhísí, dlí
agus cirt. Dá dtiocfadh árthach
coimhthíoch ar cuairt agus iad ag
lorg a fháil amach cén sort áite í
Éire, d’fhoghlaimeodh siad an uile
ní fúinn trí éisteacht le Joe gach lá
ar feadh seachtaine. Baraiméadar
na linne mar sin. 

Tá slat tomhais ag Joe ar gach uile
rud a bhí ag titim amach ó thús a
thréimhse. Ceiliúradh na mílaoise,
an “millennium bug” nár tháinig
(bíodh is gur tháinig go leor feithidí
eile ina áit), praghas an phionta,
costas na leabhar scoile, costas
maireachtála na linne, scuainí dól
ag laghdú agus faoi lár an chéad
deichniúir den mhílaois nua,
lánfhostaíocht agus na fadhbanna
ar fad a tháinig leis an rachmas nua
seo. Gach duine ag ceannach a dtí
féin (agus ceann eile sa Bhulgáir),
fuadar maoine agus na costais nua
a tháinig leo. Idir mhaith agus olc,
bhí ábhar flúirseach uair an chloig
ag Joe lá i ndiaidh lae. 

Ní hamháin go raibh gach éinne
ag fanacht sa bhaile, a líonmhaire
agus a bhí deiseanna oibre, bhío-
mar ag mealladh na mílte chun
cónaithe anseo agus chun
brionglóid na hÉireann a
bhlaiseadh. Bhí an tír ag preabar-
nach leis an uile ní a bhí ag tarlú. 

Le déanaí is iomaí glao atá á fháil
aige ó mhuintir siúd atá ag dul nó
imithe ar imirce, a lán díobh i bhfad
i gcéin i Sasana, Meiriceá, Ceanada
nó fiú san Astráil. 

Bhíos ag scríobh sa cholún seo
cheana faoin tréimhse a chaitheas
féin ar imirce, cúpla bliain i
Londain ‘sna 1980daí agus caith-
fidh mé a rá go gcuimhním go

geanúil ar na blianta sin. B’fhéidir
go mbíonn gloiní-imire-róis (rose-
tinted glasses) orm agus mé ag
cuimhneamh ar na laethanta sin. 

Le bheith fírinneach, táim cinnte
go mbíonn mar cuirim gach
cuimhne agus íomhá uaignis as mo
mheabhair ar fad. Is é sin go dtí go
gcaithim iad a mhachnamh. Ní
maith liom iad a thabhairt chun

solais rómhinic óir is dorcha na
híomhánna iad. 

Is ionann iad agus teip de shórt a
admháil. Is sort meicníocht
chosanta atá ann iad a chur i bhfo-
lach i gcúinne iargúlta na
meabhrach agus iad a fhágaint ann
más féidir in aon chor. 

Is iomaí athrú atá le feiceáil sa
tsochaí. Cím féin go bhfuil aois-

ghrúpa amháin ógánach in eas-
namh go háitiúil – fir agus mná óga.
Tá a mbeocht imithe leo. B’fhéidir
nár thugamar a n-easnamh faoi
ndeara go hiomlán fós ach nuair a
thosnóidh na cluichí club arís,
beidh go leor geansaithe gan líon-
adh.

Le laethanta beaga anuas, tá
scéalta fíorbhrónacha cloiste agam.

Mná a mbíonn a fir chéile imithe
uatha ó Luan go hAoine, tui-
smitheoirí a bhfuil a gcéad pháiste
imithe go dtí an Astráil ar feadh
bliana nó níos coitianta anois tui-
smitheoirí a bhfuil a gclann páistí ar
fad imithe ar imirce uatha. 

Cuid acu nach bhfeicfidh a chéile
beo arís gan cúnamh osnádúrtha an
hidirlín trí skype nó a leithéid. A
dhona is atá sé, nach maith ann an
teicneolaíocht seo? 

Is féidir an t-uaigneas agus an crá
croí a mhothú agus níl aon fhocal
sóláis ag duine ar bith dóibh, nó fiú
amháin ag Joe. 

Agus mé ag cur críche leis an
gcolún seo, tá sé deimhnithe go
bhfuil ar a laghad beirt shaoránach
Éireannach caillte i dtubaiste na
creatha tálún sa Nua-Shéalainn. Tá
tuilleadh fós in easnamh. De réir na
dtuairiscí, ní raibh an bheirt úd i
measc na mílte le hÉire a fhágaint le
bliain nó dhó anuas ach iad imithe i

bhfad roimhe sin. 
Fós féin, is mac máthar iad, fir

chéile, aithreacha, deartháireacha,
uncail agus cairde iad. De réir na
bhfigiúirí is déanaí ón Roinn
Gnóthaí Eachtracha, cailleadh 204
Éireannach gan choinne i gcéin
anuraidh. Crá agus briseadh croí a
bhí mar thoradh na mbásanna sin
dá muintir ar fad sa bhaile. 

Fiú agus na hathruithe ollmhóra
atá tagtha ar chúrsaí teicneo-
laíochta a chabhraíonn le teagmháil
a dhéanamh agus le cúrsaí
eitleoireachta – is beag faoiseamh
iad don chrá croí sin a ghoileann ar
dhaoine. Is lag an t-ionadaí iad ar
an teagmháil phearsanta. 

Tá’s agam go bhfuil lucht a
cháinte líonmhar go maith ach má
tá féin, ar a laghad bronnann Joe
ardán orthu siúd nach gcloisfimis
uatha dá uireasa agus nach fiún-
tach an tseirbhís craolacháin
phoiblí é sin?

Le bheith fírinneach, táim
cinnte go mbíonn mar
cuirim gach cuimhne agus
íomhá uaignis as mo 
mheabhair ar fad. Is é sin
go dtí go gcaithim iad a
mhachnamh. Ní maith
liom iad a thabhairt chun
solais rómhinic óir is 
dorcha na híomhánna iad.
Is ionann iad agus teip de
shórt a admháil. Is sort
meicníocht chosanta atá
ann iad a chur i bhfolach i
gcúinne iargúlta na
meabhrach agus iad a 
fhágaint ann más féidir in
aon chor. 

Joe Duffy, láithreoir Liveline ar RTÉ 1 (Pic. Eamonn Farrell/Photocall Ireland)

An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Na huachtaráin
ar Fhine Gael
A Eagarthóir, a chara,
Molann Enda Kenny an Ghaeilge a dhíbirt as
croí an churaclaim ag leibhéal na hArdteis-
timéireachta. Nuair a fiafraíodh de conas a
fheabhsódh laghdú ar a stádas comhdhaon-
nach na seansanna go slánófaí teanga atá i
mbaol, d’fhreagair sé gur tuairim phearsanta
aige é.

Ábhar buaileam sciath ag Fine Gael go
bhfuil a gcuid polasaithe eile go léir bunaithe
ar eolas agus ar thaighde. Ach níl eolas teoiri-
ciúil ná impiriciúil ar fáil gur féidir teanga atá
faoi bhagairt a shlánú, trí stádas sóisialta na
teanga sin a ísliú le hais na teanga lena bhfuil
sí ag iomaíocht.

Deir na húdaráis teangeolaíochta linn gur
annamh a shealbhaíonn lucht labhartha
teangacha ardstádais teangacha atá ar stádas
íseal. Deineann daoine áirithe sin. D’fhéad-
fadh gur suim sa teanga, nó grá don chultúr a
bhaineann léi, nó dílseacht náisiúnta nó
áitiúil a spreagann iad. Dlúthchuid den iar-
racht teanga a chothú is ea na daoine sin, ach
i bpobal ar bith is mionlach i gcónaí iad.
Formhór na gcainteoirí ag a bhfuil teanga ard-
stádais, foghlaimíonn siad an dara teanga

nuair a fheiceann siad go bhfuil an teanga sin
riachtanach dá saol, agus dá spriocanna saoil.
Má bhraitheann siad sin, is ardú stádais ann
féin don teanga faoi bhagairt é.

Nasc beo idir sinne, na glúinte romhainn
agus na glúinte atá le teacht is ea an Ghaeilge.
Más mian le hÉireannaigh teanga shainiúil na
hÉireann a bhuanú agus a athréimiú, caith-
fidh siad na tacaíochtaí comhdhaonnacha a
cealaíodh de bharr concais a chur ar fáil. Ina
measc san tá: seasamh bunreachtúil agus
dlíthiúil na teanga; líon agus seasamh
comhdhaonnach na ndaoine a bhaineann
gnáthúsáid as an teanga; an méid a fheictear
an teanga a bheith riachtanach san oideachas
agus i ngach réim eile den saol comhdhaon-
na; an méid a úsáidtear an teanga i gcúrsaí
rialtais agus riaracháin phoiblí; infhe-
ictheacht na teanga agus a húsáid sa chu-
marsáid phoiblí; gradam a cuid litríochta
agus an chultúir a bhaineann léi, agus na fei-
dhmeanna sóisialta is féidir a chomhlíonadh
tríd an teanga.

Ó 1893, tráth a raibh an teanga ar an dé
deiridh, tá sé mar chuspóir ag an nglu-
aiseacht náisiúnta sa chiall is leithne an
Ghaeilge a shlánú agus a athréimiú; agus tá
dul chun cinn suntasach déanta ag an
nGaeilge de réir na slata tomhais réamhlu-
aite. Ach i 1973, dúirt cuid den ghluaiseacht
náisiúnta, Fine Gael, go mba mhór an

cúnamh i leith an Ghaeilge a shlánú a stádas
sa chóras stáit a ísliú. Chuireamar i gcoinne
na tuairime sin, agus léiríomar dóibh, cheal
tacaíochtaí agus idirghabhálacha láidre stá-
dais, go ndíbreodh an teanga cheannasach an
teanga ba laige laistigh de thamall gearr i
bpobal ar bith. Mar atá fós á rá acu inniu,
dúirt Fine Gael an uair sin gur raiméis a bhí sa
chritic againne. Bhaineadar na tacaíochtaí
stádais den Ghaeilge sa chóras riaracháin.
Cén toradh a bhí air sin?

I nGaeilge ba mhó ar fad a reáchtáiltí an
Roinn Oideachais tráth. Léiríonn taighde le
deireanas go bhfuil níos mó ná 9% den daon-
ra fásta a rugadh in Éirinn Líofa / An-Líofa i
nGaeilge. Ach toisc gur bhain Fine Gael a stá-
das den Ghaeilge sa chóras riaracháin i
1973/75, tráth ar chuir siad dreasaithe áirithe
deonacha ina áit sin, níl ach 1.5% d’fhoireann
na Roinne in ann seirbhís a chur ar fáil trí
Ghaeilge anois. Seo sa Roinn Oideachais agus
Scileanna, an ghníomhaireacht chultúir is
cumhachtaí dá bhfuil ag an stát, ina bhfuil, is
dócha, foireann ar ardchéim oideachais. 

Is ar éigean a chothaíonn an toradh seo
muinín i moladh Fhine Gael go n-isleofaí stá-
das na Gaeilge sa chóras oideachais dara leib-
héal. 

Is sinne,
Pádraig Mac Fhearghusa, uachtarán Chon-

radh na Gaeilge

Dáithí Mac Cárthaigh, iar-uachtarán
Séagh Mac Siúrdáin, iar-uachtarán
Tomás Mac Ruairí, iar-uachtarán
Gearóid Ó Cairealláin, iar-uachtarán
Áine De Baróid, iar-uachtarán
Íte Ní Chionnaith, iar-uachtarán
Albert Fry, iar-uachtarán
Pádraig Ó Snodaigh, iar-uachtarán
Maolsheachlainn Ó Caollaí, iar-uachtarán
Cathal Ó Feinneadha, iar-uachtarán

Litir d’Enda
Enda, a chara,
Beatha agus sláínte! Tá go leor le moladh i
gclár toghcháin Fhine Gael mar gheall ar an
dianmhachnamh is léir atá déanta ar cheist
na Gaeilge. Tá sé soiléir gur leas na teanga atá
ar inchinn agat agus tú ag plé na ceiste go
poiblí. Creidim go mbeadh moltaí ar nós ‘An
Scála Náisiúnta Líofachta’ ina thacaíocht íon-
tach don Ghaeilge is don Ghaeilge.

Uaireannta áfach ní bhionn daoine ar
chomhthuiscint cad is leas na teanga ann.
Seo ceann de na h-uaireannta sin. Tá sé
soiléir nach bhfuil pobal na Gaeilge agus na
Gaeltachta tar éis tuiscint soiléir a fháil ar cad
go direach atá i gceist agat faoi dheireadh a
chur le Gaeilge mar ábhar éigeantach san Ard

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

BHÍ an Ghaeilge go mór chun tosaigh
san fheachtas toghchánaíochta seo
mar gheall ar sheasamh Fhine Gael
maidir leis an Ghaeilge a bheith
“roghnach” don Ardteist.

Spreag sé sin gníomhartha, agóidí,
cruinnithe, fearg, díomá agus iontas. 

Ba dhearfach an rud é go raibh ceist
na teanga chun tosaigh agus go raibh

na mílte spreagtha chun gnímh.  Ní
ceart go mbeadh aon eagla ar na Gaeil
roimh dhíospóireacht agus roimh
réasún, cé gur beag de sin a bhíonn i
mbéil go leor atá ar son an Ghall-
daithe agus i gcoinne na Gaeilge.

Beag beann ar an toradh, leanfaidh
sé sin ar aghaidh agus is léir go raibh
an-tionchar ag daoine nár aontaigh le

polasaithe Fhine Gael i leith na
Gaeilge ar an pholaitíocht ar fad.

Go maire an láidreacht sin. 
Ar ndóigh, ní hí ceist na Gaeilge an

cloch is mó ar phaidrín mhuintir na
hÉireann ná armhúintir na Gaeltach-
ta fiú sa toghchán seo. 

Tá go leor ceisteanna tábhachtacha
i gceist agus is é cúrsaí eacna-

maíochta an cheist is mó acu sin.
Níl aon seasamh ag Gaelscéal faoi

cén páirtí ar cheart do dhaoine
tacaíocht a thabhairt dó ach ba
cheart, má tá muid ag iarraidh go
mairfidh cultúr na nGael in Éirinn, ár
vótaí a chaitheamh ar chaoi a bheadh
chun sochar na Gaeilge seachas a
mhalairt. 

Caitear na vótaí 
“AN té nach gcaitheann vóta, cail-
leann sé an ceart chun gearán a
dhéanamh,” b’shin ráiteas ón Urra-
mach Jessie Jackson agus é ag caint
ar RTÉ a haon an tseachtain seo
caite. 

Bhí an ceart ar fad aige.
In Éirinn, ní ghlacann an daon-

lathas mórán iarrachta don chuid is
mó againn. D’ainneoin sin, rogh-
naíonn cuid mhaith daoine gan vóta
a chaitheamh.

Sin ceart daonlathach s’acu, ach an
té a roghnaíonn chun fanacht sa
bhaile, roghnaíonn sé an status quo,
roghnaíonn sé fanacht ina thost agus
cailleann sé a ghlór.

Ní fiú gearán agus do sheans chun
ionchur a bheith agat caillte agat. 

Tá rogha ann, tá páirtí de gach
chineál ar fáil in Éirinn agus sa mhul-
lach air sin tá neamhspleáigh de gach
tuairim againn. 

Is féidir linn vótáil do dhaoine ar an

eite chlé, ar dheis, náisiúnach, frith-
náisiúnach, náisiúnta nó paróistiúil. 

Is féidir vótáil chun rudaí a athrú
nó chun iad a choinneáil mar an
gcéanna.  Sin ár rogha.

Tá an tsaoirse sin againn a bhuíoch
do dhaoine a chuaigh romhainn a
throid do na cearta sin agus a fuair
bás do na cearta sin.

Cinnte, má tá tuairimí agat nach
bhfuil ag mórán eile, ní dócha go
dtoghfar an té a dtugann tú vóta dó /

di nó go mbeidh an duine sin mar
chuid den rialtas ach sin an daon-
lathas.

Muna vótálann tú, ní féidir aon
athrú, is féidir a bheith ag gearáin ach
seo do sheans gníomh a dhéanamh,
glac leis.

Agus daoine ag fáil bháis sa Libia ar
son an chirt chun an rialtais ata i
gceannas orthu a athrú ba cheart
dúinn a bheith dáiríre faoinár gcear-
ta daonlathacha. 

An Ghaeilge #1

Réabhlóid cheoil ag teastáil go géar
Tá an ceol ar na rudaí is 

bunúsaí dá bhfuil againn 
mar chine daonna.

Ar chloisteáil port beoga 
dúinn, bogann ár gcosa agus 
cuirtear fonn damhsa orainn.

Nuair a chluinimid amhrán nár 
chuala muid le fada, glactar siar 
sinn chuig an am ar éist muid leis 
den chéad uair.

Filleann na mothúcháin agus 
filleann na cuimhní.

Agus muid ag iarraidh 
ceiliúradh a dhéanamh, nó 
collaíocht, nó comhbhrón, 
cuidíonn ceol linn an t-atmaisféar 
cuí a chruthú.

Tá an ceol, agus a mbaineann 
leis, chomh lárnach sin d’eispéiris 
éagsúla an tsaoil go bhfuil sé ar na 
sainchomharthaí is suntasaí atá 

againn mar dhaoine.
Gné eile an-suntasach faoin 

cheol ná go gcuireann sé ar ár 
gcumas ár bhféiniúlacht féin 
a léiriú ar bhealach follasach 
dathannach. Is féidir le ceol 
daoine a nascadh lena ndúchás 
féin agus, ag an am céanna, a chur 
in iúl don domhan mór gur ann 
do chultúr ar leith, agus go bhfuil 
beocht ann.

Mar sin, tá cumhacht leis an 
cheol. An-chumhacht.

Thuig rialtas na Tuirce sin go 
rímhaith nuair a rialaigh siad sna 
1980í go raibh sé míldhleathach 
ceol Coirdíneach a thaifeadadh nó 
a sheinm agus thuig an Faisistí 
Franco sin fosta nuair a chuir sé 
cosc iomlán ar cheol Bascaise agus 
Catalóinise le linn a réimis.

Agus is mar gheall ar an 
tuiscint sin ar chumhacht 
an cheoil a bhfuil na pobail 
thuasluaite sin anois ag déanamh 
a seacht ndíchill a gceol féin, ceol 
comhaimseartha ach go háirithe, 
a chur chun cinn go láidir mar 
chomhartha ar a n-oidhreacht 
shaibhir agus, níos tábhachtaí 
b’fhéidir, mar chomhartha ar an 
todhchaí gheal atá á cruthú acu.

Is iomaí beart atá á dhéanamh 
againn féin, pobal na Gaeilge, 
chun todhchaí níos gile a bhaint 
amach dár gcultúr agus dár 
dteanga ach, i bhfianaise an ratha 
atá ar ghluaiseachtaí teangacha 
eile, ba cheart dúinn i bhfad ní ba 
mhó airde a chur ar chumhacht 
sin an cheoil.

Tá an-dul chun cinn déanta 

againn thar na blianta ó thaobh 
nuacheoil inár dteanga féin de - ó 
Na Fíréin, Bréag agus Kíla go dtí 
na nuaghrúpaí mar Mo Hat Mo 
Gheansaí, sár-imeachtaí cosúil 
leis an Chabaret Craiceáilte 7 
Puball Gaeilge Electric Picnic agus 
na halbaim CEOL ar a mbíonn 
mórbhannaí ar nós The Coronas 
(ar clé) - ach tá brú eile de dhíth.

Ní mor dúinn an oiread 
spreagtha agus is féidir a 
thabhairt do Ghaeil óga na tíre dul 
i mbun ceoil agus ní mór dúinn 
ardáin mhóra a thabhairt dóibh.

Go dtí go dtarlaíonn sé sin 
tá muid ag déanamh faillí ar 
chumhacht an cheoil, agus ar an 
réabhlóid istigh ann. 

scáileán
Thiar sa Sahára

An Túinéis. An 
Éigipt. An Libia. 
Maracó.

Tá ainmneacha na 
dtíortha seo go mór i mbéal 
an phobail i láthair na 
huaire, spotsolas na meán 
domhanda ag díriú isteach 
ar na hathruithe atá ag tarlú 
iontu de bharr iarrachtaí na 
cosmhuintire éirí amach in 
éadan a réimeas lochtach 
chun cothromas agus cearta 
a éileamh.

Is mór an spreagadh 
atá tugtha ag muintir na 
stát seo do thíortha eile atá 
ag fulaingt faoi lámh láidir 
agus nach raibh an miseach 
iontu labhairt amach go dtí 
seo, ach tá pobal áirithe i 
dtuaisceart na hAfraice atá i 
mbun streachailte le fada an 
lá, cé nach mbeadh a fhios 
sin agat agus cónaí ort sa 
chuid seo den Eoraip, nó ag 
leanúint na meán Béarla ar 
aon nós.

Le breis agus 35 bliain 
anuas tá feachtas ar siúl 
ag an Saharawi, muintir 
an tSahára Thiar, chun 
neamhspleáchas a bhaint 
amach ó Mharacó, a ghlac 
seilbh ar an dúiche in 
1975 nuair a d’imigh na 
Spáinnigh i ndiaidh dóibh 
bheith i gceannas ann ó 
dheireadh an 19ú Céad.

Bunaíodh ‘Poblacht 
Dhaonlathach Arabach an 
tSahára’ le cur i gcoinne 
éilimh na Maracach ar an 
talamh ach thar na blianta 
díbríodh na mílte teifeach 
Saharawi ón dúiche agus 
cáintear Maracó go minic 
mar gheall ar chearta 
daonna phobal an tSahára a 
shárú go fóill.

Tháinig an t-aighneas 
chun cinn arís i mí na 
Samhna anuraidh nuair a 
mharaigh fórsaí Maracacha 
roinnt teifeach i gcampa 
i dtuaisceart na tíre agus 
tá cainteanna idir an dá 
ghrúpa i ndúsháinn ó shin.

Ach cé go bhfuil 
muintir an tSahára Thiar 
ag maireachtáil faoi na 
coinníollacha seo le fada, 
níl aon laghdú tagtha ar a 
misneach, ná baol air.

Léiriú amháin ar an dúil 
atá ag an Saharawi leanúint 
ar aghaidh lena gcúis agus 
a scéal a scaipeadh leis an 
domhan mór ná an Fhéile 

Idirnáisiúnta Scannán 
a eagraíonn siad gach 
bliain faoi ghrian láidir an 
ghaineamhlaigh.

An t-aon fhéile scannán 
ar domhan le bheith á 
reáchtáil i gcampa teifeach 
(cuirtear ar siúl é i gcampa 
thar an teorainn san 
Ailgéir), seo an t-ochtú 
bliain de Festival de Cine del 

Sahara, nó FiSahara, ar chuir 
scannánóirí ón Spáinn é ar 
bun chun aird a tharraingt 
ar chás an 180,000 duine a 
raibh orthu éalú óna n-áit 
dhúchais.

I bhféile na bliana seo, 
a bheas ar siúl idir 2-8 de 
mhí na Bealtaine, beidh 
scannáin ar nós Desert 

Flower, El Baile de la 

Victoria, Le Petit Nicolas, 

Tiempo de Leyenda agus 
To Shoot an Elephant, 
a díríonn ar ionsaithe 
Iosrael ar mhuintir Gaza 
ag deireadh 2008, mar 
aon le cúpla saothar ón 
Afraic Theas mar atá White 

Wedding agus Manuscripts 

of Timbuktu.
Ní hamháin go dtugann 

an fhéile deis as an ghnáth 
do theifigh Saharawi 
scannáin ardchaighdeáin a 
fheiceáil ar an scáileán mór, 
ach tá oideachas lárnach sna 
himeachtaí chomh maith le 
ceardlanna scannánaíochta 
ar siúl do dhaoine fásta agus 
do dhaoine óga araon.

I measc na 
mbuaicphointí eile tá turais 
agus ceolchoirmeacha i 
lár an fhásaigh agus rás 
clúiteach na gcamall, ar 
bhain Javier Bardem an-sult 
as nuair a thug sé cuairt ar 
an fhéile cúpla bliain ó shin.

Agus ó tharla go bhfuil 
an rás sin luaite anois, 
bronntar Camall Bán ar an 
scannán is fearr san fhéile, 
cé gur féidir an t-ainmhí 
féin a mhalartú le haghaidh 
deilbhe de chamall sula 
dtéann tú ar ais ar an 
eitleán...

Mar sin ó thaobh na 
cúise taobh thiar de, an 
tsuímh agus na duaise is 
fearr riamh, bheadh ag 
bua ag féile scannán an 
Saharawi ar Cannes aon lá 
den tseachtain!

beatha
Rúin na hAthbhliana,
an gclaíonn tusa leo ?

dhá mhí ó shin thug Cillian de búrca 
faoi chúpla dea-rún don bhliain 
amach romhainn. insíonn sé dúinn 
conas atá ag éirí leis...

Baile Átha Cliath Thuaidh (4): An
éireoidh le Trevor Sargent (Glas) dul ar ais sa
Dáil? 

Baile Átha Cliath Thuaidh-Lár (3): An
éireoidh le Naoise Ó Muirí  (FG) suíochán
Seán Haughey (FF) a bhaint uaidh?

An Cabhán – Muimhneachán (5): An
mbeidh Kathryn Reilly (SF) in ann an dara
suíochán a thógáil do Shinn Féin? 

Ceatharlach – Cill Chainnigh (5): An
mbeidh an Lucht Oibre nó Sinn Féin in ann
suíochán Mary White (Glas) a thógáil?

Ciarraí Theas (3): An mbeidh Michael
Healy-Rae (Nspl) in ann an suíochán
neamhspleách a choinneáil sa gclann nó an
mbeidh sé ag Tom Fleming (Nspl)? 

Ciarraí Thuaidh – Luimneach Thiar (3):
An mbeidh Arthur Spring (LO) ag tógáil ar
ais an tsuíocháin a bhain Martin Ferris (SF)
óna uncail in 2002? 

Cill Dara Theas (3): An bhféadfadh Seán Ó
Fearghail (FF) agus Seán Power (FF) an dá
shuíochán atá ag Fianna Fáil a chailliúint? 

Cill Dara Thuaidh (4): An bhfuil seans ag
Fine Gael dhá shuíochán a thógáil anseo
agus an mbeidh Fianna Fáil fágtha folamh? 

Cill Mhantáin (5): An mbeidh Stephen
Donnelly (Nspl) in ann suíochán a thógáil
anseo nó an mbeidh Fine Gael in ann 3
shuíochán a thógáil?

An Clár (4): An dtógfaidh Michael McNa-
mara (LO) suíochán don Lucht Oibre agus
an mbeidh a dhóthain tacaíochta ag James
Breen (Nspl) chun an suíochán a chaill sé in
2007 a fháil ar ais?

Corcaigh Theas-Lár (5): An mbeidh
Micheál Martin (FF) in ann dhá shuíochán a
fháil as cúig cinn nó an mbeidh péire ag an
Lucht Oibre?

Corcaigh Thiar Theas (3): An mbeidh aon
suíochán ag Fianna Fáil an babhta seo?

Corcaigh Thiar Thuaidh (3): Cé mar a
éireoidh le Martin Coughlan (LO) nó an
dtógfaidh Fine Gael dhá shuíochán?

Corcaigh Thoir (4): An mbeidh Kevin
O’Keefe (FF) in ann suíochán a athar Ned a
choinneáil? 

Corcaigh Thuaidh-Lár (4): An mbeidh
Billy Kelliher (FF) in ann suíochán a choin-
neáil dá pháirtí i gcathair an cheannaire
nua?

Dún Laoghaire (4): Cé acu den bheirt Aire
Rialtais, Mary Hanafin (FF) nó Barry
Andrews (FF) a chaillfeas amach agus an
mbeidh Richard Boyd-Barrett (ULA) sa
chéad Dáil eile?

Dún na nGall Thiar Theas (3): An bhféad-
fadh Thomas Pringle (Nspl) a suíochán a
bhaint den Tánaiste Mary Coughlan (FF)?  

Dún na nGall Thoir  Thuaidh (3): An
dtoghfar Pádraig Mac Lochlainn (SF) an
babhta seo?

Gaillimh Thiar (5): An mbeidh Derek
Nolan (LO) in ann suíochán Michael D. a
choinneáil don Lucht Oibre agus cé mar a
dhéanfas Catherine Connolly (Nspl)?

Gaillimh Thoir (4): An dtógfaidh an Lucht
Oibre suíochán den chéad uair sa
Dáilcheantar seo nó an é Seán Canny (Nspl)
a thógfaidh an ceathrú suíochán?

Laois – Uíbh Fhailí (5): An mbeidh Fianna
Fáil in ann dhá shuíochán a choinneáil
anseo agus an dtógfaidh Brian Stanley (SF)
suíochán do Shinn Féin?

An Longphort – An Iarmhí (4): An gcoin-
neoidh Mary O’Rourke (FF) a suíochán?

Lú (5): An mbeidh Gerry Adams (SF) ar
bharr an chomhairimh?

Loch Garman (5): An mbeidh Fine Gael in
ann 3 shuíochán a fháisceadh as an
Dáilcheantar seo agus cé mar a dhéanfas an
forbróir Mick Wallace (Nspl)? 

Luimneach - Cathair (4): An dtoghfar
Willie O’Dea (FF) ar an gcéad
chomhaireamh, mar a thoghtar de ghnáth?

Luimneach - Contae (3): An bhfuil aon
seans ag James Heffernan (LO) ar shuíochán
anseo?

Maigh Eo (5): An éireoidh le Fine Gael cei-
thre shuíochán a fháil?

An Mhí Thiar (3): An féidir leis an eite chlé
suíochán a phiocadh suas anseo, idir Peadar
Tóibín (SF) agus Jenny McHugh (LO)?

An Mhí Thoir (3): An mbeidh an
Seanadóir Doiminic Halligan (LO) ag fil-
leadh ar Theach Laighean mar Theachta
Dála?

Port Láirge (4): An dtógfaidh John Halli-
gan (Nspl) nó David Cullinane (SF) suíochán
don eite chlé? 

Ros Comáin – Liatroim Theas (3): An
dtoghfar Ming ‘the Merciless’ Flanagan
(Nspl)?

Sligeach – Liatroim Thuaidh (3): An mbei-
dh Teachta Dála ó Liatroim sa 31ú Dáil, mar
ní raibh sa 30ú Dáil?

Tiobraid Árann Theas (3): An dtoghfar
Mattie McGrath (Nspl) arís?

Tiobraid Árann Thuaidh (3): An mbeidh
an Feisire de Pharlaimint na hEorpa Alan
Kelly (LO) in ann suíochán a bhaint ó
Mháire Hoctor (FF)?

Má bhíonn sibh ag leanacht an chomhairimh
ar Raidió na Gaeltachta, Dé Sathairn nó Dé
Domhnaigh, bainigí sásamh as!

Beidh gaelsceal.ie beo Dé Sathairn le
tuairisceoirí Gaelscéal ag tuairisciú ó Thrá Lí, ó
Thír Chonaill agus ó Chathair na Gaillimhe. 

An bhfuil do theachsa
inslithe agat?
Agus tionscal na tógála faoi lag trá, tá togra rialtais amháin a thug faoiseamh de shaghas
éigin don earnáil sin le dhá bhliain anuas. Sin í an Scéim Chaomhnaithe Fuinnimh 
Teaghlaigh a d’fhógair an tAire Fuinnimh Éamonn Ryan, mí Mhárta na bliana 2009.
Le Conn Ó Muineacháin 

Tá a fhios ag gach glasach
maith nach fiú a bheith ag
caint ar fhuinneamh a fháil
ó fhoinsí inathnuaite má tá
an fuinneamh céanna á

chur amú i bhfoirgintí agus i meaisíní
mí-éifeachtacha.

Is é an tÚdarás um Fuinneamh
Inmharthana (SEAI) atá i mbun riaradh
na scéime seo agus ó fógraíodh é an
chéad lá tá breis agus 2700 con-
raitheoir cláraithe leis an scéim agus,
dar leis an Roinn Fuinnimh, breis agus
5000 duine fostaithe dá bharr.

Agus tá éirithe thar barr leis an scéim
ó thaobh éileamh an phobail de.
Próiseálann an SEAI breis agus 1000
iarratas gach seachtain faoin scéim
agus tá breis agus 80,000 teach feabh-
saithe faoin scéim go dtí seo.

Ach, a deir tú, tá mo theachsa
inslithe cheana féin nach bhfuil?

Seans maith go bhfuil. Go deimhin,
d’fhéadfadh go bhfuair tú deontas sna
80í nó sna 90í chun an obair a
dhéanamh. Ach ní chiallaíonn sé sin go
bhfuil do theach inslithe de réir na
gcaighdeán a nglactar leo sa lá atá
inniu ann.

Mar shampla, d’fhéadfadh go bhfuil
100mm ábhar inslithe san áiléar agat.
Ach is é 300mm, (1 troigh) an tiubhas a
mholtar sa chaighdeán nua.

Faoin scéim atá i bhfeidhm faoi
láthair, tá deontais ar fáil don áiléar, do
na fallaí agus chun an córas téimh a
uasghrádú.

Is í an rogha is coitianta atá á
déanamh ag daoine ná an ceann is
saoire: an t-áiléar agus na fallaí a insliú.
Tá €250 ar fáil mar dheontas don áiléar
agus €400 mar dheontas chun insliú a
dhéanamh ar fhalla cuasach. Is é €500
an deontas is ísle is féidir a iarraidh,
mar sin is é seo an méid is lú oibre is
féidir a dhéanamh chun an deontas a
fháil.

I gcás seantithe nach bhfuil cuas sna
fallaí acu, tá dhá rogha eile chun na fal-
laí a insliú: tirimlíneáil ar an taobh
istigh de na fallaí, nó insliú seachtrach
ar an taobh amuigh. Tá costas mór ag

baint leis an dá rogha seo agus deon-
tais dá réir: €2500 don tirimlíneáil agus
€4000 don insliú seachtrach.

Ach má tá cuas sa bhalla, bíodh sé
folamh nó clár inslithe istigh ann
cheana féin, is furasta é a líonadh le
hábhar inslithe.

Druileáiltear na poill, 22mm ar thras-
tomhas agus thart ar 0.6m óna chéile.
Ansin séidtear na cloichíní beaga
éadroma isteach sa bhfalla, chomh
maith le hábhar greamaitheach a
choimeádfaidh socair daingean iad sa
chuas. Má tá foireann a dhóthain ag an
gconraitheoir is féidir an t-áiléar a
dhéanamh ag an am céanna agus
beidh an obair ar fad críochnaithe in
aon lá amháin.

Braitheann an costas ar an teach,
agus ar an gconraitheoir. Do ghnáth-
theach d’fhéadfadh an praghas a bhei-
th idir €1000 agus €2500 le haghaidh

dín agus fallaí, agus is fiú go mór
praghas a lorg ó níos mó ná comhlacht
amháin.

Tá na comhlachtaí sásta meastachán
saor in aisce a thabhairt ar an obair
roimh ré, agus beidh comhairle mhaith
acu chomh maith. Molann siad cuairt a
thabhairt ar shuíomh idirlín an Údaráis
um Fuinneamh Inmharthana ag
seai.ie/hes. Is ann atá an t-eolas ar fad
faoin scéim agus liosta na gcon-
raitheoirí go léir atá cláraithe leis an
SEAI. Tá sé ríthábhachtach a chinntiú
roimh ré go bhfuil do chonraitheoir ar
an liosta sin. Mura bhfuil, ní féidir an
deontas a íoc leat.

Rud eile atá riachtanach ná teastas
rátála fuinnimh, nó BER. I dtosach na
scéime, bhíodh péire acu sin ag teast-
áil: ceann roimh ré, agus ceann i ndi-
aidh na hoibre. Ach anois níl ach an
dara ceann ag teastáil. Cosnaíonn sé
thart ar €100 - €200 an suirbhé seo a
fháil ó dhuine atá cáilithe ach tá deon-
tas €100 ar fáil dó sin chomh maith.

Ní foláir na conraitheoirí a íoc ar
dtús, agus an lucht an BER, sular féidir
cur isteach ar an deontas, rud a thó-
gann idir 4 agus 6 seachtaine. Mar sin,
do ghnáth-theach, má íocann tú,
b’fhéidir, €2000 ar insliú fallaí agus
dín, agus BER san áireamh, ba chóir go
bhfaighfeá cúiteamh €400 + €250 +
€100 = €750 ar ais ón SEAI i ndeireadh
na dála.

Ach is ar do bhille a fheicfidh tú an
tairbhe i gceart. Agus praghas an bhre-
osla níos airde ná riamh, meastar go
bhféadfaí 40% a shábháil ar an meán
ar chostais téimh, gan trácht ar an
tairbhe timpeallachta.

Is féidir dul níos faide. Mar shampla,
tá deontas suas le €700 ar fáil le
haghaidh uasghrádú ar an gcóras
téimh. Agus más obair mhór atá i
gceist, d’fhógair Banc na hÉireann
iasacht nua ‘Green Equity Release’ an
tseachtain seo caite, le haghaidh tion-
scnaimh a chosnóidh níos mó ná
€5000.

Is údar dóchais ann féin é banc Éire-
annach a fheiscint ag tabhairt iasach-
taí.

Céard é réiteach fhadhb 
na scáil-eastát?
Treasa Bhreathnach 

TÁ maoiniú de €5 mhilliún euro
curtha ar leataobh ag an rialtas chun
teacht i gcabhair ar na Comhairleoirí
Contae le dul i ngleic le fadhb na scáil-
eastát (ghost estates) sa tír. D’aithin
tuarascáil le déanaí go raibh 348 east-
át a bhí tréigthe ag forbróirí agus a bhí
dainséarach nó a raibh obair phráin-
neach ag teastáil uathu. Tá siad ag
moladh go ndéanfaí rud éigin
láithreach leis an 348 eastát seo a
bhfuil níos mó ná leath na dtithe
iontu folamh. Bunaíodh an grúpa
comhairliúcháin ‘Unfinished Hous-
ing Developments’ i mí na Samhna
seo caite agus tugadh ordú dóibh
plean a chur le chéile chun bealach a
fháil chun na heastáit chéanna a
chríochnú nó réiteach fhadhb na
scáil-eastát a fháil. Tá ceisteanna
áirithe dainséaracha ag baint leis na
heastáit seo mar dhúnphoill (man-
holes) atá fágtha ar oscailt agus
foirgnimh a d’fhéadfadh a bheidh
neamhsheasmhach.  

Mar sin céard é réiteach na faidhbe?
An bhfuil orainn na scáil-eastáit seo a
leagan agus má dhéanann muid a lei-
théid, cén tionchar a bheidh aige sin
ar ár dtimpeallacht? Síleann Sadhbh
Ní Hógáin, saineolaí ar an ailtireacht
in-athnuaite, go gcaithfidh muid
breathnú ar gach eastát mar chás
aonarach. “Caithfidh muid staidéar a
dhéanamh ar ‘chuile scáileastát. Ní
féidir linn a rá go gcaithfidh muid
‘chuile cheann a leagan nó ‘chuile
cheann a chríochnú. Is obair ollmhór
a bheadh i gceist, ach is rud maith é
sin, tá a lán saineolaithe as obair
anois, agus is féidir linn an deis seo a
úsáid chun go mbeidh muid ábalta an
caighdeán tithíochta a fheabhsú.  Má
leagann muid roinnt de na heastáit
beidh muid in ann an t-ábhar a
athúsáid agus má chríochnaíonn
muid roinnt acu caithfidh muid
roghanna a dhéanamh i dtéarmaí
sóisialta, eacnamaíochta agus tim-
peallachta. D’fhéadfaí suirbhé car-
bóin a dhéanamh chun comparáid a
dhéanamh idir na scáil-eastáit agus
cinneadh a dhéanamh iad a
chríochnú nó iad a leagan. Cén rogha
a chosnaíonn an méid is mó i dtéar-
maí eacnamaíochta, i dtéamaí car-
bóin nó i dtéarmaí astuithe gáis, agus
i dtéarmaí sóisialta chomh maith.  Ní
fiú scáil-eastáit a chríochnú i gceantar
nach bhfuil duine ar bith ag iarraidh

cónaí ann. Tá cúpla polaiteoir ag rá go
bhféadfadh muid iad a úsáid mar
thithíocht shóisialta ach níl daoine ag
iarraidh cónaí in áit faoin tuath gan
siopaí, iompar poiblí, seirbhísí ná
pobal lárnach. Ní féidir daoine a thab-
hairt ón gcathair ina bhfuil siad ina
gcónaí go scáil-eastáit mar seo,” a deir
Sadhbh. 

As an 348 scáil-eastát atá dain-
séarach don phobal tá contaetha
áirithe a bhfuil níos mó acu lonnaithe
iontu ná contaetha eile.  Is iad na con-
taetha leis an méid is mó scáil-eastát
ná: Corcaigh 52 scáil-eastát; an Cab-
hán 34 scáil-eastát; Liatroim 13 scáil-
eastát; agus cathair Bhaile Átha Cliath
12 scáil-eastát. Faoin chiste nua de €5
mhilliún euro, beidh timpeall
€14,000 ar fáil do gach scáil-eastát.
Cé nach bhfuil an chosúlacht ann go
mbeidh an dóthain airgid ann chun
déileáil leis an fhadhb, an bhfuil aon
bhealach gur féidir linn a chinntiú

nach dtarlóidh an cineál faidhbe seo
arís?  

Tá fadhb leanúnach in Éirinn leis
an gcaighdeán tógála ach an bhfuil
aon bharúil againn faoi chúrsaí tim-
peallachta sna scáil-eastáit seo?  Deir
Sadhbh, ““Deirtear go bhfuil na tithe
sna heastáit ar fad ar an ngrád céan-
na, ach chomh minic lena mhalairt ní
bhíonn sé sin fíor.  Le 10 nó 15 bliain
anuas, ní raibh aon smaoineamh á
dhéanamh faoin timpeallacht leis na
tithe a tógadh le linn an Tíogair
Cheiltigh nó an ‘boom’ eacna-
maíochta.  Bhí béim ar thithíocht
shaor, ach an rud atá ag teastáil uainn
in Éirinn ná rialacha níos daingne.
Chomh maith leis sin, caithfidh go
bhfuil duine éigin freagrach as céard
atá ag tarlú le linn na tógála.  Teast-
aíonn rialacháin tithíochta agus
duine éigin chun súil a choinneáil ar
an tógáil, go mbeadh duine éigin,
innealtóir nó ailtire ag dul chuig an

suíomh chun cinntiú nach bhfuil an
tógálaí ag rá go bhfuil siad ag baint
úsáide as ábhar éigin agus ansin
ábhar difriúil atá níos saoire a úsáid.”
Is léir nach bhfuil aon toradh ar an
bhfadhb nach gcruthóidh a chuid
fadhbanna féin.  

Deir Sadhbh, “Tá athrú ag teacht
leis na rialacháin tógála, agus beidh
ailtire nó innealtóir ag teastáil chun
‘sign-off’ a dhéanamh ar an bhfor-
bairt agus an foirgneamh.  Cé gur rud
maith é seo, tagann sé lena chuid fad-
hbanna féin, cur amú airgid agus an
paper trail a bheadh i gceist leis.  Ach,
caithfidh muid cinntiú go bhfuil
cothromaíocht tógála ann sa tod-
hchaí.” 

Is as Baile Átha Cliath ó dhúchas í
Sadhbh Ní Hógáin a rinne céim san
innealtóireacht i gColáiste na
Tríonóide agus máistreacht san
ailtireacht inbhuanaithe sa Bhreatain
Bheag.  

As an 348 scáil-eastát atá
dainséarach don phobal tá
contaetha áirithe a bhfuil
níos mó acu lonnaithe
iontu ná contaetha eile.  Is
iad na contaetha leis an
méid is mó scáil-eastát ná:
Corcaigh 52 scáil-eastát;
an Cabhán 34 scáil-eastát;
Liatroim 13 scáil-eastát;
agus cathair Bhaile Átha
Cliath 12 scáil-eastát.

Tonnta Gaeilge thíos i bPort Láirge
“ Bímse i gcónaí ag iarraidh triail a bhaint as rudaí nua. Más féidir an timpeallacht agus ár dteanga
dhúchais a úsáid i dteannta a chéile, sin rud iontach ar fad. Caithfimid an bhratach nua a eitilt. Tá go
leor oibre i gceist ach tá suim agam ann agus bainim sult as” : Billy Butler, Freedom Surf School

Meadhbh Ní Eadhra

Tá Billy Butler, an fear a
thug Freedom Surf School i
bPort Láirge ar an saol, ag
plé leis an tonnmhar-
caíocht ar feadh os cionn

tríocha bliain. Bhíodh sé mar bhainis-
teoir ar an gclub tonnmharcaíochta
áitiúil agus tá an-chuid ama caite aige
timpeall ar an saghas gnó seo. Bhíodh
a shiopa tonnmharcaíochta féin aige
freisin. Thart ar sé bliana ó shin,
shocraigh sé an scoil tonnmhar-
caíochta seo a oscailt, Freedom Surf
School, i bPort Láirge. 

“D’fhág mé gach rud eile a bhí ar
bun agam. Bhí páistí óga agam den
chéad uair agus bhí an t-am ceart
chun é a dhéanamh,” ar sé.

Ocht mí dhéag ó shin, siar i mí
Mheán Fómhair 2009, bheartaigh
Billy agus a chomhghleacaithe san
ionad, go dtosódh siad ag cur cúrsaí
agus imeachtaí ar fáil trí mheán na
Gaeilge. 

Tá Seachtain na Gaeilge ag tean-
nadh linn agus mar chuid de seo
beidh deireadh seachtaine iomlán de
ghníomhaíochtaí Gaeilge á reáchtáil
san ionad, ón 11 go 13 Márta.

“Tagann go leor daltaí scoile
chugainn agus iad ag iarraidh a bhei-
th ag foghlaim trí Ghaeilge, go
háirithe daltaí san idirbhliain,” a deir
Billy. “Foghlaimíonn muid uathu
agus foghlaimíonn siad uainn
freisin.”

Cúrsaí dátheangacha a bhíonn i
gceist den chuid is mó, mar tá sé
fíorthábhachtach go dtuigfidh gach
duine an rud a deireann na tea-
gascóirí leo.

“Tá sé riachtanach go mbeidh
cumarsáid mhaith eadrainn agus go
dtuigfidh gach dalta an rud a deire-
ann muid leo. Baineann sé le cúrsaí
sábháilteachta i ndáiríre,” a deir Billy.

Tá an t-ionad ag fáil freagairt an-
dearfach agus an-dóchasach ar na
cúrsaí Gaeilge.

“Is breá leis na páistí gur féidir leo
rud spraíúil cosúil leis an tonnmhar-
caíocht a fhoghlaim trí Ghaeilge,” arsa
Billy. “Chomh maith leis sin, tá an-
suim ag múinteoirí sna cúrsaí seo, go

háirithe mar gheall ar an gcuraclam
nua Gaeilge agus an céatadán ard a
bheidh ag dul don scrúdú cainte.”

Tá Billy den tuairim go bhfuil níos
mó daoine ag teacht chucu anois mar
gheall ar an nGaeilge.

“Is cinnte go bhfuil sé seo ag cuidiú
leis an ghnó,” ar sé. “Táimid ag iar-
raidh caidreamh a chothú leis na
scoileanna áitiúla agus tá sin déanta
againn cheana féin le cuid acu, mar
shampla Scoil Phóil sa bhaile.”

Tá an-dúil ag Billy sa Ghaeilge, ach
cad faoi na teagascóirí eile san ionad?

“Tá múinteoir Gaeilge ag obair linn
agus cainteoir líofa Gaeilge. Tá
Gaeilge ag mo mhac agus ag m’iníon
freisin agus táimid go léir ar aon tuair-
im go bhfuil an Ghaeilge ag cur go
mór leis an obair atá á dhéanamh
againn. Ba mhaith linn go mbeadh
deis ag daltaí ó Ghaelcholáistí nó
scoileanna Béarla teacht chugainn ar
thaithí oibre agus taithí a fháil linn,”
ar sé. 

I measc na n-imeachtaí Gaeilge a
bhíonn ar siúl san ionad tá tonnmhar-
caíocht, ‘blokarting’ (tonnmhar-
caíocht ar an talamh), dúshláin
foirne, siúlóidí éiceolaíochta, agus go
leor eile. 

I rith an tsamhraidh, bíonn Campaí
Samhraidh trí Ghaeilge ar siúl do
dhaoine óga.

“Bímse i gcónaí ag iarraidh triail a
bhaint as rudaí nua,” a deir Billy. “Más
féidir an timpeallacht agus ár dteanga
dhúchais a úsáid i dteannta a chéile,
sin rud iontach ar fad. Caithfimid an
bhratach nua a eitilt. Tá go leor oibre i
gceist ach tá suim agam ann agus

bainim sult as.”
Tá Scoil Tonnmharcaíochta Free-

dom lonnaithe i dTrá Mhór thíos i
ndeisceart na tíre. Cuireann UISCE,
ionad den chineál céanna, cúrsaí agus
campaí samhraidh ar fáil do dhaoine
óga trí Ghaeilge freisin. 

“Tá sé go maith go bhfuil muid in
ann seirbhís den chineál céanna a
chur ar fáil thíos ó dheas,” a deir Billy.
“Táimid fós ag an staid fhorbartha
den togra seo ach táimid ag feabhsú i
gcónaí agus tá go leor tacaíocht
faighte againn cheana féin ó scoilean-
na, eagraíochtaí agus daoine aonair a
bhfuil spéis acu sa Ghaeilge agus sa
spórt uisce.”

Tá aithne fhorleathan ar an trá i
dTrá Mhór mar go bhfuil sé iontach
don tonnmharcaíocht agus tá líne
chósta álainn ann. Tá Gaeltacht na
Rinne sa cheantar céanna agus tá
cúpla Gaelscoil ann freisin chomh
maith le cinn eile i gCorcaigh, Tio-
braid Árann agus contaetha eile sa
chúige.  Chun tuilleadh eolais a fháil
is féidir dul go www.freedomsurf-
school.com nó glaoch a chur ar
0863914908. 



• 25GAELSCÉAL 
Dé hAoine, 25 Feabhra, 2011

8 FOLÚNTAIS

An bhfuil folúntas agat?
Tóg fógra le Gaelscéal, lascaine le fáil ar leathanach folúntais.

Déan teagmháil le Patricia ag 086–0234251 nó fograi@gaelsceal.ie

TAG: IRC73333
TUARASTAL:  
£48,527 - £62,407

ROINN: An Roinn Oideachais LÁTHAIR:  Obair ón bhaile lena n-áirítear a 
bheith ag taisteal ar fud Thuaisceart Éireann.

CIGIRE NUATHEANGACHA  
(GAEILGE) (GRÁD 6)

STÁTSEIRBHÍS 
Thuaisceart na hÉireann

Is Fostóir Comhionannas Deiseanna é Státseirbhís 
Thuaisceart Éireann.

IS AR BHONN FIÚNTAIS AMHÁIN A MHEASFAR GACH 
IARRATAS AR FHOSTAÍOCHT

D’fhéadfaí tuilleadh ceapachán a dhéanamh ón chomórtas seo má tharlaíonn sé go mbíonn poist fholmha i 
Státseirbhís Thuaisceart Éireann a mbíonn dualgais agus freagrachtaí comhchosúla acu.

Le foirm iarratais a fháil, mar aon le heolas níos mine, lena n-áirítear dualgais agus freagrachtaí an phoist, 
agus na critéir a úsáidfear le linn an phróisis earcaíochta agus roghnúcháin, scríobhtar, cuirtear ríomhphost 
chuig nó cuir fón ar HRConnect ag:

HRConnect, PO Box 1089, The Metro Building, 6-9 Donegall Square South, Béal Feirste, BT1 9EW.  
Guthán: 0800 1 300 330. Ríomhphost: recruitment@hrconnect.nigov.net

Moltar d’iarratasóirí iarratas a chur isteach ar líne ag an seoladh seo a leanas: www.nicsrecruitment.gov.uk 
Cuirtear fáilte roimh iarrataí le haghaidh iarratas cruachóipe, áfach, agus caithfear go cothrom le gach iarratas 
bíodh siad i bhfoirm chruachóipe nó ar líne.

Ní mór d’ainm, do sheoladh agus an uimhir thagartha IRC73333, a bheith san áireamh le gach iarratas.

Caithfear foirmeacha iarratais comhlánaithe a sheoladh ar ais le sinn a bhaint amach tráth nach déanaí 
ná 12:00 nóin (am na Ríochta Aontaithe) Dé hAoine 11ú Márta 2011.

www.nicsrecruitment.gov.uk

ná an gnáth
níos mó

Tá Bainisteoir á lorg ag Comharchumann Ionad Deirbhile Teo
chun dul i mbun cúraimí forbartha i gceantar feidhme an
chomharchumainn.
Beidh an té a cheapfar fostaithe ag Comharchumann Ionad
Deirbhile Teo agus lonnaithe in oifigí an chomharchumainn ar an
Eachléim.

An Post:
• Riaradh a dhéanamh ar an gComharchumann;
• Dul i gcomhairle leis na scairshealbhóirí maidir le 

forbairt an togra;
• Plean forbartha an Chomharchumainn a fheidhmiú;
• Déileáil le heagraíochtaí áitiúla pobail; 
• Tionscnaimh áitiúla a spreagadh agus a bhainistiú;
• Plé le forbairtí atá ar siúl sa cheantar;
• Bainistiú a dhéanamh ar thograí an chomhlachta;
• Tá cur chun cinn agus forbairt na Gaeilge lárnach 

i bhforbairtí an Chomharchumainn.

Cáilíochtaí:
Duine le taithí phraiticiúil agus cumas i riaradh gnó nó le taithí
mhargaíochta atá ag teastáil.  Bheadh cáilíocht tríú leibhéal in
ábhar gnó ina bhuntáiste.  

Ní foláir go mbeadh ar chumas an té a cheapfar dualgais an
phoist a chomhlíonadh trí mheán na Gaeilge.  Ní mór go mbeadh
scileanna eagrúcháin, cumarsáide, idirphearsanta agus
ríomhaireachta ag an té seo freisin.

Seoltar iarratais mar aon le CV roimh 4 Márta 2011 chuig:

An Bainisteoir Forbartha Pobail
Údarás na Gaeltachta

Na Forbacha, Co. na Gaillimhe
Teil: 091 503100 
Facs: 091 503101 

Rphost: eolas@udaras.ie

Comharchumann Ionad Deirbhile Teo, An Eachléim, Co. Mhaigh Eo

Folúntas Bainisteora

COISTE 
GAIRMOIDEACHAIS 

CHONTAE NA GAILLIMHE
Tá folúntais ag an gCoiste thuasainmnithe faoi láthair do phoist

Mhúinteoireachta Pháirtaimseartha Téarma Seasta.

Chun sonraí iomlána na bpost seo a fháil, téigh chuig ár suíomh
gréasáin www.countygalwayvec.com

Sínithe:  Seosamh Mac Donncha, Príomhoifigeach Feidhmiúcháin

www.oegaillimh.ie

Coláiste na hEolaíochta
LÉACHTÓIR (TÉARMA SOCRAITHE, PÁIRTAIMSEARTHA:
0.5) LE LUIBHEOLAÍOCHT AGUS PLANDEOLAÍOCHT 

Tuarastal: €36,230 (pro rata)

Spriocdháta: 5.00in an 25 Feabhra 2011

Sonraí / nós imeachta le haghaidh iarratas:

Tá tuilleadh eolais agus foirm iarratais don phost thuas ar fáil ó
láithreán gréasáin Acmhainní Daonna:
http://www.nuigalway.ie/vacancies

An Oifig Acmhainní Daonna, OÉ Gaillimh, Gaillimh.

T: 353 91 492151; R: hr@nuigalway.ie

Cuirtear fáilte roimh iarratais ar an bpost seo a leanas:

www.oegaillimh.ie

DÉAN AN OIDEACHAIS LEIGHIS
Téarma Socraithe Páirtaimseartha (.3)
(Ospidéal Ginearálta Mhaigh Eo, Caisleán an Bharraigh,
Co. Mhaigh Eo.) 

Tuarastal: €48,000 sa bhliain
Spriocdháta: 5.00in Dé hAoine 4 Márta 2011
Tá tuilleadh eolais ar an bpost thuas le fáil ar láithreán gréasáin na
hOifige Acmhainní Daonna:
http://www.nuigalway.ie/vacancies
An Oifig Acmhainní Daonna, OÉ Gaillimh, Gaillimh.
Teil. 353 91 492151; Facs 353 91 494523
Ríomhphost: hr@nuigalway.ie
Is fostóir comhionannas deiseanna í Ollscoil na hÉireann, Gaillimh.

Cuirtear fáilte roimh iarratais ar an bhfolúntas seo a leanas:

Cén áit a rachaidh muid ar
saoire i mbliana? 
Treasa Bhreathnach

Tá muid ar fad ag coinneáil
súile ar ár bpinginí ach ní
chiallaíonn sé sin nach
bhfuil sé ar intinn againn
dul ar saoire i mbliana.

Gach bliain bíonn treochtaí taistil le
haireachtáil agus slám mór daoine a
bhfuil aithne agat orthu ag iarraidh an
ceann scríbe céanna a bhaint amach.
Deir Stephen McKenna, stiúrthóir mar-
gaíochta Gohop.ie, “Tá Meiriceá
Thuaidh an-láidir i mbliana, nílim cin-
nte cén fáth ach b’fhéidir go bhfuil
baint aige le cé chomh lag agus atá an
dollar in aghaidh an Euro.  Tá an-tóir ar
áiteanna mar Las Vegas, San Francisco
agus California faoi láthair.  Bíonn tóir
ar na háiteanna seo i gcónaí ach go
hiondúil ní fheiceann muid é go dtí
níos deireanaí sa bhliain.”

Tá gach duine ar thóir luach a fháil ar
a gcuid airgid cibé cén sórt saoire ar
mhaith leo dul orthu, cianaistear nó
gearraistear. “Is é luach ar do chuid air-
gid an rud is tábhachtaí dár gcus-
taiméir,” dar le Stephen. “Is cuma má tá
praghas daor ar an tsaoire, má fheictear
air mar luach ar do chuid airgid bíonn
tóir air.  Tá roinnt fáthanna leis seo, ar

dtús báire is féidir dul ar chianaistear ar
phraghas réasúnta anois.  Tá a lán
daoine níos sine ag taisteal anois
chomh maith, ‘silver surfers’ a ghlaonn
muidne orthu, iad siúd a bhfuil  níos
mó ama agus b’fhéidir níos mó airgid
acu chun dul ar saoire agus tá sé
d’acmhainn acu anois dul ar saoire ar
leathsmaoineamh.”  Dar le Stephen is
iad na trí cheann scríbe nó cineál saoire
a bhfuil tóir orthu i mbliana ar Gohop.ie
ná: California, Las Vegas agus pacáistí
cúrsála ar féidir le daoine saoire a fháil
a chuireann gach rud san áireamh ar an
aon phraghas amháin. 

Tá sé i gceist ag na Meiriceánaigh
taisteal níos mó in 2011 chomh maith.
Dar le suirbhé a rinne Tripadvisor.com
ar 3,000 Meiriceánach tá sé i gceist ag
90% acu dhá shaoire nó níos mó a bhei-
dh acu in 2011.  Is iad na buarthaí is mó
atá ag Meiriceánaigh nuair atá siad ag
smaoineamh ar thaisteal ná an t-ardú
atá ag teacht ar tháillí eitilte (40%) agus
míolta leapa (bedbugs 20%). Is iad na trí
chathair is mó tóir orthu go
hidirnáisiúnta dóibh ná Páras, Londain
agus an Róimh agus ina dtír féin beidh
neart Meiriceánach ar saoire in Las
Vegas, Nua Eabhrach agus San Francis-

co, 75% acu a ghlac páirt sa suirbhé. 
Tá rogha ollmhór ag Éireannaigh

faoin gcineál saoire ar mhaith linn a
thógáil.  Más ar thóir beagán gréine atá
tú agus ar phraghas réasúnta, d’fhéad-
fadh tú déanamh níos measa ná saoire
na gréine.  Tá sunway.ie ag déanamh
pacáiste ar €334 ar feadh 7 n-oíche,
lóistín agus eitiltí san áireamh i
Kusadasi sa Tuirc do thús mhí na Beal-
taine. Nó d’fhéadfaí dul go dtí an Bhul-
gáir ar feadh seachtaine ar €432 le Sun-
way chomh maith.  Más ar thóir na
gréine níos faide i gcéin atá tú agus tú
sásta beagán níos mó a chaitheamh ar
do shaoire tá trailfinders.ie ag déanamh
pacáiste go dtí Tobága ar feadh seach-
taine ar chostas €999 nó don phraghas
céanna is féidir leat dul go dtí Phuket sa
Téalainn ar feadh 8 n-oíche ó thús mí
na Bealtaine go dtí lár mhí an Mhei-
thimh.  

Tá iliomad comhlachtaí a chuireann
pacáistí taistil ar fáil duit agus iad
dírithe ar ghníomhaíochtaí each-
traíochta.  Tá turas treoraithe go dtí an
Airgintín agus an tSile á eagrú ag
gapadventures.com ar chostas €728 le
ar a laghad turas amháin in aghaidh na
míosa á eagrú acu.  Más fearr leat do
bhealach féin a dhéanamh d’fhéadfaí
eitilt a fháil go dtí an Lordáin le KLM ar
chostas €575 agus do bhealach féin a
dhéanamh ar feadh 10 lá ón 10 Aibreán.
Le héileamh mór ar chúrsáil le déanaí
agus an chosúlacht ann go bhfuil luach
do chuid airgid le fáil orthu, is fiú
féachaint ar shuíomh thetraveldepart-
ment.ie áit a bhfuil fáil ar chúrsáil do
dheireadh mhí an Mheithimh go dtí
Iostanbúl, na hOileáin Ghréigeacha
agus an Aithin i gcomhar 9 n-oíche ar
€1079 (lúide cáin) le heitiltí, lóistín agus
siamsaíocht curtha ar fáil duit don
phraghas sin.  

Le roinnt seachtainí bhí clampar ar
bun san Éigipt ach cén chaoi a gcuire-
ann clampar i dtíortha i bhfad i gcéin
isteach ar ár bpleananna saoire? “Faoi
láthair tá an Túinéis ‘off the radar’ mar
gur tharraing Falcoln /Thomas Cooke
siar as na heitiltí go dtí an Túinéis. I
ndáiríre tá cuimhne ghairid ag daoine
agus ní shílim i ndáiríre nach mbeidh
fadhb ag daoine dul ag taisteal chun na
hÉigipte amach anseo.  Tá daoine eile a
chuardaíonn saoire agus pacáistí i
dtíortha a bhfuil clampar iontu go son-
rach sa chaoi agus go mbeidh siad in
ann an praghas is fearr a fháil agus gur
féidir leo taisteal chucu nuair atá rudaí
níos ciúine ann.” 

Bí sa seans le . . . 
2 x Seit de 2 thicéad do ceolchoirm John Spillane
05/03/2011   

2 x Seit de 2 thicéad do ceolchoirm Liam Ó Maonlai &
Rónan Ó Snodaigh 11/03/2011

Ceist ná: Cad is brí le SNAGÁCT?
Seol do fhreagra chuig fograi@gaelsceal.ie nó teasc chuig
086 0234251 nó carta poist chuig, Gaelscéal, 
An Spideal, Co na Gaillimhe. 
Roimh an Aoine 4 Márta, 2011

Comórtas i gcomhair le Comórtas i gcomhair
le Áras Chrónáin i mBaile Átha Cliath

Phuket



Turas idir an dá dhúchas
Tá leabhar nua le Diarmuid Johnson, 'Y Gwyddel', le seoladh sa Bhreatain Bheag ar an 24 Márta. Is i
mBreatnais atá an leabhar scríofa, rud atá neamhghnách mar go bhfuil an scéal féin bunaithe ar óige
Dhiarmuid i nGaillimh, don chuid is mó. Labhair an t-údar ildánach seo le Meadhbh Ní Eadhra.

“BÍMSE ag scríobh i gcónaí. Is beag
bliain nach mbínn saothar éigin
uaim. Is scríbhneoir mé, agus nuair a
bhuaileann smaoineamh mé, bíonn a
fhios agam cad le déanamh. Buailim
fúm. Tagann an chéad dréacht
chugam éasca go leor.”

Sin an freagra a bhí ag Diarmuid
orm nuair a d’fhiafraigh mé dó conas
ar éirigh leis an chéad dréacht dá
leabhar nua a scríobh laistigh de shé
seachtain. 

Ábhar spéise a bheidh ann do go
leor daoine gur shocraigh Diarmuid
an leabhar a scríobh i mBreatnais
seachas i mBéarla nó i nGaeilge, go
háirithe mar go bhfuil an scéal chomh
bainteach le Gaillimh agus le saol na
hÉireann.

“I mBreatnais a bhí mé ag scríobh
ag an am,” ar sé. “Agus i ndáiríre, ní
leabhar é seo do Bhéarlóirí na hÉire-
ann nó ní leabhar é a léifeá in Éirinn.
Cinnte dearfa ní aistreodh mé go
Gaeilge é.” An ndíoltar mórán leabhar
Breatnaise, dar le Diarmuid?

“Bíonn díol réasúnta maith ar
chineálacha áirithe leabhair Breat-
naise,” ar sé. “Bíonn suim ag daoine i
scéalta daonna, i mbeathaisnéisí,
agus i scéalta pearsanta. Go traidis-
iúnta, sin iad na cineálacha leabhair a
bhfuil éileamh orthu anseo. Duine ar
bith a léann leabhair Bhreatnaise,
léann siad beathaisnéis. In Éirinn,
léann daoine beathaisnéis de chineál
eile; beathaisnéis na ndaoine cáiliúla
agus iomráiteacha. Ach insíonn na
beathaisnéisí Bhreatnaise scéalta
‘chuile dhuine, scéalta na gnáthd-
haoine.”

Maidir leis an scéal a insítear sa
leabhar nua seo, deir Diarmuid gur
theastaigh uaidh taifead a dhéanamh
ar Ghaillimh sna 70í agus sna 80í,
ionas nach ndéanfar dearmad ar
conas mar a bhí sí ag an am sin. Is
scéal a bheatha agus é ina fhear óg atá
ann ar bhealach amháin. D’fhreastail
Diarmuid ar an mbunscoil, ar an
meánscoil agus ar an ollscoil i nGail-
limh. D’fhág sé Éire in 1989 agus nuair
a tháinig sé ar ais go Gaillimh ó 1995
go 2000, deir sé gur mhothaigh sé
mar ‘shean Ghaillimheach i nGail-
limh.’

“Níorbh í shin mo Ghaillimh níos
mó,” ar sé. “Áit a bhíodh inti a bhí
imithe ón gcuimhne.”

I ndiaidh sin, d’fhill sé ar an
mBreatain Bheag, áit ar rugadh é,
agus thug sé faoin leabhar a scríobh.

“Is cur síos é ar bhlianta m’óige,
agus ar shaol na hÉireann ag an am,

trí shúile bhuachalla óig. Is léargas é
ar bhaile mór na Gaillimhe,” ar sé. “Tá
téama ag baint leis an leabhar, sé sin
an turas idir an dá chríoch agus an dá
dúchas – Éire agus an Bhreatain
Bheag. Scéal fiche bliain atá ann. Tá
rudaí sa leabhar a tharla dom féin,
agus tugann siad sin léargas do lucht
léite na Breatnaise ar chultúr agus ar
shaol na hÉireann.”

Sna blianta ó 1995 go 2000, nuair a
d’fhill Diarmuid ar Ghaillimh, chuir sé
féin agus a bhean, arbh as an Fhrainc
di, a mbeirt iníon ar an mbunscoil sa
Ghaeltacht, cois farraige. Tá duine de
na hiníonacha sin, Aisling, anois i
gColáiste na Tríonóide ag déanamh
taighde agus í fiche bliain d’aois. 

“Bheadh cuimhne ag seanmhúin-
teoirí bunscoile Aisling uirthi go fóill,”
a deir Diarmuid.

Tá go leor taistil déanta aige, chuig
an Fhrainc, an Ghearmáin, an Pho-
lainn, an Bhreatain Bheag agus mar
sin de, ach thosaigh sé ag scríobh an
leabhar seo agus é ar ais sa Bhreatain
Bheag. Is ann a rugadh é agus is ón
mBreatain Bheag dá mháthair. Is Gail-
limheach é a athair. 

“Tá cónaí orm in Aberystwyth
anois,” ar sé. “Agus is sa bhaile seo a
rugadh mé. Tá grianghraf den áit ar
chlúdach tosaigh an leabhair nua.”

Chomh maith leis an scéal féin, tá
thart ar fhiche grianghraf eile sa leab-

har, a thabharfaidh spléachadh do na
léitheoirí ar an sean Ghaillimh a
bhfuil cuimhne chomh láidir sin ag
Diarmuid uirthi.

Cad faoi scríbhneoireacht agus
litríocht na Gaeilge?

“Ba mhaith liomsa a bheith ag
scríobh i nGaeilge ach níl na léitheoirí
ann,” a deir Johnson. “Is fearr liom a
bheith ag scríobh sna páipéir nuachta
Gaeilge. Tugann sé sásamh dom
píosa scríbhneoireachta nó alt a chur
sa pháipéar, mar tá a fhios agam go
bhfuil daoine á cheannach.”

Tá leabhar nua eile in intinn Dhiar-
muid faoi láthair, leabhar darb ainm A
Hundred Nights in Poland. Chaith sé
féin tréimhse ag casadh ceoil le banna
ceoil sa Pholainn. 

“Rinne mé 100 gig leo,” ar sé. “Agus
sin an áit ónar tháinig ainm an leab-
hair.” 

Tá Diarmuid ag súil le ham a
chaitheamh ag obair ar an leabhar sin,
i measc rudaí eile ar ndóigh.

Tá tuilleadh eolais faoi Dhiarmuid
agus faoina shaothair ar fáil ar
www.diarmuidjohnson.net.

NUACHT Litríochta

Cúlra Dhiarmuid 
Rugadh Diarmuid Johnson i gCardiff na Breataine
Bige in 1965. Cuireadh oideachas air i nGaillimh idir
1970 agus 1989. Tá céim B.A., M.A. agus Ph.D. sa Léann
Ceilteach aige. Ó 1989 i leith tá dhá bhliain déag caite
aige ina léachtóir ollscoile in Éirinn, sa Bhreatain
Bheag, sa Bhriotáin, sa Ghearmáin agus sa Pholainn.
Tá cúig bliana caite aige le ceird na hiriseoireachta
agus na heagarthóireachta. Tá naoi leabhar scríofa
aige, agus tá a chuid fliúiteadóireachta le cloisteáil ar
cheirníní éagsúla. 

“Ba mhaith liomsa a bhei-
th ag scríobh i nGaeilge
ach níl na léitheoirí ann,” a
deir Johnson. “Is fearr
liom a bheith ag scríobh
sna páipéir nuachta
Gaeilge. Tugann sé
sásamh dom píosa scríbh-
neoireachta nó alt a chur
sa pháipéar, mar tá a fhios
agam go bhfuil daoine á
cheannach.”

TEILIFÍS agusRAIDIÓ

‘Bean an Tí sa Chistin’
Treasa Bhreathnach 

Is minic a chloistí scoláirí
Gaeltachta ag tabhairt amach
faoi chaighdeán beatha na
gcoláistí Gaeltachta, ach an
bhfuil an ceart acu?  Bhuel, sa

tsraith nua teilifíse de chuid TG4,
‘Bean an Tí sa Chistin’ faigheann
muid amach cé hí an cócaire is fearr
de mhná tí na tíre.  Is í Deirdre Nic
Eamharcaigh as Rann na Feirste,
Dún na nGall, an bhean tí is óige sa
tsraith agus í gan ach 26 bliain d’aois.  

“Coinníonn mo mháthair scoláirí
fosta agus bhí sise le dul air ach ansin
nuair a bhí an clár ag tarlú bhí a cuid
scoláirí léi go fóill agus mo chuid
scoláirí imithe abhaile. Is é sin an
chaoi ar tharla sé.”  

Thosaigh sí ag coinneáil scoláirí
timpeall cúig bliana ó shin tar éis di a
máthair a fheiceáil ag coinneáil na
scoláirí ar feadh na mblianta. “Bhí
mise ag fanacht i dteach eile a bhí
folamh agus fóirsteanach do na
scoláirí agus cuireadh ceist orm an
gcoinneoinn na scoláirí ar feadh
cúrsa amháin nuair a bhí an coláiste
faoi bhrú agus is mar sin a thosaigh
mé.”  

Is dhá ghearrchúrsa a dhéanann
Deirdre gach samhradh, cúrsaí de 10
lá an ceann agus ní bhíonn a fhios
aici an iad buachaillí nó cailíní a
bheidh á bhfáil aici roimh an gcúrsa.
Páistí a bhíonn timpeall dhá bhliain
déag d’aois nó trí bliana déag d’aois
go hiondúil.  

Cé ab fhearr léi a choinneáil, na
buachaillí nó ná cailíní?  “Bíonn na
gasúir níos fusa a shásamh ó thaobh
bia de agus bíonn na cailíní níos
‘picky’ go hiondúil.  Leis na gasúir is
maith leo rudaí cosúil le feoil agus
prátaí agus do na cailíní bíonn dúil
acu i mbeatha le pasta nó rís.” 

Is san oíche aréir a thosaigh an
tsraith seo ‘Bean an Tí sa Chistin’ ar
TG4 ag 8in curtha i láthair ag Pádraig
Ó Sé.  Is comórtas cócaireachta nó
‘cook-off’ atá i gceist idir beirt bhan tí
ó choláistí éagsúla as na Gaeltachtaí
ar fud na tíre.   Caithfidh na mná tí
béile agus milseog a réiteach do
sheisear agus is seisear Gaeilgeoirí a
dhéanfaidh an mholtóireacht orthu
agus beidh an chumhacht acu cén
bhean tí a rachaidh ar aghaidh chuig
an gcéad bhabhta eile. 

Don bhean tí a bhuann an comór-
tas beidh deis aici dul chuig an scoil
chócaireachta i mBaile
Mhaolmhuaidh (Ballymaloe) chun
cúrsa cócaireachta a dhéanamh ag
deireadh na sraithe.  

“Bhí mé neirbhíseach roimh an
gcéad chlár, agus ansin nuair a
chuaigh sé ar aghaidh rinne mé dear-
mad iomlán go raibh mé ar an teil-
ifís,” a deir Deirdre.  Roghnaigh
Deirdre lasagne a dhéanamh dá céad
bhéile sa tsraith mar go “dtéann sé
síos go maith go hiondúil leis na
Gaeilgeoirí, agus tá sé éasca le
déanamh.  

B’éigean dom dul ag smaointiú arís
nuair a chuaigh mé ar aghaidh sa
chomórtas.  Sna coláistí samhraidh
tá rialacha áirithe i gceist, bíonn ort
feoil dhifriúil a úsáid achan lá, agus
dhá chineál glasraí achan lá agus go
minic is sa bhosca bruscair a
chríochnaíonn na glasraí suas!  

Braitheann sé ar an scaifte a
bhíonn agat, leis na scoláirí níos óige
bheadh siad ag iarraidh burgers agus
sceallóga a ithe don lá iomlán, agus
is féidir leat cleas a úsáid le lasagne
mar go mbíonn na glasraí i bhfolach
ann agus ní bhíonn a fhios acu go
bhfuil an oiread glasraí in úsáid
agat.”

Leagtar rialacha daingne síos do
mhná tí na tíre agus coinnítear
taifead ar céard a bhí á ithe ag na
scoláirí i ngach cúrsa.  Ach ní hí an
chócaireacht an rud is measa a
shíleann Deirdre faoina bheith ag
coinneáil scoláirí ach an fhadhb a
bhíonn ann mura bhfuil beirt ag tab-
hairt aire do na scoláirí.  

“Fiú má bhíonn tú ag iarraidh dul
amach chun do chuid siopadóireach-
ta a dhéanamh tá sé i bhfad níos
éasca nuair atá beirt ann, duine chun

dul ag siopadóireacht agus duine le
fanacht sa teach.”  B’fhéidir go mbei-
dh sé níos éasca di amach anseo ós
rud é go bhfuil sí ar tí fear áitiúil a
phósadh am éigin i mbliana.  Cé nach
bhfuil dáta na bainise socraithe acu
go fóill, tá na nithe tábhachtacha oib-
rithe amach acu mar an tír ina mbei-
dh siad ag caitheamh mí na meala ,
An Chróit. 

Is í Deirdre Ní Choistín léiritheoir

na sraithe agus deir sí, “Bhí roinnt
mhaith mná tí againn as Conamara,
beirt choláistí samhraidh i nGaoth
Dobhair agus triúr i gCorca Dhuib-
hne i measc eile.  

Sílim go raibh roinnt drogaill ar
dhaoine páirt a ghlacadh mar gur
sraith nua a bhí i gceist agus go raibh
muid ag taifeadadh na sraithe ag am
iontach gnóthach do na mná tí.”  

Síleann sí féin gur, “bhuaigh an

bhean tí is fearr.  Bhí muid an-sásta
leis an chaoi ar éirigh leis an tsraith
agus bhí sé iontach suimiúil an cur
chuige difriúil a bhí ag na mná tí ar
fad i leith na cócaireachta. Bhí triúr
bhan tí a rinne lasagne agus oideas
iomlán difriúil acu ar fad.  

Bhí na hoidis uile an-deas agus
difriúil agus is gnáthbhéile a bhí
iontu arbh fhéidir le haon duine a
fhoghlaim go héasca. 

Éist le: 
RTÉ Raidió  na Gaeltachta: ‘Nótaí Ceoil’ Anocht,
cloisfear an chéad eagrán sa tsraith nua clár seo a
bheidh á cur i láthair ag Fiachna Ó Braonáin.
Díreoidh an clár ar bhliain faoi leith gach seach-
tain, agus beidh aoi speisialta ag Fiachna a
labhróidh ar na cuimhní cinn atá acu ar an mbli-
ain sin agus ar cheol na bliana.  Inniu is é Jim
Lockhart ó Na Horslips a bheidh ina aoi speisialta
ar an gclár. Anocht @ 9in

Athlone Community Radio(101.6fm): ‘Inniu,
Inné, Amárach’. Clár ina bhfuil meascán de cheol,
spórt, agallaimh, craic agus comhrá agus é ar fad
ag díriú ar Áth Luain agus ar gach a bhfuil ag tarlú
ann.  Dé Céadaoin @ 8in.    

Newstalk: ‘Splanc’. Is clár seachtainiúil é seo ina
bpléifear gach rud ó cheol go cúrsaí reatha , spórt
agus na himeachtaí sna contaetha ar fad.  Is é
Rónán Ó Muirthile a chuireann an clár i láthair.
Anocht @ 9i.n.

Féach ar
RTÉ 2: ‘Desperate Housewives’ An chéad
chlár sa tsraith nua agus faighimid amach
céard atá i ndán do Paul Young, agus níos
tábhachtaí fós cé a scaoil urchar leis.  Dé
Máirt @ 9.55in

BBC TÉ: ‘Are you related to an American
President’ Má chónaíonn tú i dTuaisceart
Éireann tá gach seans ann go bhfuil tú gaolta
le duine de chumhachtaí móra an domhain.
Bhí gaol ag 17 n-uachtarán Meiriceánach le
Tuaisceart Éireann agus sa chlár faisnéise
seo breathnaítear ar an nginealas agus na
daoine atá  gaolta leo.  Dé Luain @ 10.35in

TG4: ‘Ros na Rún’ Seo an deis daoibh cameo
Stephen Fry a fheiceáil i Ros na Rún na
seachtaine seo.  Tá páirt aige mar thurasóir a
bhfuil mearbhall air agus é caillte i gCona-
mara.  Déardaoin @ 8.30in

Na taibhsí ar lorg Lunny 
Seán Ó Loingsigh

THUG an ceoltóir Dónal
Lunny le fios agus é ag lab-
hairt ag comhdháil Imbolc
i mbliana gur tharla each-
traí taibhsiúla sa teach mar

ar taifeadadh roinnt den tsraith TG4
Lorg Lunny anuraidh.

Bhí na ceoltóirí a bhí roghnaithe do
bhanna ceoil nua tagtha chun cleach-
tadh i dteach lámh le Lios na gCearrb-
hach nuair a thosnaigh rudaí ais-
teacha ag tarlú. Agus an criú ag
iompar trealaimh isteach go seomra

in íochtar an tí, mhothaigh sé rud
éigin ait. 

“Nuair a chuir mé mo chos isteach
ann d’athraigh rudaí, bhí sé ait, bhí sé
mar ‘fever’ a tháinig orm, agus bhí mé
ag cloisteáil rudaí níos cruinne,” a
dúirt réalt Planxty, The Bothy Band
agus Moving Hearts. Cúpla lá ina dhi-
aidh sin “mhothaigh” sé na soilse ag
athrú sa seomra céanna, ag gealú
agus ag lagú, agus ní raibh an ‘dim-
mer switch’ ag obair ach an oiread.

Mheas an fear fuaime go raibh an
sár-chumadóir ceoil á shamhlú, ach
níorbh é féin amháin a chuala cnag ar

an bhfalla ar an lá deireanach go raibh
sé féin agus duine des na léiritheoirí
ar tí an teach d’fhágaint.

“Tá seo fíor,” a dúirt an ceoltóir a
bhfuil cáil dhomhanda air leis an slua
de 40 duine a bhí ag gáirí beagáinín le
hamhras san Ionad Cultúrtha mar a
raibh an chomhdháil aon lae ar siúl.
Tháinig an dara cnag ón seomra
folctha, dar le Dónal, agus bheartaigh
sé é d’fhreagairt le cnag dá chuid
fhéin. 

“An tríú huair a chuala muid é,
d’fhág muid an teach,” a dúirt sé,
“níor chuaigh mé isteach sa seomra

folctha agus níor chuaigh mé ar ais,
ach ba mhaith liom dul ar ais (uair
éigin) chun é a sheiceáil.”

Níorbh í sin an chéad uair a tharla
eachtraí mistéireacha dá leithéid do
laoch an cheoil – nuair a bhí sé trí
bliana d’aois i dtigh a mhuintire ar an
dTulach Mhór, ba é ceann des na
chéad chuimhní a bhí aige ná duine a
chloisint ag teacht aníos an staighre
agus ag seasamh taobh amuigh de
dhoras a sheomra codlata i rith na
hoíche.

“Níor bhog an duine taobh amuigh
den doras, níl fhios agam cé a bhí ann,
agus ní raibh mé ábalta ceist a chur ar
m’athair ná mo mháthair.”

Bhí scéalta dá leithéid cloiste aige
óna mháthair, Mary Rodgers as Rann
na Feirste ó dhúchas, agus bhí taibhsí
go flúirseach i dTír Chonaill mar a
gcaitheadh an chlann laethanta
saoire an tsamhraidh.

“Ní raibh leictreachas ar bith san áit
nuair a bhí mé óg, agus bhí an oíche
iontach galánta. Bhí na céadta scéalta
faoi thaibhsí mórthimpeall na háite,
agus bhí eagla orm agus ar na páistí
eile dul amach sa dorchadas. Faoi
gach crann agus faoi gach teach bhí
taibhsí ann.”

Bhí scéal mar gheall ar fhear a
bhíodh ag tarraingt slabhra ina dhi-
aidh taobh amuigh de theach in aice
leis istoíche, agus d’inis a mháthair
dó faoi chailín a chonaic sí ag piocadh
sméara dubha agus í ar a bealach

abhaile ón scoil i lár an lae nuair a bhí
sí óg, agus í gléasta díreach cosúil léi
féin -  “an chulaith chéanna uirthi
agus an ribín céanna ina gruaig”.

“Shíl sí gurbh í féin a bhí ann,” a
dúirt Dónal. Mhínigh sé gur
dopplegánger (ón nGearmáinis –
siúlóir dúbailte) a thugtar ar an
saghas sin eachtra, agus tharla an rud
céanna dá mháthair mhór (sean-
mháthair).

Bhí a thuilleadh scéalta mar gheall
ar ghiorriacha, nó cailleacha a bhí
iontu b’fhéidir, agus i ndiaidh gach
cinn sheinn Dónal poirt
dhraíochtacha ar an mbouzouki – Sul-
memanavo Horo ón mBulgáir a
d’fhoghlaim sé óna leathbhádóir in
Planxty, Andy Irvine, san áireamh.
Bhain an lucht éisteachta ard-thait-
neamh chomh maith as an leagan
Gaeilge den amhrán Cúnla a chan sé
agus an port á sheinnt aige mar thion-
lacan.

Nuair a thug eagraí Imbolc, Tomás
Ó hAodha, cuireadh dó teacht go
Baile Bhúirne bhí sé ar intinn ag
Dónal Lunny cur síos ar ghnéithe
teicniúla a bhaineann le taifeadadh
an cheoil san lá atá inniu ann, a
bheadh ar aon dul le formhór na n-
aoichainteoirí eile, ach d’oir a chur i
láthair go maith do théama na
comhdhála, Inspioráid na Bliana, ag
an bhféile ársa Cheilteach seo i dtús
an Earraigh.

OIDEACHAS10
Acmhainní mata trí
Ghaeilge do gach
bunscoil in Éirinn
Meadhbh Ní Eadhra

TÁ gach gaelscoil agus scoil
Ghaeltachta sa tír i ndiaidh áis
matamaitice trí mheán na
Gaeilge a fháil, darb ainm
Mata ar Líne. Is áis ar líne é seo
atá maoinithe ag an
gComhairle um Oideachas
Gaeltachta agus Gaelsco-
laíochta (COGG). Is éard atá
ann ná 80 cluiche mata,
bunaithe ar an gcuraclam, trí
Ghaeilge. Tá sé oiriúnach do
dhaltaí bunscoile agus dá
múinteoirí. Is iad iLearn.ie a
d’fhorbair an acmhainn
úsáideach seo. Is suíomh
gréasáin oideachais é seo a
chuireann ábhar ar fáil ar líne
do scoileanna Éireannacha, ó
Gill & Macmillan Primary, i
gcomhar le SUMS Ar Líne agus
COGG.

Tá ceadúnas ceannaithe ag
COGG chun seans a thabhairt
do gach bunscoil leas a bhaint
as an acmhainn iontach seo
thar thréimhse trí bliana. Cial-
laíonn sé seo go mbeidh dal-
taí, múinteoirí agus tui-
smitheoirí i ngach bunscoil in
Éirinn in ann teacht ar na
cluichí seo saor in aisce ar
feadh 24 uair an chloig gach lá,
trí www.iLearn.ie.

Deir Stiúrthóir Bainistíochta
SUMS Ar Líne, David McAll, go
bhfuil siad iontach sásta ar fad
leis an bhfís atá á léiriú ag
COGG tríd an mbogearra seo a
chur ar fáil go forleathan.

Tacaíocht den chéad scoth
atá sna gníomhaíochtaí agus
sna cluichí mata seo a
chuideoidh go mór leis an gcu-
raclam mata, ar a ndearnadh
athbhreithniú. 

Acmhainn úsáideach agus
luachmhar a bheidh iontu do
gach gaelscoil agus scoil
Ghaeltachta, ó thuaidh agus ó
dheas.

“Tá sé ar fheabhas gur féidir
le gach bunscoil ar oileán na
hÉireann é seo a úsáid saor in
aisce, le hurraíocht ó COGG,” a
deir Príomhfheidhmeannach

na heagraíochta, Muireann Ní
Mhóráin. “Cuideoidh sé go
mór acmhainn spraíúil agus
idirghníomhach a chur ar fáil
sna scoileanna Béarla chomh
maith leis na scoileanna
Gaeilge.”

Cuirfidh go leor scoileanna
fáilte roimh an nuacht seo, go
háirithe na scoileanna atá i

ndiaidh trealamh nua a chean-
nach le déanaí agus atá ag lorg
bogearraí nua-aimseartha.

“Ní gá ach dul ar
www.iLearn.ie agus cliceáil ar
Mata ar Líne,” a deir
Eagarthóir Coimisiúnaithe Gill
& Macmillan, Jonathon Saint.
“Níl uait ach nasc chuig an
idirlíon agus is féidir teacht ar

réimse leathan cluichí agus
gníomhaíochtaí chun scilean-
na matamaitice a fhorbairt trí
Ghaeilge. A bhuí le hurraíocht
COGG, is féidir leis na
scoileanna an áis seo a úsáid
chomh minic agus is mian leo.
Is féidir leagan Béarla a fháil
freisin trí shíntiús, má tá sé de
dhíth.”

FOLÚNTAIS

NODANNA
TRASNA
3 Damhsa (5)
5 Mar atá sé le linn na hoíche, gan aon solas (6)
7 Flúirseach, go leor acu (8)
8 Píosa beag adhmaid lena lastar tine (5)
10 Gorm, dearg, donn srl (4)
11 Dúnta, druidte (4)
13 Saol a thugtar suas ar son cúise (7)
14 Gheofá cárta mar seo don chéad chóir le linn cluiche.. 

seachain an ceann dearg! (3)
17 Ag tabhairt isteach ón imeall i dtreo an chroí (4)
19 Cupán le hól ó Mrs Doyle, b'fhéidir (3)
20 Scáil, scáth, cosaint ón ghaoth (7)
23 Is ar seo a chónaímid ar fad (6)
24 Scéal scríofa nó ó bhéal faoina rudaí a tharla romhainn (5)
26 Ceart agus cóir (3)
27 Mála inar choinníodh Albanaigh a gcuid airgid tráth (6)
28 Feidhm, obair (5)

SÍOS
1 Pictiúr leictreonach a dhéanamh den chorp, den inchinn 

srl (4)
2 Mí-iompar ó pháiste (5)
4 An chéad ráithe den bhliain (7)
5 Bealach le rudaí a dhéanamh (5)
6 Ar bun, thíos (7)
9 An gníomh deireanach agus tú ag ceannach rudaí (3)
10 Riail sa tír (3)
11 Cuid atá fágtha i bhfad ina dhiaidh (6)
12 Céad faoi dheich (4)
15 An taobh eile den chorp ón bhrollach (5)
16 Go deimhin! Ar an lámh eile (3)
18 Líon beag de rudaí a chuirfeá i mbos do láimhe (6)
19 Foirgneamh ina mbíonn teaghlach ina gcónaí (5)
21 Seasann tú ar seo (3)
22 Brollach amach, mothúchán ort go ndearna tú an rud 

ceart (4)
23 Péire, dhá (3)
25 Is leath den obair ceann maith acu seo (3)

Crosfhocal  25.02.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Buaiteoir na Seachtaine seo: 
Mairin Ní Laighin, 
Coláiste Pháirc Mhucrois
Domhnach Broc, Baile Átha Cliath 4

Indreabhán, Conamara, Co. na Gaillimhe. Tel. +353-91-593307
www.cic.ie

Tuilleadh eolais

Clár Ní Bhuachalla, Oifigeach Gaeilge, 

Bord na Gaeilge UCD, L508, 

Foirgneamh na Leabharlainne, An Coláiste Ollscoile,

Baile Átha Cliath, Belfield, Baile Átha Cliath 4

Scoláireachtaí ar fáil do 24 mac léinn don bhliain 2011-2012

Comórtas oscailte do mhic léinn as gach cúrsa de chuid na hOllscoile

Foirm iarratais ar fáil ar: www.ucd.ie/bnag

29 Aibreán an dáta deiridh d'iarratais

Guthán: 01-716-7387   

Ríomhphost: oifigeach.gaeilge@ucd.ie

Idirlíon: www.ucd.ie/bnag

Bronnfar scoláireachtaí ar fiú 40% den chíos iad, ar iarrthóirí a bhfuil 

ríspéis acu i gcur chun cinn na teanga agus a chruthaíonn cumas 

láidir gníomhaíochta 

www.ucd.ie/bnag

Scéim Chónaithe Ghaeilge 
Bhord na Gaeilge UCD 2011/2012

‘Teach na Gaeilge UCD’

Ionad Cónaithe Gaeilge ar Champas Belfield

‘Scoil Rac’
le hOscailt
i mBaile
Átha Cliath
Claire Fitzpatrick

FÓGRAÍODH le déanaí go
mbeidh cúrsa nua á
reáchtáil ag Coláiste BIMM i
gcroílár chathair Bhaile
Átha Cliath le cúnamh ó
Institiúid Teicneolaíocht
Bhaile Átha Cliath. D’oscail
coláiste BIMM i Sasana sa
bhliain 2001. 

Triúr ceoltóirí cáiliúla a
d’oscail an coláiste; Kevin
Nixon, Sarah Clayman,
agus Bruce Dickinson. Is
éard atá i gceist le coláiste
BIMM ná coláiste rac-cheoil
inar féidir le daoine dul ann
le foghlaim conas roinnt
mhaith uirlisí éagsúla a
sheinm, chomh maith le do
phíosa ceoil féin a scríobh!
Is é an mana atá ag an
gcoláiste ná á rith ag
ceoltóirí, do cheoltóirí. Tá
an coláiste seo lonnaithe in
Brighton, Bristol, i Londain,
agus go gairid, i mBaile
Átha Cliath.

Beidh an cúrsa BA
(HONS) IN COMMERCIAL
MODERN MUSIC ar siúl i
gcathair Bhaile Átha Cliath
ag tosú i mí Mheán
Fómhair. Cúrsa ceithre
bliana a bheidh ann le fogh-
laim conas uirlisí cosúil leis
an ngiotár, na drumaí agus
an dordghiotár a úsáid,
chomh maith le cúnamh a
fháil le hamhránaíocht agus
le scríbhneoireacht ceoil.
Deis den scoth a bheidh sa
chúrsa do na mic léinnmar
beidh múinteoirí speisialta
ag freastal ar an gcúrsa. Ina
measc beidh; Cathy Davey,
Ollie Cole, agus Steve Wall
ón mbanna ceoil The Stun-
ning.

Beidh céad spás ann do
dhaltaí, agus le cuidiú
scoláireachta, beidh suas go
fiche spás breise ar fáil sa
chúrsa.

Cuideoidh an Scoil Rac
nua seo le geilleagar Bhaile
Átha Cliath, de bharr 90
post lánaimseartha agus
páirtaimseartha a chruthó-
far.

Caithfear cur isteach ar
an gcúrsa BA (HONS) IN
COMMERCIAL MODERN
MUSIC, trí ghnáthchóras
CAO. Is é an cód don chúrsa
seo ná DT506. Chun breis
eolais a fháil faoin gcúrsa
seo téigh chuig an suíomh
gréasáin
www.bimm.co.uk/dublin,
nó glaoigh ar +44
12736266666, nó seol
ríomhphost chuig
info@bimm.ie.

Ionad scrúduithe
nua do Theastas
Eorpach na Gaeilge 
Meadhbh Ní Eadhra

TÁ sé fógartha ag Ionad na
dTeangacha, Ollscoil na hÉire-
ann, Má Nuad go mbeidh
ionad scrúduithe de chuid TEG
(Teastas Eorpach na Gaeilge)
acu i mBéal Feirste i mbliana.
Beidh na scrúduithe ar siúl in
Ollscoil na Banríona sa
chathair sin. 

Is córas scrúduithe é TEG
d’fhoghlaimeoirí fásta Gaeilge.
Tá tábhacht faoi leith le córas
cáilíochta mar seo de bharr go
gcuidíonn sé le foghlaimeoirí
agus múinteoirí Gaeilge tab-
hairt faoi mhúineadh agus
fhoghlaim na teanga ar
bhealach grádaithe céimnithe.
Tá cáilíochtaí TEG aitheanta in
Éirinn agus thar lear. Cuireann

réimse leathan daoine isteach
ar an cháilíocht seo. Ina measc
tá daoine ar mhaith leo dearb-
hú a fháil ar an leibhéal teanga
atá bainte amach acu, daoine
atá ag iarraidh feabhas a chur
ar a scileanna teanga le cabhrú
leo dul chun cinn a dhéanamh
ina bpoist, daoine atá ag iar-
raidh cur lena seansanna post a
fháil, agus daltaí meánleibhéil
atá ag iarraidh cáilíocht bhreise
sa Ghaeilge.

Tá na scrúduithe ar fáil faoi
láthair ag cúig leibhéal ó
Bhonnleibhéal 1 (A1) go
hArdleibhéal 1 (C1). Tá na leib-
héil bunaithe ar an Fhráma
Tagartha Comónta Eorpach do
Theangacha (Comhairle na
hEorpa, 2001) agus tá córas dá
leithéid ar fáil cheana féin i

bhformhór na dteangacha san
Eoraip.

Tá gach eolas faoin chóras
seo le fáil ar an suíomh
www.teg.ie Tá comhairle ann
d’iarrthóirí, do mhúinteoirí
agus d’fhostóirí.  Is féidir na
hábhair seo a leanas a íoslódáil
ón suíomh: siollabais, páipéir
scrúdaithe shamplacha, ábhar
teagaisc samplach agus
tuairiscí ar fheidhmiú na scrú-
duithe féin. Tá timpeall 1,300
duine i ndiaidh scrúduithe
TEG a dhéanamh go dtí seo
agus tá 300 duine cláraithe do
scrúduithe 2011 cheana féin.
Beidh scrúduithe ag 4 leibhéal
ar siúl i 9 n-ionad ar fud na tíre
in 2011.  Is féidir clárú ar líne
anois ag www.teg.ie. An spri-
ocdháta ná an 11 Márta 2011. 



Tá  “Leaving Cert bootcamp” ar siúl in
Ionad Comhdhála Bhaile Átha Cliath ar an
19 Márta idir 9.30rn agus 5.30in. Tá sé
dírithe ar dhaltaí sa chúigiú agus sa séú
bliain atá ag iarraidh a gcumas iomlán a

bhaint amach san Ardteistiméireacht. Is iad Banc na
hÉireann atá ag déanamh urraíochta ar an lá. hÉireann
atá ag déanamh urraíochta ar an lá. 

Is é Cormac Moore a bhunaigh an campa aclaíochta.
Rinne Cormac suirbhé ar 100 scoláire sna blianta scrú-
duithe agus chonaic sé gurb iad na fadhbanna is mó
atá ag scoláirí ná an t-ualach eolais a bhíonn le fogh-
laim, an chaoi go mbíonn siad ag lorg inspreagtha
chun staidéar a dhéanamh, bainistiú ama agus fanacht
eagraithe. Creideann Cormac nuair nach bhfuil na fad-
hbanna sna réimsí seo socraithe bíonn scoláirí faoi
bhrú agus ní fhaigheann siad na torthaí atá uathu.
Chomh maith leis an suirbhé rinne Cormac staidéar ar
an tsíceolaíocht. Leis an méid a bhí foghlamtha ag Cor-
mac bhailigh sé 30 scoláire a bhain amach 500 pointe
ina n-Ardteistiméireacht.

I measc na gcainteoirí a bheidh ann ar an lá beidh
John O’ Connell, saineolaí Éireannach sláinte agus
aclaíochta, Owen Fitzpatrick, cainteoir idirnáisiúnta,
síceolaí, scríbhneoir agus láithreoir teilifíse, Séan Gal-
lagher, a scríobh plean saoil nuair a bhí sé ocht
mbliana déag d’aois agus a bhain amach a chuid
aidhmeanna ar fad agus Damien Donoghue,
Príomhfheidhmeannach MCD. 

I measc na rudaí a bheidh le foghlaim ag daltaí an
“Leaving Cert bootcamp” beidh an ceithre stáitse
foghlama, na trí rún cuimhne, cén chaoi le caighdeán
codlata a fheabhsú, cén bia a sciobann fuinneamh uait
agus cén chaoi le fuinneamh a ardú. 

Urraíocht – Sponsorship
campa aclaíochta – Bootcamp
ualach – load
inspreagadh – motivation
bainistiú - manage
eagraithe – organised
saineolaí - expert
láithreoir teilifíse – television presenter
sciobann - rob

Gluais

1. Cé dó a bhfuil an campa “ Leaving Cert Boot-
camp” oscailte?
2. Nuair a rinne Cormac suirbhé ar 100 scoláire
sna blianta scrúduithe, céard iad na réimsí a
chonaic sé ina raibh fadhb ann?
3. Ainmnigh na cainteoirí a bheidh i láthair ag an
“ Leaving Cert Bootcamp”.

Ceisteanna

www.gaelsceal.ie

TTá sé fógartha go bhfuil comórtas taistil Gaelscoilean-
na 2011 oscailte do gach scoil atá ag obair nó a bhfuil
Brat Taistil Scoileanna Glasa faighte acu. Tá €5,000
mar dhuais. Is éard atá i gceist sa chomórtas ná sluán
agus mascot a chruthú chun taisteal scoileanna glasa

a chur chun cinn. Tá siad ag lorg sluán cruthaitheach a d’fhéadfaí a
úsáid ar a suíomh agus a gcuid
ábhair chlóite. Tá trí chatagóir
sa chomórtas, catagóir A do na
naíonáin bheaga suas go dtí
rang a dó, catagóir B do rang a
trí suas go dtí rang a 6 agus
catagóir C do na meánscoilean-
na. Gheobhaidh an scoil bhua-
cach €5,000 d’airgead tirim le
caitheamh ar ghníomhaíochtaí
Scoileanna Glasa ina scoil.
D’fhéadfadh buaiteoirí
aonaracha rothair, oiriúintí
rothair agus/nó físcheamara
digiteach a bhuachan. Is é an
dáta deiridh a nglacfar le hiar-
ratais ná an 11 Márta 2011 ag a
12.00rn. Is féidir foirmeacha
iarratais a íoslódáil ag
www.greenschoolsireland.org

1. Céard atá i gceist le Comórtas Taistil Scoileanna Glasa
2011?
2. Déan cur síos ar na catagóirí atá sa chomórtas?
3.Céard iad na duaiseanna atá ag dul leis an gcomórtas?

Ceisteanna

Cén chaoi a gcuirfeadh sibhse cúrsaí glasa chun cinn in
bhur scoil?

Plé sa rang

Sluán - slogan
Cruthaitheach – creative
ábhar clóite – printed 
material
catagóir – category
airgead tirim – cash
gníomhaíochtaí – activity
buaiteoirí  aonaracha – 
individual winners
oiriúintí – accessories
físcheamara digiteach -
digital video cameras
íoslódáil - download

Gluais

Scéalta na 
Réaltaí,  
Cúltaca agus 
Ár Scéal Féin

Comórtas Taistil
Scoileanna Glasa 2011

Bootcamp na
hArdteiste!

Scéalta na Réalta

I gcomhair le Gael Linn  
An bhfuil suim agat san iriseoireacht? Táimid ag lorg scéalta
nuachta ó do cheantar. Is féidir iad a chur chugainn mar alt
nuachta, podchraoladh nó físeán. Roghnóidh muid an chuid
is fearr le foilsiú sa nuachtán agus le cur ar ár suíomh gréasáin
gach seachtain. Buafaidh an ceann is fearr duais gach seach-

tain agus beidh na buaiteoirí seach-
tainiúla san áireamh le haghaidh
duais mhór a bhuachan ag deireadh
na scoilbhliana, scoláireacht do
cheann do Choláistí Samhraidh

Gael Linn. D’fhéadfá scéal a bhunú ar rud éigin atá ag tarlú i do
scoil, i do cheantar, sna clubanna nó cumainn go háitiúil.
B’fhéidir go bhfuil nuacht shuimiúil agat faoi imeacht nó
ócáid atá ar siúl nó duine a bhfuil rud faoi leith bainte amach,
nó ar siúl acu. Cibé ceann acu é, teastaíonn bhur gcuid scéalta
uainn! Ní mór ailt nuachta a bheith idir 200-300 focal agus
físeáin nó podchraoltaí a bheith idir 3-7 nóiméad.

Seol iarratas chuig: caroline.nichualain@gaelsceal.ie 
agus cur ‘Comórtas Nuacht na nÓg ‘ mar cheann teideal air. Is féidir iarratais a

chur sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal, Co, na Gaillimhe.

Comórtas Nuacht na nÓg d’Iriseoirí óga an todhchaí

TÁ sé cloiste againn anseo i bPopNu-
acht go bhfuil tallann nua ar an mbloc!
Tá Jessie J sna cairteacha faoi láthair le
dhá amhrán dá cuid – an singil iontach
Do It Like A Dude agus amhrán nua le
B.o.B. dar teideal Price Tag. Creid é nó
ná chreid é, spreag an t-amhrán Rude
Boy Jessie chun Do It Like A Dude a
scríobh agus bhí sé ar intinn ag Jessie J
go gcanfadh Rihanna é. Chinn sí an t-
amhrán a choimeád di féin ar deireadh
agus is maith an rud é go ndearna sí!
Bhuaigh sí rogha na gcriticeoirí ag
Gradaim na mBrits an tseachtain seo
caite agus de réir na ráflaí, chonaic
Simon Cowell físeán YouTube di ag
casadh Mamma Knows Best agus
theastaigh uaidh go gcasfadh sí ar an
gclár X-Factor anuraidh. Is léir go
bhfuil rudaí móra in ann do Jessie J!

TÁ sé cloiste againn anseo i bPopNu-
acht go bhfuil na buachaillí ó Bhaile
Átha Cliath ag canadh sa chomórtas
Eoraifíse i mbliana – yup, tá Jedward
ag dul go Dusseldorf thar cheann na
hÉireann! Bhí an cúpla cáiliúil John
agus Edward Grimes in iomaíocht le
Nikki Kavanagh, Don Mescall, The
Vard Sisters agus Bling ar an Late Late
Show le déanaí chun áit a fháil sa
bhabhta leathcheannais Eorpach i mí
na Bealtaine. 

Thug an bheirt an comórtas leo leis
an amhrán Lipstick nuair a tógadh
vótaí an lucht féachana san áireamh –
bheadh Dustin chomh bródúil astu! Is
fada ó bhí an bua ag Éirinn sa chomór-
tas Eoraifíse ach an mbeidh Jedward
agus a gcuid gruaige craiceáilte in ann
an duais a thógáil abhaile leo? Beidh le
feiceáil!

Éist leis an bpopnuacht seo mar audio
MP3 nó íoschóipeáil é ag

www.rrr.ie/popnuacht-18-feabhra-2011

TÁ ráfla cloiste
againn anseo i
bPopNuacht go
bhfuil an grúpa
Steps ag teacht ar
ais le chéile arís! Is
cosúil go bhfuil siad
ag caint leis an
stáisiún teilifíse Sky
Living faoi chlár
nua a dhéanamh le
chéile go luath.
Creid é nó ná chreid
é, dhíol Steps 15
milliún cóip dá n-
amhráin ó 1997 go
2001, agus d'éirigh lena singlí an barr 5 a
bhaint amach i gcairteacha na Breataine 14
uair i ndiaidh a chéile. Sin éacht nach
bhfuil sáraithe ach ag Boyzone, Oasis, The
Beatles agus Westlife! Agus ag trácht ar
bhannaí ag ceol le chéile arís, tá cosúlacht

ann go bhfuil deireadh ag teacht le ré an
ghrúpa Gorillaz, ach go bhfuil an t-amhrá-
naí Damon Albarn ag filleadh ar an
seanbhanna Blur s'aige chun dul i mbun
ceoil leo arís. Cá bhfios leis na ceoltóirí
guagacha seo áfach?!

D'IMIGH gach duine
Gaga do na Grammys i
mbliana is cosúil! Is í
Lady Gaga a sciob léi 3
ghradam ar an oíche, as
an bpopalbam amhrá-
naíochta is fearr le The
Fame agus dhá cheann
as an amhrán agus físeán
Bad Romance. Ach ní air
sin a bhí daoine ag trácht
i ndiaidh na hócáide an
tseachtain seo caite.
Chuir Gaga ionadh ar
gach duine nuair a
tháinig sí ar an stáitse in
LA agus í i bhfolach in
ubh ollmhór
tréshoilseach! Bhris sí
tríd an mblaosc lena
hamhrán nua Born This Way a chanadh
don slua agus is cinnte gur éirigh léi aird
chuile duine a fháil. Chas leithéidí Muse,
Katy Perry, Usher agus Arcade Fire ag an

mbronnadh freisin, ach ba í Lady Antebel-
lum a bhí ar cheann de bhuaiteoirí móra
na hoíche tar éis 5 ghradam Grammy a
bhuachaint. Comhghairdeas leo ar fad!

Hi agus fáilte go PopNuacht na 
seachtaine ar Raidió Rí-Rá, liomsa Síne

Nic an Ailí!

OSSP Laghdaigh, Athúsáid, Athchúrsáil
TÁ tionchar ag an mbealach a
láimhsítear dramhaíl ar an timpeal-
lacht. Caithfidh an timpeallacht, is í
sin an t-aer, an t-uisce, an talamh
agus na plandaí a bheith sláintiúil
ionas go mbeimid sláintiúil. Tá sé
tábhachtach go ndéanfaimis bain-
istíocht cheart ar dhramhaíl.  

Is féidir bainistiú a dhéanamh ar
dhramhaíl trí Laghdú, Athúsáid
agus Athchúrsáil. Tá sé tábhachtach
go ndéanfaimis cleachtadh ar na trí
ghníomh simplí seo ionas go

mbeimid in ann maireachtáil i dtim-
peallacht shláintiúil.

Laghdú
Dá lú dramhaíl a chruthaíonn

muid is é is fearr dár dtimpeallacht
é. Mar shaoránaigh fhreagracha
caithfimid an méid dramhaíl a
tháirgíonn muid a laghdú. Chun
dramhaíl a laghdú, lean na treo-
racha seo a leanas:

• Ná ceannaigh táirgí leis an
iomarca pacáistithe

• Nuair atá tú ag
siopadóireacht, tabhairt leat málaí
áth inúsáidte. 

• Ceannaigh torthaí agus
glasraí atá scaoilte, in áit torthaí atá
réamhphacáilte.

• Gearr siar ar dhramhaíl ó
do lón trí bhosca lóin a úsáid in áit a
bheith ag cur clúdach plaisteach,
scragall alúmanaim agus scannán
cumhdaithe ar do lón.

• Ná ceannaigh rudaí nach
féidir a athchúrsáil nó ná ceannaigh

rudaí a thagann i bpacáistiú nach
féidir a athchúrsáil.

Athúsáid
Is é an bealach is fearr chun

athchúrsáil a dhéanamh ná rudaí a
athúsáid. Is féidir go leor táirgí a
úsáid go minic sula gcaitear amach
iad. Mar sin sula gcaitheann tú
amach rudaí smaoinigh ar dtús an
féidir athchúrsáil a dhéanamh air?
Seo cúpla nod chun athúsáid a
dhéanamh:• Athúsáid clúdaigh

litreacha tríd an seoladh a chlúdach
agus seoladh nua a chur ar a bharr.

• Cuir rudaí nach bhfuil in
úsáid timpeall an tí cosúil le
bréagáin agus éadach chuig siopaí
carthanais. Tabharfaidh siadsan do
dhaoine a bhainfidh úsáid astu arís.

• Nuair atá tú réidh lé crús-
caí agus potaí is féidir iad a athúsáid
chun bia a stóráil iontu arís.

• Ceannaigh ceallraí in-ath-
luchtaithe mar gur féidir iad a
athúsáid go minic.

Tarlaíonn caithreachas i gcailíní
go hiondúil idir ocht mbliana
d’aois agus trí bliana déag d’aois
agus i mbuachaillí idir deich agus
cúig bliana déag d’aois. Athraíonn
do chorp i rith na mblianta seo
níos sciobtha ná mar a d’athraigh
sé riamh céanna. Forbraíonn gach
duine ag ráta difriúil agus mar sin
ní gá duit náire a bheith ort ná a
bheith imníoch má tá tú ag for-
bairt níos sciiobtha nó níos moille
ná daoine eile. Tá sé tábhachtach
go n-aithníonn tú na hathruithe a
bheidh tú ag dul tríothu:  Is féidir
na hathruithe a thagann ar
dhéagóirí a chur isteach i gceithre
ghrúpa :

1. Athruithe mothúcháin
I rith caithreachais téeann do
chorp trí go leor athruaithe moth-
úcháin. Is ceimicí iad hormóin a
chuireann na horgáin ghnéis ag
gníomhú. Is féidir leo do chuid
mothúcháin a athrú. I rith
caithreachais is féidir le do

mhothúcháin a bheith thsíos lá
agus thuas lá. De réir mar a
éiríonn tú níos sine socróidh do
chuid mothúcháin síos. 

2. Athruithe Intinne
Mar a fhorbraíonn d’intinn i rith
caithreachais tosaíonn tú ag
smaoineamh níos cosúla le duine
fásta. Beidh tuiscint níos fearr
agat ar an saol ná mar a bhí agat
nuair a bhí tú níos óige. Ar nós
gach athrú eile i rith caithreachais
forbraíonn intinn daoine ag rátaí
difriúla. Braitheann an chaoi a
bhforbraíonn d’intinn ar intleacht
agus taithí an duine. Beidh
d’intinn ag forbairt i rith do shaoil
ar fad.

3. Athruithe Sóisialta
Le linn caithreachais athraíonn an
caidreamh a bhíonn agat le daoine
agus athruithe sóisialta a
ghlaoitear orthu seo. Ag an stáitse
seo, leathnaíonn cailíní agus
buachaillí a gciorcal sóisialta.

Déanann siad níos mó cairde ar
scoil agus sa phobal. Cuireann
déagóirí níos mó suime i gcluichí,
spóirt, damhsa, amhránaíocht
agus ina bheith ag dul amach in
éineacht le cairde chuig cóisirí
agus imeachtaí eile sóisialta.
4. Athruithe fisiceacha
Téann cailíní agus buachaillí trí
athruithe móra fisiceacha le linn
caithreachais. Mothaíonn roinnt
déagóirí náirithe faoi na
hathruithe ach tá sé tábhachtach
go bhfuil a fhios ag déagóirí go
bhfuil siad ar fad ag dul tríd an rud
céanna agus gur gnáthrud é. 
Gluais
Caithreachas- puberty

Obair Ranga 
Déan cur síos ar do thaithí go dtí
seo ar chaithreachas.

Féach ar an chéad eagrán eile do
Nuacht na nÓg le haghaidh tuil-
leadh eolais ar athraithe fisiceach i
mbuachaillí agus cailíní.

OSPS Caithreachas
Tógann sé níos lú
fuinnimh táirge a
athchúrsáil ná mar a
thógann sé ceann
nua a dhéanamh.
Nuair a úsáidtear
níos lú d’acmhainní
an domhain ní
dhéantar an oiread
dochar don
domhan. 

•  Bain úsáid as an
ionad athchúrsála
áitiúil. Is féidir
gloiní, cannaí mio-
tail, earraí leic-
treacha, plaisteach agus
éadach a thabhairt chuig na
hionaid seo.
• Déan an dramhaíl sa bhaile a
scagadh isteach ina dramhaíl
ghinearálta agus athchúrsála.

Fíricí suimiúla faoi
athchúrsáil
• Is ionann páipéar agus
cairtchlár agus 23.7 % den
bhosca bruscair sa bhaile.

• Is féidir le gach tonna de
pháipéar athchúrsáilte 17
gcrann a shábháil, 380 galún
ola,  trí shlat chiúbach spás
líonadh talún, 4,000  kw fuin-
neamh agus 7,000 galún uisce
a shábháil freisin.
• Trí athchúrsáil a dhéanamh
ar alúmanaim, sábhálann sé 95
% den fhuinneamh a thógann
alúmanam ó amhábhar.
• Nuair a dhéantar canna
amháin a athchúrsáil déantar a
ndóthain fuinneamh a
chaomhnú chun teilifís a chur
ag rith ar feadh trí huaire.
• Is féidir cruach a bheith
athchúrsáilte go brách gan aon
chaighdeán a chailleadh.
• Tá tomhaltas plaisteach ag
méadú 4% sa bhliain in Iarthar
na hEorpa.

Taighde ar líne
Déan taighde ar líne faoin
obair a bhíonn ar bun ag
dámhachtainí Eco Unesco do
Chomhshaolaithe óga.

Féach ar Nuacht na nÓg an
tseachtain seo chugainn chun
eolas a fháil ar ainmhithe i
ndainséar

Laghdaigh, Athúsáid,
Athchúrsáil - Reduce,
Reuse, Recycle
Dramhaíl – waste
Saoránaigh – citizen’s
áth-inúsáidte – Renewable
scragall alúmanaim – 
aluminium foil
scannán cumhdaithe – cling
film
siopaí carthanais – charity
shops
ceallraí in-athluchtaithe –
rechargable batteries
ionad athchúrsála – 
recycling centre

Gluais

Athchúrsáil

Fíbín ar ais leis “An Triail'
Tá na puipéadóirí ar a bhfuil an-ghean
orthu thar n-ais leis an turas náisiúnta
meánscoile, dírithe go háirithe ar Churaclam na hArdteis-
timéireachta.  I mbliana, cuirfidh an comhlacht buaite duaise
‘An Triail’ ar stáitse, ach ní hé ‘An Triail’ mar a chonaic tú
cheana é.  Bí ag súil le puipéid, maisc, ardsiamsaíocht, agus
íomhánna chomh láidir sin is go mbeidh tú AG IARRAIDH ceis-
teanna a fhreagairt faoi. Tugann Fíbín comhthéacs na sochaí
nua-aimseartha do scéal a áirítear a bheith as dáta, teastaíonn ó
Fíbín déileáil leis na ceisteanna a bhíonn ag daltaí agus múin-
teoirí. Is trí theicnící ilmheánacha a fhaightear réidh le haon
deacrachtaí atá bainteach leis na carachtair. Tagann tuiscint
níos soiléire ar shrianta na tíre sna 1950í agus nochtfar an fo-
théacs. Is léiriúchán clasaiceach, fuinnmhithe agus uaireanta
greannmhar é. Bígí linn!

Dátaí agus Ionaid ina mbeidh an “ An
Triail” ar stáitse ag Fíbín.
• 21/03/2011 & 22/03/2011 - An Dubhlann, Gaillimh  
Fón. 091 569777

• 4/03/2011 & 25/03/2011 - Bearna na Sceach, Maigh Chromtha,
Corcaigh - Fón. 026 41793

• 8/03/2011 go dtí 1/04/2011 - Axis, Baile Munna, Baile Átha
Cliath - Fón. 01 883 2100
Ticéid: €12.50   
Suíomh Gréasáin: www.fibin.com

Obair ranga bunaithe ar an dráma “An
Triail”. 
Ar feadh na chéad cheithre seachtaine eile beidh Fíbín ag cur
ábhar bunaithe ar an dráma “An Triail” i Nuacht na nÓg. 

Obair don tseachtain seo :
Cuir ainm na gcarachtar leis na pictiúir seo a leanas.

Pádraig Mac Cárthaigh, Máistir Scoile 
Liam Ó Cathasaigh, An Deartháir                                
Seánín An Mhótair                    
Mailí, An Striapach                 
Bean Uí Chinsealaigh, Bean an Tí     
Áine Ní Bhreasail, Oibrí Sóisialta   

Bígí ag breathnú ar Ros na Rún na
seachtaine seo chun na ceisteanna a
fhreagairt. 

Dé Máirt i Ros na Rún - tá neart ag tarlú! 
Is cúis cheiliúrtha i Ros na Rún an tseachtain seo é breithlá

Katy, ach nuair a thugann John Joe le bronntanas di, an bhfuil
sí sásta leis? 

Níl Máire sásta le hoifig an heacnaí , céard atá ag cur isteach
uirthi faoin áit? 

Faigheann Vince rud sa phost a chuireann é ar bhóthar na
smaointe, céard a bhí ann? 

Cé a thagann ar chuairt chuig Lee agus céard atá sé ag
cuardach? 

Déardaoin beidh cuairteoir cáiliúil i dTigh Thaidhg! Tagann
buachaill cara Berni ar chuairt chuici ach cén fáth a
mbriseann sé suas léi? 

Tá agallamh ag Mícheál i gcomhair poist , cén sórt poist atá
ann agus bhfuil sé sásta faoi? 

Cén rud neamhdhleathach atá ar siúl ag Séamus agus
David? 

Tagann cuairteoir isteach chuig Tigh Thaidhg , céard atá
uaidh? 

A CB

D FE

Buile marfach do
sheanfhondúirí Man U? 
Pádraig Bán Ó Broin

DEIRTEAR gurb ionann an
cás an t-éag is an bás. I gcás
Manchester United, caithfidh
gur buille marfach a bhí sa
chluiche in aghaidh Crawley
Town do roinnt imreoirí dá
gcuid. Ba chóir go mbeadh
United ag tnúth le roinnt
deireadh seachtainí saora, ar
a bhfuil cluichí sa Chorn FA,
ach cé gur éirigh leo an bua a
fháil ar Crawley, is cinnte go
mbeidh tréigean na n-
imreoirí le feiceáil sa
samhradh.  Tugann stair an
chomórtais rabhadh dos na
himreoirí a d'imir in aghaidh
Crawley. In 2003 thit Exeter
City síos ó Roinn 3 i Sasana,
go dtí an Conference mar a
glaodh air. 

Le linn dóibh a bheith sa
Conference, in 2005, thug
siad aghaidh ar Manchester
United in Old Trafford sa tríú
babhta den Chorn FA. Ní gá
ach sracfhéachaint a thab-
hairt ar na himreoirí a d'imir
an lá sin chun tuairim a bhei-
th agat nach bhfuil deireadh
taitneamhach i ndán do roin-
nt.  Ar an ochtú lá d’Eanáir
2005 ba é seo an fhoireann a
d'imigh chun páirce in
aghaidh Exeter: Tim Howard,
Phil Neville, Wes Brown, Ger-
ard Pique, Jonathan Spector,
Chris Eagles, Eric Djemba-
Djemba, David Jones, Liam

Miller, David Bellion agus
Kieran Richardson.  

D'imir Djemba-Djemba faoi
dhó ina dhiaidh sin sular
cuireadh go Aston Villa é. Bhí
cluiche amháin eile ag Bel-
lion. Cuireadh go West Ham
agus Nice é ar cíos. Níor imir
an t-ógánach Jonathan Spec-
tor (atá ag West Ham faoi
láthair) riamh arís do United.
Bhí dhá chluiche eile ag Jones
(atá ag Wolves). Cuireadh
Richardson ar cíos go West
Brom ar feadh sé mhí. Tháinig
sé ar ais go Old Trafford agus
dhaingnigh sé áit tosaigh dó
féin sular thit sé as fabhar arís

le Ferguson - an uair seo tar
éis cluiche i gCorn na Sraithe
in aghaidh Crewe Alexandra
in 2006. 

Tar éis dá fhoireann an bua
a fháil, 2-1, in am breise, dúirt
Alex Ferguson go mbainfeadh
Richardson agus imreoirí eile
tairbhe as am a chaitheamh i
bhfoireann ionadaíochta
United.  Ó tharla go bhfuil an
cluiche sin i gcoinne Crewe
luaite - an mbeadh a fhios
agat cé hiad David Gray (22
bliain d'aois ag Preston faoi
láthair), Kieran Lee (22, Old-
ham), Phil Marsh (24, Staly-
bridge Celtic), Michael Barnes

(22, FC Halifax Town), David
Jones (26, thuasluaite le
Wolves), Ritchie Jones (24,
Oldham), agus Ryan Shaw-
cross (23, Stoke)? Seans go
bhfuil roinnt d’ógánaigh eile
Ferguson a d'imir in aghaidh
Crawley chun imeacht an
samhradh seo gan tásc ná
tuairisc. Ach cé hiad?  Tá bli-
ain fós le rith i gconradh John
O'Shea ach tá gach seans nach
mbeidh sé i ngeansaí United
tar éis an tsamhraidh. 

Ach má tá todhchaí O'Shea
i mbaol, is cinnte go bhfuil
imreoirí i bhfad níos measa
as. Tá Wes Brown tar éis imirt
i ngach aon chluiche atá
luaite. Bhain gortuithe de le
linn a chuid ama ag Manches-
ter United, ach níor léirigh sé
é féin riamh mar chosantóir i
stíl Steve Bruce nó Gary Pal-
lister. Ní bheidh sé ag United
an bhliain seo chugainn.
Ansin tá an cúpla, na
deartháireacha Rafael agus
Fabio da Silva. Cé go bhfuil
Rafael ag teacht ar aghaidh is
beag am atá faighte ag Fabio
de thoradh Patrice Evra a
bheith ann de shíor. 

An fhadhb is mó atá ag na
himreoirí seo uilig nach
bhfuil sa chéad fhoireann ná,
an t-aon am imeartha a
bhíonn acu, is le himreoirí
nach mbíonn ag imirt go rial-
ta a bhíonn sé. Beidh Rafael
go breá ach seans go mbeidh

Fabio ar cíos áit éigin an bhli-
ain seo chugainn. Imreoir eile
nach mbeidh thart an bhliain
seo chugainn ná an tÉirean-
nach Darron Gibson.  Ach
seans gurb é an cheist is mó
atá le freagairt ná todhchaí
Anderson (£25m), Michael
Carrick (£13m), Gabriel Ober-
tan (£3m) agus Tiago Bebe
(£7.4m). Níl Carrick tar éis a
bheith chomh maith agus a
cheapfá ón gcaint uilig a bhí
mórthimpeall nuair a tháinig
sé go Manchester United. An
fhadhb a bhí agus atá ag Fer-
guson ná nach bhfuil an
ghlúin seo imreoirí ar aon
chaighdeán leis na himreoirí a
bhí aige san fhoireann ion-
tach a bhuaigh gach aon
chorn sna nóchaidí.  

Níl Roy Keane aige. Tá Paul
Scholes agus Ryan Giggs ag
dul in aois, ach tá siad fós lár-
nach toisc nach bhfuil Gib-
son, Carrick ná Anderson
(d'fhéadfaimis leanacht ar
aghaidh agus Owen Harg-
reaves, £17m agus Antonio
Valencia, £16m a lua) maith
go leor. 

Beidh Gibson imithe. Ba
chóir go mbeadh Carrick agus
Anderson leis. Seans go dtab-
harfar deis eile do Anderson
agus gan é ach 22.Seans go
léiríonn peil na linne seo gur
minic gurb ionann an droch-
chluiche (nó dhó) agus éag do
shlí beatha.

Gaillimh Aontaithe tagtha slán ... ar éigean
Gráinne McElwain

LIGFEAR osna mórthimpeall
na tíre an tseachtain seo
chugainn nuair a dhíreoidh
clubanna sacair na hÉireann
isteach ar an tsraith agus ar
chursaí peile seachas rudaí eile
taobh amuigh den pháirc. Bhí
cúpla mí chrua ag an tSraith le
Fine Gall Spóirtiúil á scor mar
chlub agus is beag nach bhfaca
muid bás Bohemians mar
gheall ar chursaí airgid agus
bagairt cás cúirte. Baineadh
geit uafásach as Gaillimh Aon-
taithe an tseachtain seo caite
nuair a dhiúltaigh an FAI cead-
únas a thabhairt dóibh mar gur
ceapadh nach raibh cursaí air-
gid i gceart ag an chlub ach
rinne Gaillimh Aontaithe
achomharc air agus d’éirigh leo
an ceadúnas a fháil don bhliain
seo. 

Tá todhchaí an chlub á plé le
tamall anuas agus fiú nuair a

tháinig Seán Connors isteach
mar bhainisteoir i mí Eanáir
2010 níor éirigh leo na fadhban-
na atá acu ó thaobh airgid de a
chur ó dhoras. Ar an suíomh
idirlín atá ag Gaillimh Aon-
taithe, tá agallamh déanta ag
Seán Connors ó anuraidh inar
admhaigh sé cé chomh deacair
is a bhí sé déileáil leis na fad-
hbanna airgid seo, go háirithe
nuair nach raibh a fhios aige cé
chomh dona is a bhí siad nuair
a tháinig sé go dtí an club ag an
tús. D’impigh sé ar lucht gnó na
Gaillimhe a dhul i dteangmháil
leis chun cuidiú a thabhairt
dóibh ionas go mbeadh sé in
ann imreoirí a fháil agus d’iarr
sé ar mhuintir na Gaillimhe
teacht amach chun tacaíocht a
thabhairt don chlub. Sin ar
ndóigh an fhadhb is bunúsaí
atá ag go leor clubanna i Sraith
Airtricity: níl an t-airgead acu
chun imeoirí a choinneáil ná a
cheannach agus níl a ndótháin

tacaíochta acu chun
maireachtáil mar chlub agus
fiacha den chineál sin orthu. Ní
dóigh liom go bhfuil an tsraith
phroifisiúnta ag obair agus fiú
go páirt-aimseartha tá siad ag
streachailt. Sin scéal do lá éigin
eile ach seo é an cineál brú atá
ar fhoirne agus iad ag iarraidh
fanacht slán sa tsraith.

Ní ró-mhaith a bhí torthaí na
Gaillimhe sa tSraith anuraidh
agus d’éirigh leo ar éigean
díchailiú a sheachaint leis an
bhua a bhí acu in aghaidh Fhá-
naithe Bhré 1-0 ag deireadh an
tseasúir. Tá an chuid is mó den
fhoireann imithe ó anuraidh,
ina measc Derek O’Brien, Barry
Ryan, Séamus Conneely, Karl
Sheppard, Stephen O’Donnell
agus Jamsie McKensie ach tá
roinnt imreoirí óga tar éis síniú
leis an chlub le déanaí. Feic-
fimid Steve Feeney a d’imir faoi
Connor nuair a bhí sé mar
bhainisteoir ar Ruagairí Shligigh

ag teacht isteach agus is féidir
leis imirt i lár na páirce nó chun
tosaigh. Tá Karl Moore, an
cliathánaí, ag teacht ó UCD, fear
a bhí ag imirt le Manchester City
ar feadh cúig bliana, agus beidh
Stephen Walsh, a bhuaigh
imreoir óg na bliana le Gaillimh
Aontaithe anuraidh, ar ais leis
an chlub i mbliana. Beidh
Shaun Kelly ag teacht as Dún
Dealgan agus d’imir sé le foire-
ann na hÉireann f-23 anuraidh.
Chomh maith leis sin, d’éirigh
leis an chlub conradh úrnua a
shíneadh le himreoirí a bhí leo
anuraidh – Gary Curran, Paul
Sinnitt, Shane Keogh agus Alan
Murphy. An tseachtain seo
caite, rinneadh cinneadh an
club a chur i lámha an lucht
tacaíochta ag cruinniú speisial-
ta ag a raibh céad duine i láthair.
Ceapadh coiste seacht nduine
dhéag chun maoirseacht a
dhéanamh ar an chlub ó lá go lá.
Beidh iar-bhaill den choiste

riaracháin, Nick Leeson, Colm
Feeney agus John McCormack,
fós ag plé le hiasachtaí an
bhainc ach ní bheidh aon bhaint
acu le riarachán an chlub
amach anseo. 

Ach tá séasúr nua ag tosnú
agus tá Seán Connors agus a
imreoirí ag déanamh a ndíchill
chun tacaíocht a mhealladh
agus dul amach i measc an
phobail. Beidh deis ag an
phobal bualadh le Seán Con-
nors agus na himreoirí i siopa
spóirt Elverys ar Bhóthar Áth
Cinn i nGaillimh amárach ag
12.30in agus beidh tú in ann
ticéid don séasúr a cheannach
ann fá choinne €99. Beidh an
chéad chluiche den tSraith ag
Gaillimh Aontaithe ar an Aoine
4ú Márta in aghaidh St.
Patrick’s Athletic i dTír Oileáin
ag 7.45in. Tá bliain dheacair
curtha de ag Seán Connors,
chífidh muid an mbeidh 2011
chomh crua céanna. 

Eddie
The
Eagle’ ag
filleadh ó
ghortú!
‘Gráinne McElwain

CAITHFIDH mé moladh
mór a thabhairt do
Chúige Chonnacht agus
an plean margaíochta
taitneamhach atá á
thairiscint acu chun níos
mó daoine a mhealladh
go dtí na Sportsgrounds.
Bhuaigh Connacht an dá
chluiche dheireanacha a
bhí acu sa bhaile agus
cuirfear fáilte roimh dhá
fhoireann Iodálach go
luath. Beidh Benetton
Treviso ag teacht ar an
Aoine an 4 Márta agus
tiocfaidh Aironi an
tseachtain dár gcionn. Is
féidir ticéad speisialta a
cheannach don dá
chluiche sin ar chostas
€30 agus mar chuid den
phraghas sin, beidh an
lucht tacaíochta in ann a
dhul go dtí an bhialann
Iodálach i nGaillimh,
“Bella Roma” chun bual-
adh le réaltaí Chon-
nacht. Is tar éis an chéad
chluiche in aghaidh Tre-
viso a bheidh an oíche sa
bhialann.

Má tá spéis agat ticéad
a fháil, is féidir leat dul i
dteagmháil le Rugbaí
Chonnacht sa Sports-
ground nó dul ar
shuíomh idirlín Ticket-
master. Is iontach an
margadh é agus moladh
mór arís do Chúige
Chonnacht as a bheith ag
smaoineamh ar a lucht
leanta.

Dea-scéal eile do lucht
tacaíochta Chonnacht ná
go bhfuil “Eddie the
Eagle”, an mascot atá ag
Cúige Chonnacht, ag
teacht ar ais chuige féin,
tar éis gur gortaíodh é in
aghaidh Ghlaschú. Bhí
“Eddie” i mbun a chuid
oibre ar an taobhlíne ag
iarraidh lucht tacaíochta
Chonnacht a mhúscailt
agus a spreagadh nuair a
rinne duine de lucht
leanta Ghlaschú greamú
air.  Cuireadh gualainn
“Eddie” as alt do bharr
an ghreamaithe sin.
Deirtear nach fada uainn
go mbeidh sé ag dul ar
ais i mbun traenála agus
go bhfeicfimid é ar an
taobhlíne arís. Go dtaga
biseach ort go luath a
Eddie!

Imreoir sacair le Manchain Aontaithe, Paul Scholes

Súil ar an Rugbaí
Gráinne McElwain

Dé hAoine
Cúige Uladh v Cardiff
Ravenhill @ 19.05i.n
Beo ar BBC NI
Níl ach ocht gcluiche fágtha sa tSraith
Magners agus cé go bhfuil Cúige
Mumhan i bhfad chun cinn ar na
foirne eile le 54 pointe, tá cúig fhoire-
ann san iomaíocht chun áit a bhaint
amach sna babhtaí leathcheannais
agus níl ach trí spás fághta. Is iad na
foirne atá ag cuartú na trí áit sin ná
Cardiff Blues, na hOspreys, Cúige
Laighean, Scarlets agus Cúige Uladh.
Mar sin, is cluiche fíor-thábhachtach
é an cluiche seo idir Ulaidh agus
Cardiff Blues anocht. Fuair Cúige
Uladh an lámh in uachtar ar na Scar-
lets anonn agus b’é an cic éirice i dtreo
deireadh na himeartha ó Ruan Pien-
aar an difear a bhí idir na foirne (16-
18). B’é an chéad uair é gur bhuaigh
Ulaidh ag Parc y Scarlets riamh. Cé
gur imir Paddy Wallace, Andrew
Trimble agus Tom Court leis an
Chúige an tseachtain seo caite, níl
siad ar fáil an deireadh seachtaine seo
mar gheall ar dualgaisí idirnáisiúnta.
Seans maith go bhfeicfimid Darren
Cave ar ais ó ghortú (teannán na
hioscaide) agus seo an chéad uair a
bheidh sé i ngeansaí Uladh ó mhí na
Samhna seo caite. Tiocfaidh Ian
Humphreys ar ais san fhoireann
chomh maith tar éis gortú gualainne
a bhí ag cur isteach air.

Cé gur chaill Cardiff Blues sa bhaile
in aghaidh Uladh (37-15) i mí na
Samhna, bhuaigh siad an trí chluiche
deireanach a bhí acu i Ravenhill. Is sa
dara áit ar chlár na bpointí atá Cardiff
agus tá ocras orthu an Corn Cheil-
teach a bhuachan don chéad uair, go
háirithe tar éis dóibh críochnú mar
tháinistí sa chomórtas i 2007 agus
2008.  Fillfidh Casey Laulala (teannán
na hioscaide) ar ais ar an fhoireann
ach tá Ben Blair (glúin), Gethin Jenk-
ins (ladhar) agus Tom Shanklin
(glúin) fós gortaithe. 

Bua: Cardiff

Cúige Laighean v Benetton Treviso
RDS @ 19.10i.n
Beo ar RTÉ 2
Chaill Cúige Laighean in aghaidh
Cardiff (11-3) an deireadh seachtaine
seo caite rud a chuir iontas ar go leor.
Seo deis dóibh anocht áfach, dul
chun cinn a dhéanamh ar chlár na
bpointí ach beidh siad airdeallach
roimh fhoireann na hIodáíle tar éis
gur chaill siad ina n-aghaidh (29-13) i
mí Mheán Fómhair seo caite. Tá
foirne móra buailte ag Treviso sa
bhaile, ina measc na Scarlets, Drag-
ons, Cúige Chonnacht agus bhuaigh
siad in aghaidh Chúige Mumhan (19-
18) coicís ó shin ach de ghnáth ní
imríonn siad go maith as baile.

Tháinig an frapa Laigheanach Stan
Wright isteach sa chluiche sna fiche
bomaite deireanach in aghaidh
Cardiff tar éis gortú fadtéarmach.
D’éirigh go breá leis agus bheifeá ag
súil go mbeadh sé ábalta tosnú
anocht. Níor imir Shane Horgan ná
Dave Kearney an tseachtain seo caite
mar gheall ar ghortaithe ach úsáidfear
anocht iad. Ní bheidh Nathan Hines
ag tosnú mar gheall ar a cheangal le
foireann na hAlban in aghaidh na tíre
seo ar an Domhnach. Dea-scéal do
Chúige Laighean ná go bhfuil Rob
Kearney ag siúl arís gan aon mhaide
anois agus deirtear go mbeidh sé ar
ais ag imirt taobh istigh de mhí. Níl an
lánchúlaí tar éis imirt le ceithre mhí
anuas mar gheall ar ghortú glúine.

Bua: Cúige Laighean

Dé Domhnaigh
Aironi v Cúige Mumhan
Stadio Zaffanella @ 14.00 (Am áitiúil)
Ní raibh Tony McGahan sásta le tais-
peántas na foirne in aghaidh Treviso
coicís ó shin nuair a chaill na
Mumhanaigh 19-18 as baile. Bhí an
chlibirt go dona agus níor imir siad go
maith ach d’imir siad i bhfad níos
fearr in aghaidh Edinburgh sa bhaile
an tseachtain seo caite (23-13). Bhí
Ronan O’Gara, Peter Stringer, Tony
Buckey, Denis Leamy go maith ach tá
seans láidir ann nach mbeidh
ceachtar acu siúd ar fáil don chluiche
seo. 

Ach ba chóir go mbeadh bua éasca
ag Cúige Mumhan mar nach bhfuil
aon chluiche buaite ag Aironi ó tho-
saigh an comórtas, tá siad ar íochtar
an tábla agus níl aon chluiche caillte
ag Cúige Mumhan sa bhaile i mbliana
in aon chomórtas. Tá Cúige Mumhan
fós chun cinn ar chlár na bpointí ach
tá bua ag teastáil anseo chun rudaí a
choinneáil ag imeacht agus áit a
bhaint amach sna babhtaí
leathcheannais.  

Bua: Cúige Mumhan

Ospreys v Connacht
Liberty Stadium @ 14.30i.n
Níor bhuaigh Cúige Chonnacht i Lib-
erty Stadium le sé bliana go leith
anois agus cé go bhfuil cheithre
chluiche as a chéile buaite ag Con-
nacht, seo dúshlán atá mór rompu.
Bhí bua maith ag na hOspreys in
aghaidh Treviso an deireadh seach-
taine seo caite (34-17) le taispeántas
maith ó Nikki Walker. Beidh Barry
Davies (gortú bléine), Andrew Bishop
(rúitín) agus Adam Jones (uillinn) in
easnamh ach seans maith go mbeidh
Marty Holah in ann imirt tar éis gortú
easna. Is sa tríú áit ar chlár na bpointí
atá na hOspreys agus súil ghéar orthu
anois ar na babhtaí cáilithe. Cé go
bhfuil Connacht ag imirt go maith sa
bhaile, níl ach cluiche amháin buaite
acu as 25 thar lear. Dúshlán ró-mhór
dóibh an uair seo.

Bua: Na hOspreys Stan Wright ar ais ag imirt le Cúige Laighean (PIC: STEPHEN MCCARTHY / SPORTSFILE)

Cave ar ais ó ghortú do Chúige Uladh (PIC: OLIVER MCVEIGH / SPORTSFILE).

Corn Mhic Giobúin, deireadh
seachtaine mór iomána romhainn

John Allen

Cad é mar chluiche iomána a
bhí againn i Staid Semple
an Satharn seo caite?  Thos-
naigh se ar luas lasrach agus
chríochnaigh sé mar an

gcéanna i ndiaidh am breise.Tá
ardmholadh tuillte ag an dá fhoireann
ach i ndeireadh na dála is iad Droichead
an Chláirín a bheidh ag imirt i bPáirc an
Chrócaigh ar Lá ‘le Pádraig . Cheapas,
roimh ré, go mbuafadh fir na nDéise ó
De La Salle, ach le sárthaispeántas
foirne agus ardchluichí ós na
deartháireacha Kerins, is ag fir na Gail-
limhe a bhí an lá agus ar an form sin
beidh sé deacair iad a bhualadh sa
chraobh. 

Bhí caighdeán na himeartha agus na
scóranna dochreidte. Bhí sé cosúil le
cluiche craoibhe idirchontae i lár an
tsamhraidh. Is trua gur chaill aon
fhoireann mar bhí an dá thaobh chomh
maith san. Ach mar a deireann an sean-
ráiteas “níl se thart go dtí go gcanann
an bhean ramhar” agus sin mar a bhí i
nDúrlas Éile mar, ag druidim le
deireadh gnáthama agus am breise bhí
an chuma ar an scéil gurbh iad De La
Salle a bheadh ag imirt sa
phríomhchathair ar La ‘le Pádraig. Ach
faraor bhí an bhean ramhar fós ina tost
agus nuair a d’oscail sí a béal is iad fir na
Gaillimhe a bhí chun tosaigh.

Beidh an-chraobh idir iad féin agus
Gaeil Uí Lochlainn i gceann trí seach-
taine . Beimid go léir ag súil leis.

An deireadh seachtaine seo cuirfear
deireadh le  príomhchomórtas iomána
na gcoláistí tríú leibhéal . Sea imreofar
comórtas Mhic Giobúin, an comórtas

ribín ghoirm seo, ar an Aoine agus an
Satharn. 

Ta an corn ainmnithe i ndiaidh an
Dochtúra Mhic Giobúin a bhí ina Chaip-
isíneach agus ina léachtóir le Fealsú-
nacht i gColáiste na hOllscoile Corcaigh
ó 1911 go dtí 1936 . Deirtear gur chaith sé
an chuid is mó dá thuarastal bhliantúil
in 1912 chun an corn luachmhar a
cheannach .

Ar feadh an chéad tríocha bliain bhí
UCC agus UCD go mór in uachtar sa
chomórtas. Bhuaigh Ollscoil na Ban-
ríona Béal Feirste é uair amháin siar sna
caogaidí freisin. Ó thosach an chéid
nua  is iad WIT agus LIT atá ar bharr an
liosta seaimpíní .

Is iad WIT a bheidh ag cur fáilte
roimh na foirne éagsúla chuig a gcam-
pas spóirt nua i gCarriganore ar imeall

chathair Phort Láirge i mbliana  . Is ion-
tach na háiseanna spóirt atá acu anois

le páirc uile-aimsire, trí pháirc eile faoi
shoilse, ocht seomraí feistis, seomraí
fisiteiripe, seomraí cruinnithe agus
seomra DVD. 

Tá Banc Uladh ina urraitheoir ar an
gcomórtas ó 2007.

Ó dheireadh mhí Eanáir tá cluichí á
n-imirt sa chomórtas agus anois níl ach
ceithre fhoireann fágtha. Tá caighdeán
na gcluichí an-ard agus scoth na n-
imreoirí ag imirt dar ndóigh . Déanann
siad diantraenáil agus tá an-bhród ar na
himreoirí go bhfuil bonn Mhic Giobúin
buaite acu thar na blianta.

I mbliana is cath idir Corcaigh agus
Luimneach é . Tá UL agus LIT ag imirt
ar son Chathair an Chonartha agus UCC
agus CIT ar son na ndaonlathach cois
Laoi . Mar sin ar Aoine seo an oll-
toghcháin ní dóigh liom go mbeidh

mórán de lucht iomána na gcoláistí sin
ag caitheamh a vótaí .

Sa chéad leathchraobh beidh LIT
agus UCC ag tabhairt aghaidh ar a
chéile . Is dóigh liom go rachaidh leaids
Luimnigh isteach sa chluiche sin le
mórán dóchais i ndiaidh an léasta a
thugadar do NUIG (seaimpíní anu-
raidh), cluiche a bhuadar le níos mó ná
ocht gcúl .

Bhí ocht gcúilín idir UCC agus GMIT
sa cheathrúchraobh eile agus tá na
leaids ó Ollscoil Chorcaí ag iarraidh an
corn a bhuachaint den aonú huair is
dhá scór . Tá na foirne go léir lán d’im-
reoirí contae . Beidh an fhoireann cois
Laoi ag brath go mór ar leithéidí Kevin
Moran Phort Láirge, William Egan agus
Conor O’Sullivan Chorcaí agus an
fathach fir ón gClár Darach Honan. Le
foireann Luimnigh tá meascán maith
d’imreoirí ó Luimneach agus ón gClár
agus ainmneacha mór le rá cosúil le
McInerney, Browne, Reale, Morey,
Gaffney agus O’Donovan acu .

Sa leathchraobh eile is iad CIT a bhei-
dh ag déanamh a ndíchill áit a bhaint
amach sa chraobh i gcoinne fhoireann
an-chumasach UL. Le tosaithe ar nós
Shane Dooley Uíbh Fhailí, Paul Kelly
Thiobraid Árann agus Pa Cronin Chor-
caí beidh sé deacair ar na leaids cois
Laoi ach tá scata réaltaí acu féinig,
Colin Fennelly Chill Chainnigh,
Stephen McDonnell Chorcaí agus Tom
Quaid Luimnigh ina measc. Nílim cin-
nte an bhfuil cead ag laoch na Gail-
limhe, Joe Canning, imirt le foireann
Luimnigh i mbliana.

Mar sin tá an diantraenáil déanta
agus súil ag na bainisteoirí go léir go
mbeidh na himreoirí go léir ullamh do
dheireadh seachtaine mór iomána.

Mar sin má tá fonn ort féachaint ar
scoth na hiomána an deireadh seach-
taine seo déan do bhealach chuig na
Déise agus táim cinnte nach mbeidh
díomá ort.

Beir Bua.

Ó dheireadh mhí Eanáir tá
cluichí á n-imirt sa
chomórtas agus anois níl
ach ceithre fhoireann
fágtha. Tá caighdeán na
gcluichí an-ard agus scoth
na n-imreoirí ag imirt dar
ndóigh . Déanann siad
diantraenáil agus tá an-
bhród ar na himreoirí go
bhfuil bonn Mhic Giobúin
buaite acu thar na blianta.

Bua ag teastáil go géar ó Ghaillimh 
Sraith Peile Allianz - Babhta 3
Gaillimh v Maigh Eo
Tuaim @ 2.30in

Gráinne McElwain

DEIREADH seachtaine cinniúnach a
bheidh ann i mBabhta 3 de Shraith
Peile Allianz an deireadh seachtaine
seo, go háirithe an cluiche idir Gail-
limh agus Maigh Eo, agus an dá
fhoireann an-imníoch gur dícháiliú
go Roinn 2 atá rompu ag deireadh na
sraithe.  Bhí go leor cainte le cúpla
seachtain anuas maidir le heasaon-
tas i gcampa na Gaillimhe nuair a

shiúil Ciaran Fitzgearld agus Niall
Coleman amach an doras tar éis an
chluiche in aghaidh Mhuineacháin.
Dúirt an t-imreoir Finian Hanley,
Cathaoirleach Bhord Peile na Gail-
limhe John Joe Halloran agus ar
ndóigh bainisteoir na foirne Tomás
Ó Flatharta nach bhfuil aon trioblóid
ann ach tá na ráflaí fós ag dul thart.

Tá dhá chluiche as a chéile caillte
ag na Gaillimhigh. Níor imir siad go
maith in aghaidh Mhuineacháin
agus cé gur thosaigh siad go maith,
nuair a stop Muineachán Gaillimh ag
dul chun tosaigh sa dara leath, ní
raibh freagra ar bith ag fir an iarthair.

Arís in aghaidh an Dúin, chaill siad le
cúig chúilín ach bhí an cluiche
iomaíoch. 

Tá go leor imreoirí in easnamh fós
ar nós Michael Meehan agus Pádraic
Joyce ach níl a fhios ag éinne go fóill
an mbeidh Nicky Joyce ag imirt le
Gaillimh i mbliana. Bhí gortuithe ag
cur as do Adrian Flaherty agus
Gareth Bradshaw an tseachtain seo
caite ach seans maith go mbeidh
siad ar fáil don Domhnach. Thosaigh
cúpla imreoir nua i ngeansaí na Gail-
limhe i mbliana, ina measc Kieran
McGrath ó Chora Fine agus Kevin
Brady ó Chill Chonla ach tá níos mó

imreoirí maithe ag teastáil ó Ghail-
limh má tá siad chun feabhsú.

Tá Maigh Eo pointe amháin níos
fearr as ar chlár na bpointí mar
gheall ar an chomhscór a bhí acu in
aghaidh an Dúin sa chéad chluiche
sraithe. 

Chaill siad le ceithre chúilín in
aghaidh Chiarraí an tseachtain seo
caite ach tá fadhbanna fós acu sna
tosaithe; is iad Andy Moran agus
Aidan Campbell an t-aon bheirt a
d’imir go maith in aghaidh na
Ríochta. Níor scóráil Maigh Eo sa
chéad 19 nóiméad agus arís san
fhiche bomaite deireanach den

chluiche, rud a chuirfeadh imní ar a
mbainisteoir James Horan. Tá roinnt
gortuithe ag cur as do Mhaigh Eo
agus ní bheidh Trevor Howley ná
Neil Douglas ar fáil don chluiche in
aghaidh na Gaillimhe mar gheall air
sin agus tá Keith Higgins fós san
Astráil ar laethanta saoire.  

Seo cluiche idir chomharsana
agus ní bheidh ceachtar de na foirne
ag iarraidh géilleadh don fhoireann
eile.  Tá na pointí ag teastáil go géar
ón dá fhoireann má tá siad chun
díchailliú go roinn a dó a sheachaint.
Beidh a fhios againn cá seasann siad
tráthnóna Dé Domhnaigh.

Paul Kelly, ar dheis, agus Andrew Quinn, Ollscoil Luimnigh. Beidh Ollscoil Luimnigh in iomaíocht i gcoinne Insti-
tiúid Teicneolaíochta Chorcaí i gCorn Mhic Giobúin inniu i gcampas spóirt Institiúid Teicneolaíochta Phort Láirge 
(PIC: DIARMUID GREENE / SPORTSFILE)

Níl aon Prima Donna ag
Crois Mhic Lionnáin
Gráinne McElwain

“CHAILL muid in aghaidh Chill
Mochuda na Crócaigh dhá bhliain ó
shin i gCluiche Ceannais Clubanna na
hÉireann ach ní dóigh liom go mbei-
dh aon tionchar aige sin ar chluiche
an Domhnaigh,” a deir Tony McEn-
tee, bainisteoir Chrois Mhic Lionnáin,
atá ag réiteach a fhoirne le tamall
anois le haghaidh a thabhairt ar
Sheaimpíní Peile Chúige Laighean i
gCluiche Leathcheannais na hÉire-
ann.

“Cinnte bhí an-díomá orainn nuair
a chaill muid ach níl muid ag
smaoineamh ar dhíoltas a bhaint
amach, is é ár dtaispeántas ar an lá an
rud is tábhachtaí dúinn.”

Is iad Crois Mhic Lionnáin an club
is rathúla i gCúige Uladh mar go
bhfuil Craobh Clubanna na hÉireann
buaite ceithre huaire acu, ocht
gCraobh Uladh agus 14 Craobh an
Chontae. 

“Tá go leor féinmhuiníne againn
mar chlub mar gheall ar an méid atá
buaite againn agus tagann muinín le
buachaint. Tuigimid an dóigh gur
féidir smacht a choinneáil ar chluichí
agus is féidir linn brú a chur ar fhoirne
go dtí na bomaití deireanacha chun
toradh a bhaint amach. Bhuaigh
muid go leor cluichí ar an bhealach
sin.”

“Ach tá foireann nua againn fiú ó
dhá bhliain ó shin. Tá idir seisear agus
naonúr imreoirí nua ar an fhoireann
agus bhí orainn ár stíl imeartha a
athrú dá bharr. Roimhe seo bhí stíl
fhisiciúil againn mar go raibh bea-
gnach deichniúr leaids ar an fhoire-
ann idir sé throigh agus sé throigh is
ceithre orlach ar airde. Níl sé sin
againn níos mó agus sílim nach bhfuil
ach seisear imreoirí againn anois atá
chomh hard sin. Tá muid níos gaiste
anois le béim ar sheilbh na liathróide
a choinneáil, i bhfad níos mó ná mar a
bhí cheana,” a deir Tony.

Ceann de na laigí a deirtear a bhain
le Crois Mhic Lionnáin, go háirithe i
bhfeachtas Chúige Uladh, ná gur tho-

saigh siad go mall sna cluichí. “Sin
rud nach bhfuil muid in ann a
dhéanamh ar an Domhnach. Tá tús
maith ag teastáil go géar uainn chun
muinín a spreagadh mar go hiondúil
bíonn na Crócaigh an-mhaith ag
teacht ar ais sa chluiche go háirithe sa
dara leath. Ní féidir linn an deis sin a
thabhairt dóibh.”

Tá na Crócaigh ag lorg Craobh
Clubanna Uile-Éireann a bhaint den
dara huair i dtrí bliana ach tá go leor
gortuithe ag cur as dóibh, ina measc
Darren Magee (cos) agus tá imní anois
faoi Craig Dias agus Pat Duggan i lár
na páirce. D’imir Paul Griffin cluiche
dúshláin in aghaidh Naomh Oilibhéar
Pluincéad /Eoghan Rua i rith na
seachtaine agus tá seans ann go dti-
ocfaidh sé isteach sa chluiche ar an
Domhnach, ach níor imir sé le bliain
anuas mar gheall ar ghortú ar a bhall-
nasc croiseach. 

Tá neart ar an phainéal seo agus
chonaic muid sin nuair a d’imir siad
in aghaidh Ród i gCluiche Ceannais
Laighean.

“In aghaidh Ród, bhí siad fisicúil
agus ionsaitheach, rud nach raibh mé

ag súil leis. Cosúil leis an fhoireann
chontae anois, tá siad níos crua ná
mar a bhí foirne eile a bhíodh ag
teacht amach as Baile Átha Cliath.
Imríonn siad mar aonad agus
oibríonn an chosaint agus na tosaithe
fíor-chrua, is cuma má bhíonn an
liathróid acu ná muna mbíonn.
Roimhe seo, bhíodh níos mó spéise
ag foirne Átha Cliath i stíl peile dheas
a bheith acu ach tá siad an-dian
anois.”

Seo an chéad bhliain ag Tony a
bheith ina bhainisteoir agus d’éirigh
sé as an imirt in 2009. “Táim ag baint
suilt as. Bhí mé réidh le críochnú suas
dhá bhliain ó shin agus níor chuir an
t-athrú isteach orm. 

Tá seanaithne agam ar Oisín
McConville, Francie Bellew agus ar
ndóigh mo dheartháir John ach tá na
leaids breá sásta ag traenáil, is cuma
cé atá i gceannas orthu mar nach
bhfuil aon Phrima Donnas ar an
fhoireann seo. Shuigh mé féin agus
Gareth O’Neill (comhbhainisteoir na
foirne) síos le chéile ag tús na bliana
seo caite chun plean oibre a chur i
gcrích agus go dtí seo tá sé ag obair.”

“Is é an t-aon difríocht anois idir a
bheith ag imirt agus ag bainistiú ná,
nuair a bhíonn tú ag imirt, is féidir
leat smaoineamh ort féin, ach mar
bhainisteoir bíonn a fhios agat gach
fadhb atá ag cur as do do chuid
imreoirí, idir chailíní, phostanna agus
tuismitheoirí mar shampla. Caithfidh
tú a bheith cineálta le roinnt acu agus
crosta le roinnt eile agus tógann sé sin
am chun dul i dtaithí air.”

“Beidh an-choimhlint ann ar an
Domhnach ach tá imreoirí den scoth
againn agus tá an-mhuinín agam
astu. Ceann de na neartanna is mó atá
againn ná go bhfuil imreoirí againn
chun na ciceanna saora a thógáil agus
gur féidir brath orthu, sin iad Oisín
McConville ar thaobh na láimhe deise
agus Aaron Kernan ar an taobh chlé.
Tá sé sin tábhachtach agus tá súil
agam go gcuirfidh ár dtosaithe an
méid sin brú ar chosaint na gCrócach
gur féidir lenár n-imreoirí tairbhe a
bhaint as. 

Bheinn muiníneach asainn féin
mar, fiú nuair nach mbíonn rudaí ag
dul go maith dúinn, bímid in ann an
toradh ceart a fháisceadh as cluiche.” 

Craobh Clubanna Peile AIB:
Cluiche Leathcheannais na
hÉireann
Crois Mhic Lionnáin (Ard
Mhacha) v Na Crócaigh, Cill
Mochuda (Áth Cliath)
Páirc Tailteann, An Mhí @
4.15in

“Táim ag baint suilt as. Bhí
mé réidh le críochnú suas
dhá bhliain ó shin agus
níor chuir an t-athrú
isteach orm. Tá
seanaithne agam ar Oisín
McConville, Francie
Bellew agus ar ndóigh mo
dheartháir John ach tá na
leaids breá sásta ag
traenáil, is cuma cé atá i
gceannas orthu mar nach
bhfuil aon Phrima Donnas
ar an fhoireann seo.
Shuigh mé féin agus
Gareth O’Neill (comhb-
hainisteoir na foirne) síos
le chéile ag tús na bliana
seo caite chun plean oibre
a chur i gcrích agus go dtí
seo tá sé ag obair.”

Tony McEntee, bainisteoir Chrois Mhic Lionnáin
(PIC: OLIVER MCVEIGH / SPORTSFILE)

O’Gara chun Muinín a Spreagadh
Éire v Albain, Dé Domhnaigh, Murrayfield, Dún Eidinn, 15:00 

Gráinne McElwain

Is féidir a rá go bhfuil easpa
muiníne le feiceáil ar an dá
fhoireann seo, Éire agus Albain,
a bheidh ag tabhairt aghaidh ar
a chéile ar an Domhnach agus tá

siad ag lorg an bhua chun a séasúr a
spreagadh. Fágann sin gur cluiche
fíor-thábhachtach atá ann don dá
fhoireann. Tagann muinín le bua ach
cibé foireann a chailleann an cluiche
seo, beidh níos mó ceisteanna le frea-
gairt acu fúthu féin.

D’imir foireann na hAlban go maith
in aghaidh na Fraince ag tús mhí
Feabhra ag aimsiú trí úd agus moth-

aíodh, mar gheall ar an taispeántas
sin, go raibh an-deis acu in aghaidh
na Breataine Bige an tseachtain dár
gcionn. Ní mar a shíltear a bhítear
agus theip go dona orthu sa chluiche
sin (24-6). Níor imir siad go maith ó
thús an chluiche agus bhí náire ar a
gcóitseálaí Andy Robinson tar éis an
chluiche sin, ag maíomh gurbh é sin
an taispeántas ba mheasa a chonaic
sé óna fhoireann ó ceapadh i gcean-
nas na foirne é ocht mí dhéag ó shin.
Mar gheall air sin, tá athruithe for-
leathana déanta aige ar an fhoireann.
Ag teacht isteach, tá Chris Patterson
mar lánchúlaí, Seán Lamont sa lár,
Mike Blair mar leathchúlaí clibirte,
Moray Low mar fhrapa, Richie Gray
sa dara líne agus Johnnie Beattie ag
uimhir a hocht. Seo an chéad uair ag
Beattie ag tosnú d’fhoireann na hAl-
ban ó mhí an Mheithimh seo caite. 

Feicfear athrú i ngeansaí a deich
chomh maith le Dan Parks ar an

bhinse agus Ruaridh Jackson ag
tosnú den chéad uair ina áit. Seo an
ceathrú huair don leaid óg seo atá trí
bliana is scór d’aois, ag imirt dá thír.
Níl Hugo Southwell, Rory Lamont ná
Joe Ansbro ar fáil mar gheall ar ghor-
tuithe agus ní imríonn Euan Murray
ar an Domhnach mar gheall ar a chrei-
deamh. Is ar an bhinse atá Nathan
Hines, Rory Lawson agus Richie Ver-
non. Tá Andy Robinson ag iarraidh a
chéad bhua sa chomórtas seo i
mbliana ach thig leis an chluiche seo
séasúr na hAlban a bhriseadh.
Cuimhnigh gur bhuaigh siad i bPáirc
an Chrócaigh anuraidh (20-23).

Shocraigh Declan Kidney Ronan
O’Gara a thosnú don chluiche seo ach
i ndáiríre, bhí sé an-deacair Ronan a
fhágáil amuigh arís ar an taobhlíne tar
éis na dtaispeántas atá tugtha aige.
Tháinig O’Gara isteach in aghaidh na
hIodáile chun preabchúl a aimsiú
agus an bua ar éigean a thabhairt do

na hÉireannaigh. Arís, rinne sé
difríocht nuair a tháinig sé isteach in
aghaidh na Fraince. Tá sé
muiníneach agus cinnte faoi gach rud
a dhéanann sé faoi láthair agus
cuidíonn sé sin go mór leis an fhoire-
ann. Cuimhnigh ar an méid taithí atá
aige, beidh sé ag imirt i ngeansaí na
hÉireann don 106ú huair ar an Domh-
nach. 

Chaill Tomás O’Leary amach mar
gheall ar ghortú droma agus beidh
Eoin Reddan ag tosnú ina áit, agus tá
mí-ádh ar Fergus McFadden nach
bhfuil sé luaite ar an fhoireann ná mar
ionadaí. Filleann Tommy Bowe ó
ghortú chun áit McFadden a thógáil,
tar éis dó teacht slán ón gcluiche a bhí
ag na hOspreys sa tSraith Magners an
tseachtain seo caite. Cé go bhfuil an
mí-ádh ar McFadden, ní féidir Imreoir
na Sé Náisiún ón bhliain seo caite a
fhágáil ar an bhinse.  

Ba iad na botúin a rinne foireann na

hÉireann in aghaidh na Fraince an
chúis is mó gur theip orthu coicís ó
shin. Ghéill siad ciceanna éirice furas-
ta don Fhrainc agus sin áit gur féidir
leo feabhsú go mór an deireadh
seachtaine seo. Mhol Alan Gaffney,
an cóitseálaí cosanta, i rith na seach-
taine go gcaithfidh Éire an chu-
marsáid a bheith níos fearr eatarthu
agus go gcaithfidh siad díriú isteach
go hiomlán ar an chluiche má tá siad
chun buachaint.

Sílim go mbeidh an bua ag Éirinn
ach caithfidh siad imirt ar feadh
ochtó bomaite, a bheith níos curamaí
agus gan ciceanna éirice a thabhairt
don fhreasúra, go háirithe le Chris
Paterson ar an pháirc acu. 

Déanfaidh sé difear go mbeidh
Ronan O’Gara ar an stiúir, agus cuir
san áireamh cé chomh gortaithe is a
bhí siad nuair a bhuaigh Albain i
bPáirc an Chrócaigh an t-am seo anu-
raidh.

Tá Ronan O'Gara chun
foireann na hÉireann a
spreagadh! (Pic: Stephen
McCarthy / SPORTSFILE)


